
Daniel Ƒe Kwasiɖa Blaadrelia
 Akpe na wò, geɖe, Nɔviŋutsu Neville. Ŋdi na mi, xɔñyewo. Enye

gomekpɔkpɔ be míagatrɔ va agbadɔa me le afii ŋdi sia ake, be
míayi Gbedeasi gã sia si gɔme míele agbagba dzem be míaɖe la dzi,
Daniel Ƒe Kwasiɖa Blaadrelia sia. Eye enye dzidzɔ na mí be míakpɔ
amewo ƒoƒu sɔgbɔ fũ le ŋkeke xɔdzo sia dzi, eye gake hã míedo
taflatse be anyinɔƒe mele míasi o. Akpɔ amewo woamimi ɖo nenema
anɔ tsitrenu ƒoxlã la, enye nane si menya tsɔ o. Eye le esi mievo nɔ
anyi alesi dze o ta la, awɔe be nua gɔmesese asesẽ na mi. Gake míawɔ
nu ɖesiaɖe si míate ŋui la be míawɔ esia kaba.
2 Eye—eye, egbe, mexɔ se be mialɔ,̃ nenye be mexɔ ɣeyiɣi vie la,
bena mialɔ̃ atsɔe akem, elabena ɣeyiɣi la enye esi be Gbedeasi sia
naƒo ɖe eme, ɣeyiɣi si míaƒoe ɖe eme nyuie. Míemãe ɖe ɖoƒe etɔ̃ me
ale be míate ŋu aka ɖe edzi be míese eme.
3 Azɔ, eme kɔ ƒã be, ƒu—ƒuƒoƒe si kpɔm míele la nya be nusiawo,
alo Gbedeasi siawo la, wole wo lém daɖi. Eye woɖoa wo ɖe xexeame
katã. Kloe la dukɔ ɖesiaɖe xɔa nyaƒoka siawo le xexeame kpeɖo. Ke
medi be magblɔ nya sia na nyaƒoka selawo, afisiafi si miele, xexeame
ƒe akpa ɖesiaɖe si miele la, bena nanewo ate ŋu anɔ eme afisia ale be
ɖewo miawɔ ɖeka kplim le nufiafia si wɔm me—mele la me o. Gake
medi be mate gbe ɖe dzi, nɔviwo, bena ɖewomahĩ, ne miaɖe eme ɖe
alesi miekpɔe nu la, ate ŋu ato vovo na nusi nyea mexɔ se. Gake, anye
dzidzɔ nam be maɖo to nya si le miasi be miagblɔ la.
4 Eye kple susu sia be mehe Gbedeasi siawo vɛ, tso…Mawu ƒe Nya
me, le nye dzi me. Hena Hamea ƒe tutuɖo, na Hame la katã, xexeame
Hame la; Kristo ƒe Hame la, le xexeame katã. Ke mexɔe se vavã be
míele agbe le ŋkeke mamlea me. Eye nye agbagbadzedze enye be
maɖe nusia gɔme, esi nyemate kpɔ be mawɔe, atutui, yi mɔ aɖe alo
bubu dzi o. Nyemeɖi fɔ kpɔ, le nusi menya ŋu, le esia wɔwɔ me o.
5 Ame geɖewo senae le nyaƒokawo dzi, hegblɔna be, “Tsyo,
nyemewɔ ɖeka kple numa o. Ɖeko menya nusi fiam wòle o, menya
Ŋɔŋlɔa koŋ o.” Enyo, ema, ema katã ate ŋu anye nyateƒe. Mikpɔea?
Nyemagblɔ be menye nyateƒee o.

Gake, na nye la, me—mesrɔ̃ Nɛ, esi nyematsɔa nya aɖe—aɖewo
ko o…Mexlẽ nusi ame bubuwo gblɔ, eye mekpɔa ŋudzedze le wo ŋu.
Nusianu si amea ɖe gblɔ la, mekpɔa ŋudzedze le eŋu. Ke emegbe—
emegbe la meyia Mawu ŋkume kplii, eye menɔa eŋu vaseɖe esi mate
ŋu aɖe eme, tso Mose I dzi vaseɖe Nyaɖeɖefia dzi, eye ale makpɔ nua

katã na ku nu le Biblia me. Ke me—menya be ete ɖe nyateƒea ŋu le
afiaɖe. Ke, ele eme ƒã be, ne miatɔ dzɔ la, ema nye afiaɖe ko si nyea
medo le—le fli la me le. Eye ɖewomahĩ ne miatɔ medzɔ o, alo dzɔ
le afiaɖe la, afimae nye afisi medo le flia me le, eye nenema ke na
miawo hã.
6 Ale, míekpɔ ŋudzedze le mi ame nyuie siawo katã siwo le
nyaselawo dome, ŋdi sia, kple ame nyuie siwo katã sea nyaƒoka siawo
ŋu. Eye míe…Nusianu la, Mawu Fiaɖuƒe la ta koe wowɔ wo katã
ɖo. Xɔlɔ̃ nyuie geɖewo le asinye le xexeame katã, siwo ŋu mekpɔa
ŋudzedze le ŋutɔ, eye mexɔe se be mava nɔ anyi le Mavɔmavɔ me
kpakpli wo. Ke mate ŋu anɔ nye dzi me be madi be—be maflu nenem
mewo, le mɔa ɖeke nu o, ke boŋ be madze agbagba awɔ nusianu si
mate ŋu atsɔ akpe ɖe wo ŋu.
7 Mese le ɖokuinye me sigbe Solomo ene esime wòdo gbe ɖa,
hegblɔ be, woana nunya ye be yeate ŋu akplɔ Mawu ƒe dukɔ. Eyae
nye nye gbedodoɖa vevie.
8 Nye kpeɖeŋutɔwo le gbɔnye afii, kpeɖo, mele Nɔviŋutsu Mercier
kpɔm, kple—kple Nɔviŋutsu Roy Borders, kple Nɔviŋutsu Neville,
kple Billy Paul, vinye la. Gene le afiaɖe, kpakple nɔviawo, Teddy,
kple mamleawo. Mekpɔ ŋudzedze le amesiawo katã si va kpea ɖe
ŋunye la ŋu.
9 Meɖo ŋku dzi be le afisia eteƒe medidi o la, Nɔviŋutsu Leo, ŋu—
ŋutega ma si wòxɔ; drɔẽ ye, nenema wòyɔe, gbeɖeka zãme zi gbãtɔ si
míedo go; ebena yekpɔ pyramid to-kɔkɔe aɖe, le yame ʋĩi. Eye menɔ
dzi afima nɔ gbeƒã ɖem, le afiaɖe, eye yelia va be yeakpɔ nusie le
dzɔdzɔm. Ke esi yeva ɖo afima le to-kɔkɔe sia tame la, tsyo, ebena,
le adzɔge ɖaa ʋĩi le kekelia ɖe ƒomevi si le abe klosalo ene me, alo
si le abe agba-gbadzɛ ene, si dzi menɔ tsitre ɖo, henɔ gbeƒã ɖem na
amewo. Eye yehe nye susuwo, eye metrɔ kɔ ɖe ye gbɔ. Eye wògblɔ
be, “Aleke nète ŋu wɔ yi afima? Aleke mawɔ ava afima?”
10 Megblɔ be, “Leo, amea ɖeke mate ŋu ava afisia o. Mawu wòle be
nekɔ ame ɖo afisia. Azɔ, mele na wò be nàva afisia o. Ɖe nàɖiɖi aga
aɖaɖi ɖase na amesiwo le gɔme afima, esime èkpɔe, be enye Nyateƒe
vɔ, bena Esia nye Nyateƒe la.” Leo trɔ ɖi aga la, be yeaɖaɖi ɖase
na amewo.
11 Tso keke ɣekaɣie, Nɔviŋutsu Leo? Ƒe geɖewoe si, menye nenema
oa? Ƒe geɖewo. Tso keke ɣemaɣi la, alesinu menya la, ewɔ nuteƒe le
ewɔwɔ me, henɔ ɖase ɖim na amewo bena subɔsubɔdɔ la tso Mawu
gbɔ. Azɔ, ke nye—nyemedi be esia natso gbɔnye o. Ne etso gbɔnye
la, ekema menyo na naneke o, elabena nu nyuie aɖeke mele ame me
o. Mikpɔea? Ele be wòatso Mawu gbɔ.

12 Azɔ, esime metsa ŋku la…Etsɔ ɣetrɔ si va yi la, mena asi xɔñye,
Nɔviŋutsu West. Nye ŋku meklii haɖe, le xɔa me o; ẽ, mekpɔe azɔ,
ŋdi sia. Eye mienya alesi amemawo kua ʋue, tso keke anyigbe le—
le Alabama, Kwasiɖagbe, be woava afisia, tso keke anyigbe ɖaa ke le
Alabama!
13 Nɔviŋutsu Welch Evans, medii dokpo nyitsɔ Kwasiɖagbe. Amea
ɖe gblɔ be enɔ afisia egbe. Nenem mewo zɔa mɔ tso Tifton, Georgia,
be woava afisia. Eye Nɔviŋutsu si nɔ anyi ɖe afisia, eƒe hadɔwɔla
la. Wosɔ gbɔ! Nɔviŋutsu Palmer tso Macon, Georgia. Eye mekpɔ,
mexɔe se be, Nɔvinyɔnu Ungreen kple ame mamleawo le megbe
afima. Wotso keke Memphis, Tennessee. Azɔ, miesusu be…Eye ame
mamleawo hã tso teƒe bubuwo. Fifi laa ko medo go aƒenɔa ɖe le xɔa
me afii, etso South Carolina ɖaa ke.
14 Azɔ, miesusu be amesiawo le afii…Menɔ ŋku tsam wo, wotso
Chicago, kple teƒe vovovowo, amesiwo kua ʋu agbadroƒe alafa
alafawo, ale ko be woate ŋu ava subɔsubɔ ɖeka. Emegbe, ne wova
ɖo afisia la, nɔƒe meli woanɔ anyi o. Menye xɔa ɖe si me fafananu
le o; xɔ xoxo xɔdzoa ɖe koe, si me woatsi tre ɖo, anɔ fifia tutum.
Axɔ kplɔŋ̃utiga, le wo viwo si, be woava afisia ava ɖo to Gbedeasi la.
Ɖe miedi be yewoagblɔ nam be womenye…le tɔsisi la godo, afiaɖe
la, teƒea ɖe li si woyina, ŋkeke siawo dometɔ ɖeka? Kakaɖedzitɔe,
eli. Emae nye nuteƒewɔwɔ! Eye nenem mewo nye nu ewolia xelawo.
Menye ɖeko wovana o, wohena woƒe nu ewoliawo kple adzɔwo
vanae, eye wohenɛ va Aƒetɔ la ƒe aƒe me, hele agbagba dzem be
yewoawɔ nusi le teƒe. Mawu nayra wo kesinɔtɔe ame wɔnuteƒe mawo
tɔgbee! Mawu ƒe nublanuikpɔkpɔ kple amenuveve nanɔ kpli wo.
15 Mekpɔ xɔñye, Charlie Cox, amesiwo tso Kentucky dziehe gome
le anyigbe. Kple teƒe sia teƒe, ne ètsa ŋku ko la, àkpɔ amewo tso teƒe
vovowo.
16 Ɖekakpui sia si nɔ anyi ɖe afima, nyemate ŋu ayɔ eƒe ŋkɔ o. Medo
goe le Chicago. Gake ètso Biblia sukua ɖe me le afiaɖe, si didi tso
afisia, alo oa? [Nɔviŋutsu la gblɔ be, “Springfield, Missouri.”—Tala.]
Springfield, Missouri; Mawu ƒe Ƒuƒoƒeawo ƒe Biblia suku. Ẽ ɖe.
Enyo, ŋutɔ. Mikpɔea, ɖeko wotsona afi ɖesiaɖe, vana hame sue
xoxo sia me.
17 Mibu eŋu, kpɔ ko, anɔ ƒe blaetɔ̃ aɖewo va yi esime meɖo
dzogoedzikpe ŋdi ma la, menɔ tsitre ɖe Mɔ Adrelia dzi le afima,
anɔ aƒedo me mɔ ɖeka tso afisia gbɔ. Nyemeɖe srɔ̃ gɔ̃ hã haɖe o,
ɖeko menye sɔhɛ. Eye mekpɔ ŋutega be amewo de zi hemimi ɖo le
afisia wotso afisiafi. Eye dzi nɔ dzɔyem, esi menɔ tsitre ɖe nyagblɔti
dzi. Ke ɣemaɣie Wògblɔ nam be, “Gake esia menye wò agbadɔ o.”

Eye Wòkɔm ɖada ɖe alilikpowo te. Ke mienya ŋutinya la ƒe susɔea si
woŋlɔ ɖe Biblia ƒe pepa falɛtɔ dzi le dzogoedzikpe la me afima.
18 Mekpɔ ŋudzedze ŋutɔ le mi amesiawo ŋu. Nyemate ŋu…Ema,
ema nye nu sue akpa be—be woagblɔ be, “Enyo, meda akpe na
mi.” Gake mele gbe dom ɖa ɖe mia ta. Mexɔ mia dzi se. Mexɔ
miaƒe numetoto kple Mawu dzi se. Nyemexɔ se be ŋutsua ɖe alo
nyɔnua ɖe naku ʋu agbadroƒe alafa alafa geɖewo ava afisia, ko be
yeafia awu si tɔgbe wodo o. Nye—nyemesusu be woawɔ nenema o.
Gbeɖe. Womate ŋu ava afisia ko be amewo nakpɔ yewo o. Wovana
afisia elabena woɖo mo vevie deto na woƒe luʋɔwo ƒe ɖeɖekpɔkpɔ.
Nye gbedodoɖa enye be: “Mawu nakpe ɖe ŋunye, nakpe ɖe ŋunye
be maɖo mo vevie ma tɔgbe ƒe afã teti, ne madze agbagba awɔ
subɔsubɔdɔ na wo tso nye dzi blibo me, ahanɔ Mawu dzi kpɔm.”
19 Gbedeasi la, mikpɔea, le ŋdi sia, wotae ɖe taflo dzi le afii. Ɖeko
mewɔ esia, be matsɔe ɖe egɔme ne mele edzi yim, be madze agbagba
awɔe bena miate ŋu ase nusi ŋuti medi be maƒo nu le la gɔme.
20 Ke Daniel Ƒe Kwasiɖa Blaadre siawo nye nusɔsrɔ̃ gãa ɖe, si axɔ
ŋkeke eve kple zã eve, kloe, Menɔ afisia, le kwasiɖa la ƒe nuwuwu,
henɔ edzi, le agbagba dzem be makpɔ nyagbe siwo magblɔ wòanye
Nyateƒe la. Ele be wòasɔ kple Biblia ƒe susɔea. Mikpɔea? Màte ŋu
Atsɔe, atsɔ Ŋɔŋlɔ kpukpui sue ɖeka ko ànae gɔ—gɔmesese, eye ale
nàgblɔ be, “Enyo, esiae nye nusi wògblɔ,” eye emegbe nàgatrɔ va
agblɔ be, “Enyo, gake le afisia la E—Egblɔ nu bubu si tsitre ɖe esia
ŋu o.” Mate ŋu awɔe nenema o. Ele be wòagblɔ nu ɖeka ɣesiaɣi. Ne
mèkpɔe nenema o la, tsyo, ema, ekema èda—èda ƒu. Eye mɔ ma nue
medze agbagba be mafia Esia le.
21 Le mɔa ɖe nu la, ele nyaƒoka dzi, esi wònye be ele nyaƒokawo
dzi la, nyahehe gãtɔ kuɖe nyaƒokawo ŋu, tso nɔvinyewo gbɔ le
xexeame ƒe akpa vovowo la, enye nye Mawu ƒe amenuveve dzixɔse,
si mefiana alesie mewɔnɛ, bena, “Woɖo mí ɖi do ŋgɔ na xexeame ƒe
gɔmedzedze.”
22 Nɔvinye Pentekosteawo, ele eme ƒã be, menya be miaƒe susu nye
senyahelawo tɔ, mikpɔea, eye me—menya be enye nusi blua afɔ me
miaƒe susu la vie. Gake ɖe mialɔ,̃ abe nɔviŋutsu Kristotɔ ene la, ɖe
mialɔ̃ atsɔ asixɔxɔ geɖe nɛ be miayi ɖe miaƒe klowo dzi le Mawu
ŋkume, atsɔ miaƒe Biblia, eye miabia Mawu be neɖe egɔme na mia?
Ɖe mialɔ̃ awɔ nenema? Ɖe miatsɔ senyahehe ƒe ɖoƒe eye miadze
agbagba be netsa tso Mose I dzi va ɖo Nyaɖeɖefiawo dzia?
23 Eye, “Da ƒe nuku la,” eyae nye amewunua; ame geɖewo mexɔ
eya dzi se o. Gake, ne ɖeko miaxlẽ Mose I tɔ la, Biblia gblɔ be
dzidzime le da la si. “Eye made aɖikã da la ƒe dzidzime kple nyɔnua ƒe

Dzidzime dome.” Ekema, dzidzime le da la si. Ke ne da ƒe nuku la nye
gbɔgbɔmenu la, ekema Yesu hã menye ame wònye o, ekema nyɔnua
ƒe Dzidzime hã nye gbɔgbɔmenu. Woa kple eve la dzidzimewo le wo
si, eye aɖikã la kpɔtɔ le afima. Da la nuku le esi. Eye nenye ɖeko
miatsɔ miaƒe Biblia, eye miayi Mawu ŋkume bubutɔe vavã la, mexɔe
se be Mawu aɖee afia mi.
24 Ke ne miese egɔme o la, mele—mele gbesɔsɔ, ɣesiaɣi, awɔ nye
ŋutete be makpe ɖe mia ŋu, to leta dzi alo to—alo to amekpɔkpɔ
tɔxɛ me, alo nu ɖesiaɖe si mate ŋu awɔ akpe ɖe mia ŋu ko. Ele eme
ƒã be, míenya bena ema mate ŋu aɖe ame o, eye nenema ke mate
ŋu abu fɔ ame o, gake ɖeko wòhe Kekeli va tanya si mí katã míele
agbagba dzem be míana amewo nakpɔ la dzi. Mikpɔea? Ɖeko wòhe
Kekeli vɛ.
25 Azɔ, hena nyasela siwo le ŋkunye me la, ne megblɔ nenema la le
nyaƒokawo tae, mikpɔea, eye nyaƒoka siawo la woyina, afisiafi.
26 Azɔ mina míabɔbɔ míaƒe tawo hena ɣeyiɣi ʋeea ɖe ko, hafi míate
ɖe Nya sia ƒe Ŋlɔla ŋu. Ke ame nenie le nyaselawo dome ŋdi sia si
dzi hiahiã le, negblɔ ko be, “Hiahiã le dzinye. O Mawu, kpɔ nublanui
nam”? Aƒetɔ nayra. Eye amesiwo ava se nyaƒoka la, ne miesee la,
Mawu naɖo miaƒe biabia ŋu dzro.
27 Mía Fofo Dziƒoʋĩtɔ, míenye amesiwo nye akpedalawo, gake
míenye dukɔ madzemadze. Gake míele tetem ɖe Wò amenuveve
Zikpui ŋu ŋdi sia, elabena wokpe mí be míava. Yesu gblɔ bena, “Ne
miebia nu ɖesiaɖe Fofo la le Nye Ŋkɔ me la, mawɔe.” Azɔ, míenya
bena esia nye nyateƒe.
28 Eye le afisia le ƒuƒoƒea me, kple egodo le—le anyigba ƒe teƒe si
nyaƒokawo ayi la, Kristotɔ siwo gbugbɔ-gadzi woate ŋu ade ame akpe
teƒe ewowo ase esia. Ke míenya, Fofo, bena ne wogbugbɔ mí gadzi
la, ɖe wodzi míaƒe gbɔgbɔ tso Dziƒo. Enye Mawu ƒe Gbɔgbɔ, Gbɔgbɔ
Kɔkɔe la, si le mía dzi. Eye míenya be Gbɔgbɔ Kɔkɔe ma nye ŋusẽ-
katãkpɔla eye ate ŋu awɔ nusianu si míedi be neva me na mí la.
Ekema, Dziƒoʋĩtɔ Fofo, míele bia Wòm be nàɖe asi míaƒe xɔse na
Gbɔgbɔ ma, bena Wòate ŋu axɔ nuwo na mí ŋdi sia, eye hena Mawu
Fiaɖuƒe la ƒe ŋutikɔkɔe, biabia kple didi siawo katã, ale be míakpɔ
dɔyɔyɔ le míaƒe dɔlélewo kple fukpekpewo me, bena míate ŋu asubɔ
Mawu kple nusianu si le mía me la.
29 Ʋu míaƒe nugɔmesese ƒe towo egbe, eye esi mele agbagba dzem
be mahe nyabiase gã sia vɛ, ahaɖee ɖa le amewo ƒe susu me. Azɔ,
meŋlɔe ɖe afisia, Aƒetɔ, ɖe pepa dzi, eye gawu meta nutata sia, ɖe
taflo dzi, gake mesu aɖe egɔme blibotɔe o. Azɔ míeyɔ Wò, Nufiala gã
Amesi ŋlɔ Nya la, Amesi gbɔ ɖe Eme, Amesi tsɔ Esia na nyagblɔɖila

Daniel. Eye míele gbe dom ɖa be Nàdɔ gbɔgbɔɖameme ɖa ŋdi sia,
le ŋkeke mamle siawo me, abe alesi Egblɔ ene bena Agbalẽ la anɔ
tutu vaseɖe ɣeyiɣi sia me, bena Ye la yeaʋu míaƒe nugɔmesesewo.
Ke na be xɔsenyigba bɔbɔe nanɔ míaƒe dziwo me esi ana be Nya la
nakpɔ kelili kple Agbe, eye wòana dzɔdzɔenyenye ƒe atiwo namie le
míaƒe agbewo me, nusi Woɖoe be newɔ. Míaƒe xɔse ɖe Mawu dzi, na
be wòaxɔ esia na mí ŋdi sia dzro. Elabena míelala ɖokuibɔbɔtɔe azɔ,
hele míaƒe agbewo ŋuti kɔm na Wò, le Yesu Kristo ƒe Ŋkɔ me. Amen.
30 Azɔ, míenye akpedalawo ɖe ŋdi sia ta, hena gomekpɔkpɔ gã la
be míaʋu Mawu ƒe Nya Mavɔ sia ƒe axawo ake.
31 Azɔ, susu si ta metsɔe ɖo ɖokuinye dzi be mate kpɔ aɖe esia me
la, enye bena míeyina ɖe Nyaɖeɖefia ƒe Agbalẽ me, ke ɖeko míewu
hamea ƒe agbenɔɣi adreawo nu vɔ esi. Eye, ale, le Nyaɖeɖefia ƒe
Agbalẽ la ƒe ta 3 lia ƒe nuwuwu la, wokɔ Hame la dzoe le anyigba
dzi, yi Ŋutikɔkɔe me. Ke mele agbagba dzem, kple nye dzi katã, be
mana amewo nakpɔ esia, bena wole mɔ kpɔm na nane be wòadzɔ,
nusi wokpɔ woŋlɔ ɖe Nyaɖeɖefia ƒe Agbalẽ me, wònye womazã esia
na hamea ƒe agbenɔɣi la o. Ke míete ɖe nuwuwu ŋu wu alesi miawo
miesusui.
32 Anɔ zã ʋeea ɖewo va yi la, Billy, nye…Alo, tóyɔvinye, boŋue,
eyɔm, le zã titina, hegblɔ be ŋutsua ɖe si ŋkɔe nye Andy Herman,
amesi nye nye tɔɖivia la, nɔ kukum, le dɔyɔƒe. Meyi ɖakpɔe. Wodee
alɔ̃ me, me…ale gbegbe be, enɔ alɔ̃ dɔm, eye nyemete ŋu ƒo nu kpli
o. Le ŋufɔke ŋdi la…Mebia Mawu be nelée ɖe agbe vaseɖe esi mate
ŋu aƒo nu kplii. Andy nye ame nyuia ɖe, gake ɖeko menye Kristotɔ o.
Menye tɔɖia nye ye o; tɔɖiavi nye ye, eɖe tɔɖiavi nye.

Eye ale esime Tasi nye Ade gblɔ nam, esi wònɔ tsitre ɖe afima,
egblɔ be, “Billy, le eƒe agbenɔƒe ƒe blaenyi siawo katã me la, mesubɔ
Mawu o. Gake,” ebe, “anɔ kwasiɖa ʋeea ɖewo va yi la anɔ anyi ɖe aƒe
me…” Eyama, xɔ ƒe blaenyi, ele eme be, mewɔa asiŋudɔ sesẽ sɔgbɔ
o. Gake egblɔ be…

Eyɔ ye hegblɔ be, “Ade, ènya nukaea? Kristo va ŋkunye me afisia,
anɔ minuti ʋeea ɖewo va yi.”

Ekpɔm dũ, gblɔ be, “Andy, ɖe—ɖe…Nukae dzɔ?” Egblɔ be…
Eɖo ŋu be, “O. Eyama tsitre ɖe ŋkunye me afii tututu, eye Wògblɔ

nyaa ɖe nam.”
Ebe, “Nya ka Wògblɔ?”
“Gbada yi wu alesi wòa nèsusui.”

33 Le kwasiɖa etɔ̃ tso ema dzi megbe la, anɔ kwasiɖa eve alo etɔ,̃
gbagbadɔ ƒoe ƒu anyi eye wòtutu ele dɔyɔƒe ɖaa, hele kukum. Megblɔ

be, “Tasi Ade, ŋu nekpe wò be meyɔm alo amea ɖe o, bena wòdzra
eƒe dzi ɖo na ɣeyiɣi sia si va ɖo fifia o.”
34 Mebia Aƒetɔ la, ŋufɔke ŋdi, esime nye…Mate ŋu aƒo nu o, eyata
ɖeko mebiae se. Megblɔ be, “Ɖe nàte ŋu aɖo toma, Tɔɖia Andy?” Eye
wò—wòte ŋu lɔ̃ kple eƒe ta vie heʋã eƒe glãwo. Medo gbe ɖa ɖe eta,
na be wòaʋu eƒe nuvɔw̃o me le Mawu ŋkume. Medi be manyrɔẽ, eye
Tasi Ade hã di be woanyrɔ̃ ye.
35 Eye mezɔ yi xɔa me, be makpɔ aƒenɔvi aɖe si nɔna míaƒe kɔa me
le afisia, amesi wodi be yewoaɖo ɖe aɖaʋatɔwo ƒe dɔyɔƒe, ke Aƒetɔ
wɔ nu gãa ɖe nɛ, wògbɔ va aƒeme.

Ale, le mɔa dzi la, medo go nɔvinyɔnu ameyibɔa ɖe, eye wògblɔ
be, “Menye wòe nye Nɔviŋutsu Branham oa?”

Mebe, “Nyee.”
Egblɔ be, “Èɖo ŋku dzinyea? Nyee nye Aƒn. Drye.”

36 Eye megblɔ be, “Ẽ, mexɔ se be meɖo ŋui. Pete Drye kple etɔawo.”
Megblɔ be, “Ẽ ɖe, me—meɖo ŋku dziwò.” Etrɔ kpɔ xɔa me, eye esi
míekpɔe la…Nyemenya nusita wògblɔ nenema o. Eye, le afima la,
Tɔɖia Andy fɔ le aba me, henɔ anyi ɖe afima, nɔ eƒe asiwo kple abɔwo
ʋãm abe ame bubu ɖesiaɖe ene, henɔ agbagba dzem be yeahe nua,
yeahe abatia ƒe nu la va gɔme, ale be yeate ŋu ado go tso afima adzo.
Azɔ wova be woanyrɔ̃ yewo le Aƒetɔ Yesu ƒe Ŋkɔ me, eya kple srɔã.
37 Ekema, ke nukata megblɔ esia ɖo, gbada yi wu alesi míesusui.
Eye mexɔe se be Daniel Ƒe Kwasiɖa Blaadre sia ahe nua va míaƒe
gɔmesese gbɔ.
38 Azɔ, mía nɔvi Pentekosteawo ƒe akpa gbogbotɔ, esi megblɔ do
ŋgɔ kuɖe nyaƒokawo ŋu, bena womewɔ ɖeka kple Esia o. Wole mɔ
kpɔm na nu gã, kpɔŋusẽ aɖe ƒe dzɔdzɔ. Ke, mi nɔvinyewo, ne mieɖo to
nyuie, eye menye…ke ne mieɖo to la, miakpɔe bena nu gã, kpɔŋusẽ
sia va yi xoxo. Yesu le klalo na tɔtrɔva.
39 Hame la dzo le Nyaɖeɖefia ta 3 lia me. Womegblɔ naneke le
afima kuɖe naneke ŋu o, ke negbe nu mlɔetɔ la enye agbenɔɣia ƒe
gbedeasitsɔla mamlea. Emegbe, mía kple Yudatɔwoe ɖo nya vaseɖe
esime wòtrɔ va kpakple Ŋugbetɔ la, le ta 19 lia me. Tso le ta 6 lia va
ɖo 19 lia dzi la ye katã nye Yudatɔwo.

Numae medi be matsɔ fia nɔvinyeŋutsu nyuie la le afima le
Nutrenuawo ŋɔli, Nɔviŋutsu Wood, amesi nye Yehowa Ɖasefowo tsã,
eya kple eƒe ƒome la katã, wole afii ŋdi sia, bena nenem “ame akpe
alafa ɖeka blaene vɔ eneawo” womenye, womeɖo naneke awɔ kple
Trɔs̃ubɔlawo o. Wonye Yudatɔwo. Mikpɔea? Eye menye woawoe nye
Kristo ƒe Ŋutilã makpɔmakpɔ la si le anyigba dzi egbe o.

Ŋugbetɔe nye Ŋutilã makpɔmakpɔ la. To Gbɔgbɔ Kɔkɔe la dzi la
wonyrɔ̃ mí ɖe Ŋutilã makpɔmakpɔ ma me.
40 Azɔ, míenya be ele Daniel ƒe Agbalẽ me le afisia, afisi míenɔ nu
xlẽm le la, ɖeko míagaxlẽ ake elabena Eƒe Nyae. Le Daniel ƒe ta 9 lia
kpukpui, 24 lia me.

Kwasiɖa blaadre woɖo ɖe wò dukɔ kple wò du kɔkɔe la ŋu, ne
woaxe mɔ dzidada,… eye woatsi nuvɔ̃ nu, woalé avu ɖe vodada
nu, eye woahe dɔdzɔenyenye mavɔ vɛ, woaɖo kpe ŋutega kple
nyagblɔɖiwo dzi, eye woakɔ nu Kɔkɔetɔ ŋu.
Kpukpui 25 lia, “Ke nyae eye nàse egɔme, bena tso…” Azɔ, numa

ŋue míenɔ nu ƒom le, eye míewu nu ɖe ema dzi Kwasiɖagbe si va yi
ƒe zãme, “woasi ami na nu Kɔkɔe la.” Afisiae míadze egɔme le ŋdi
sia, le kpukpui 25 lia dzi. “Ke eyata…”

Azɔ nyae eye naƒu to anyi, tso ɣeyiɣi si wode se be woagatso
eye woagatu Yerusalem (emae nye “eƒe du kɔkɔe la,”
mikpɔea) vaseɖe…Amegã si wosi Ami na dzi la, le kwasiɖa
adre, eye woatsɔ kwasiɖa blaadẽ vɔ eve: atso ablɔwo, kple
gliwo, eye gɔ̃ hã le xaxa ɣeyiɣiwo me.
Le kwasiɖa blaadẽ vɔ eve megbe la woatsrɔ̃ Amesiamina la,

fɔmaɖimaɖie: eye amegã si le vava ge la ƒe dukɔ agbã du la kple
kɔkɔeƒe la; eye enu ayi abe tɔsisie kplɔe dzoe ene, aʋawɔwɔ kple
aƒedo anɔ anyi vaseɖe nuwuwu.
“Ke…” Azɔ, miaɖo ŋku dzi be, emae nye aʋawɔwɔ la ƒe nuwuwu.

Ele taflo dzi na mí le afisia. “Ke,” azɔ míele nu bubu gɔme dzem.
Abla nu sesẽ kple ame geɖewo kwasiɖa ɖeka: eye le kwasiɖa

afã me la atsi akpedavɔsa kple nuɖuvɔsa nu, eye ŋunyɔ si mele
gbɔgblɔ me o la axɔ ɖe wo teƒe vaseɖe nuwuwu si woɖo, (ye
katã koe, ma), emegbe woatrɔ gbegblẽ aƒo ɖe nugblẽla dzi.

41 Oo, nusɔsrɔ̃ kae nye esi! Megblɔ na srɔñye nyitsɔ bena,
“nyemenya ne amewo le egɔme sem vavã o.” Azɔ, medi tso miagbɔ
be miase egɔme. Miga…Nenye be mia, ɖe míanɔ afisia ŋkekea katã
hã, ɖeko míanɔ anyi. Azɔ, míe—míe—míedi be míase eme. Mikpɔea?
Míe—míedi be míanya bena enye Nyateƒe. Ke, miawo, ne ɖeko miate
ŋu ase eme la! Ke mabia mi se, ɖewomahĩ…
42 Ke alea la, emegbe, magblẽ taflo la ɖe gli ŋuti le afisia, eye mia—
miate ŋu atae, emegbe. Miva afisia le ɣetrɔ me, ga sia game si miedi
la, ne miata nutata la kple bubuawo. Akpe ɖe mia ŋu be miase eme.
Susu ma tae medae ɖe afima ɖo, bene miate ŋu ase egɔme.
43 Azɔ, mina míagato eme vie bene gɔmeɖoɖo nasu mía si. Azɔ
míekpɔ le afima…Daniel be etsɔ ɖe le eme na eƒe dukɔ, elabena

exlẽ nyagblɔɖila Yeremya, hese eme be Yeremya gblɔ daɖi be woanɔ
aboyo me ƒe blaadre sinu. Ke ale, ekpɔ bena le ɣemaɣi me la ƒe blaadẽ
vɔ enyi va yi xoxo esi wonɔ aboyo me, eyata enya bena ɣeyiɣi la tu
aƒe. Ale wògblẽ eƒe dɔwɔwɔwo katã da ɖe akpa ɖeka, hehe avɔ, abe
alesi wònɔ ene, tsyɔ̃ eƒe gbesiagbe dɔwo katã dzi. Etrɔ mo ɖe Mawu
gbɔ, ta akpanya kple dzowɔ, hege ɖe nutsitsidɔ kple gbedodoɖa me,
ale be yeate ŋu ase egɔme ɣekaɣie lanye ɣeyiɣi ma. Ale míekpɔ, abe
alesi megblɔe xoxo bena…

(Ɖe miatrɔ numa, ɖoɖe go sia me, vie koa?) Yagbɔnu la, esesẽ vie
akpa. Ena be kpe le ƒoyem. Ekema…(Akpe na wò, nɔviŋutsu.)
44 Azɔ, esi míekpɔ bena, Daniel, nɔ nyanyanana siawo dim na
eƒe dukɔ la. Ke mesusu be, ne Daniel, xlẽ nyagblɔɖila siwo do ŋgɔ
nɛ, eye gɔmesese sia tɔgbe su esi, bena yete ɖe nuwuwu ŋu, hedi
Mawu ƒe ŋkume, be yeanya alesi gbegbe nuwuwu la tu aƒee la,
ekema mesusu be míatɔ dzɔ, esi míekpɔ bena míeɖo mɔzɔzɔ la ƒe
nuwuwu azɔ, menye be míata akpanya kple dzowɔ o, ke boŋ be
míaɖe xexemenuwo, kple agbe sia ƒe agbagbadzedzewo ƒu gbe, eye
míadi Mawu, be míakpɔ be ekae nye ƒea ƒe ŋkeke si me míele agbe le
mahã, elabena míekpɔ bena míeɖo nuwuwu, eye alea la Hamea natsi
nu dɔ ado gbe ɖa ahanɔ gbesɔsɔ me. Susu ma tae medze agbagba
tsɔe ɖo ɖokuinye dzi…Menye esi menya alesi maɖe nusia gɔmee tae
o, elabena ɣesiaɣi la metoa axa nɛ, gblɔna be, “Daniel ƒe kwasiɖa
blaadre mawoa,” elabena nyemete ŋu sea eme o. Ke numa tae metsɔe
ɖo ɖokuinye dzi azɔ, be madze agbagba be aɖe egɔme. Eye mexɔ se
be, to Aƒetɔ ƒe kpekpeɖeŋu me la, mate ŋu awɔe to Eƒe amenuveve
me, akplɔ esia ɖo afisi, matsɔe afia mi alesi gbegbe míete ɖe Aƒetɔ ƒe
Vava ŋue.
45 Azɔ, ƒe eve koe susɔ na Daniel. Ale míekpɔ, bena, esime wònɔ gbe
dom ɖa la, Mawudɔla, Gabriel, dzo va egbɔ; ke menye ɖeko wòɖe
ɣeyiɣi si me eƒe dukɔ adzo le aboyo me la gɔme nɛ o, gake, hekpe ɖe
eŋu la, nusiwo katã woɖo ɖi na eƒe dukɔ, nusiwo katã gakpɔtɔ na eƒe
dukɔ la. Egblɔ nɛ be, “Kwasiɖa blaadre gasusɔ na Yudatɔwo.”
46 Ale, míekpɔ, bena taɖodzinu adẽ-ƒoƒue le Eyama si. Eye woƒe
ɖekae, nye woaxe mɔ na dzidada; eye—eye woatsi nuvɔ̃ nu; awɔ
avulélewo ɖe vodada nu; ahe dzɔdzɔenyenye mavɔ vɛ; atre ŋutega
kple nyagblɔɖi nu; eye woasi ami na nu Kɔkɔe tɔ la.
47 Ke míetsɔe, le Kwasiɖagbe ŋdi si va yi, Daniel le nɔnɔme si mee
wònɔ le afima, henɔ gbe dom ɖa. Nyitsɔ Kwasiɖagbe fiẽ la, míena
Ŋɔŋlɔawo, ale be miate ŋu axlẽ wo ne mieyi aƒe me. Ɖe miexlẽa?
Evivi mia nua? Enyo ŋutɔ!

48 Azɔ, taɖodzinu adẽ-ƒoƒuawo. Eye míekpɔ bena, le taɖodzinu adẽ-
ƒoƒu siawo me la, “woasi ami na nu Kɔkɔe tɔ la,” míekpɔ bena “Kɔkɔe
tɔ la” nɔa tsitre na Hame la kokoko, Agbadɔ la. Ke nu mlɔetɔ si
woawɔ la, enye be woasi ami na nu Kɔkɔe tɔ la, emae nye Milenium
ƒe Agbadɔ si me nɔ ge Wòala le Milenium me, si me nɔ ge míala.
49 Azɔ, egbe la, azɔ míele tetem ɖe esia ŋu, “Nuka kwasiɖa
blaadreawo nye?” Eye esiae nye eƒe akpa vevitɔ la, kwasiɖa
blaadreawo.
50 Azɔ, míenya be Ŋɔŋlɔ la mate ŋu ada alakpa o. Ele be woanye
Nyateƒe. Ke ne Mawudɔla sia Gabriel va gblɔ na Daniel bena kwasiɖa
blaadre koe susɔ li na Yudatɔwo la…Azɔ, míatsɔ esia le ŋkeke adẽ…
alo kwasiɖa ƒe ŋkeke adre nu. Gake, le nyagblɔɖinya me la wonanae
le lododowo me kokoko.
51 Ke eyata, ɖikeke mele eŋu be le agbenɔɣiawo me keke va yi la,
ame alafawo teƒe alafawo nɔ anyi, nye agbalẽnyalawo, teŋuitɔwo,
siwo dze agbagba be yewoaɖe nusi kwasiɖa blaadre siawo nye la
gɔme. Eye mexlẽ woƒe nyaŋukɔkɔ geɖe kuɖe eŋuti. Eye meda akpe
geɖe na Am. Smith, si tso Adventisto hamea me, le eƒe nukpɔsusuwo
ta. Meda akpe geɖe na Dk. Lakin, ɖe eƒe nukpɔsusuwo ta. Meda
akpe na agbalẽnyala gã siawo katã, ɖe woƒe nukpɔsusuwo kuɖe esia
ŋu la ta. Eye le wo xexlẽ me la, ekɔ nu me nam geɖe, be mete
ŋu ke ɖe teƒe siwo nua dze le abe ɖe wòsɔ gbe ene la ŋu. Gake
bene makpɔ nukpɔsusu siwo gɔme me—mebu be madi be maɖe la,
medzro encyclopedia me, kuɖe “ɣeyiɣi ŋu,” be makpɔ gɔmeɖeɖe si
le “ɣeyiɣi” si.
52 Eye míeke ɖe eŋu le afisia, be “ɣeyiɣi, ɣeyiɣi, kple ɣeyiɣi afã.”
Nukae nye ɣeyiɣi? Nukae nye kwasiɖa? Azɔ, ema anɔ ƒe akpe etɔ,̃
alafa ene kple blaetɔ̃ va yi, tso esime esia nɔ, tso esime Mawu dze
dɔwɔwɔ gɔme kple Yudatɔwo; anɔ ƒe geɖe, geɖewoe esi. Daniel va
le B.C., eye ɣeyiɣi ma nye B.C. 538, ƒe 538 do ŋgɔ na Kristo, esime
wògblɔ nya sia hena “ɣeyiɣi, ɣeyiɣi, kple ɣeyiɣi ƒe afã.” Ke, kwasiɖa
blaadre la, mikpɔ afisi kwasiɖa blaadre akplɔe keke va ɖo. Nukata,
egale Babylonia ko, le kwasiɖa blaadreawo me, evɔ Mawu gblɔ nɛ be
ema katã koe nye ɣeyiɣi si woɖo ɖi na eƒe dukɔ la.
53 Azɔ, nye hame si le afii la nya bena míegblɔna na mi kokoko
le ƒe siwo katã va yi bena, “Ne miedi be mianya ekae nye kwasiɖa
la ƒe ŋkeke la mikpɔ kalendar dzi. Gake ne miedi be mianya ɣeyiɣi
si me míele agbe le la, milé ŋku ɖe Yudatɔ mawo ŋu.” Eya ɖeka
koe nye gamexlẽnu si li. Mawu meɖo ɣeyiɣi tɔxɛ aɖeke—aɖeke na
Trɔs̃ubɔlawo o; ɣeyiɣi ƒe didime tɔxɛa ɖeke meli na wo o. Ke afimae
mesusu le be nuŋlɔla gã geɖewo blu afɔ me nɛ le, henɔ didim be

yewozã esia na Yudatɔwo kple Trɔs̃ubɔlawo, elabena Egblɔ be, “Wò
dukɔ.” Ke Enɔ nu ƒom na Daniel, menye na Hame la o; Daniel ƒe dukɔ,
Yudatɔwo. Nenye Hame la Wònɔ nu ƒom na la, miate ŋu awɔe be esia
naɖo afiaɖeke o; ɖeko mia—miatrɔ ayi gbaɖegbe ke, gɔ̃ hã doŋgɔ na
Kristo ƒe vava. Enu ayi xoxo ɖesiaɖe anye nyagblɔɖi ƒe kwasiɖa siwo
me miedi be miatsɔe da ɖo. Enu ayi xoxo. Gake Yudatɔwo Wònɔ nu
ƒom na, Mawu ƒe gamexlẽnu lae nye Yudatɔwo.
54 Miɖo ŋui le afisia, eteƒe medidi o la, esime Nɔviŋutsu
Arganbright, si tso California, si nye zimenɔla ƒe kpeɖeŋutɔ na
Xexeame Asitsala Nyanyuie Blibotɔwo ƒe Habɔbɔ la, va gbɔnye le
aƒe me hehe nya—nyaƒoka aɖe vɛ; menye nyaƒoka ye o, ke boŋ film
ɖeɖefia a—aɖee, esi mee wo…kuɖe Minuti Etɔ̃ Na Zãtitina ŋu. Nusi
woɖe le dzɔdzɔmenunyalawo ƒe numekuku aɖe me. Esi mekpɔ Yudatɔ
mawo nɔ tɔtrɔm, yina ɖe Yerusalem la, meva agbadɔa me afii, hegblɔ
bena, “ewɔ nam abe ɖe megatrɔ dzime yeye ene.” Mia dome ame
geɖewo ɖo ŋui. Megblɔ be, “Be makpɔ Yudatɔ mawo woagbugbɔ
yina la!”

Yesu gblɔ, le Mateo ta 24 lia me bena, “Ne miekpɔ gboti la to
aŋgba yeyewo la.” Mienya nusi miakpɔ mɔ na, miekpɔea, Yudatɔwo
ƒe tɔtrɔyi la!
55 Azɔ, meŋlɔ nyaŋukɔkɔ aɖewo daɖe afisia. Madi be mage ɖe wo
me. Azɔ, azɔ, ma—magbɔ dzi ɖi blewu, ale be miawo hã miate aŋlɔ
wo daɖi. Azɔ, esia katã le eme vam, esiawo…Azɔ míe…Le ɣeyiɣi si
me míele fifia la me, esiawo katã le eme vam na…Eli na Yudatɔwo;
naneke meka Hame la, kura o. Naneke o tso Nyaɖeɖefia ta 3 lia, va
ɖo 19 lia, meɖo nu ɖeka pɛ hã awɔ kple Hame la o. Màte ŋu awɔe
wòawu nu nyuie o. Ɖeko nua mele afima o.
56 Azɔ medi be maɖe alesi mewɔ ke ɖe nusia ŋue la gɔme. Azɔ,
le tafloa dzi la, mia dometɔ geɖewo miakpɔe bena meta, ɣeyiɣi ƒe
didime, alesi esia vae le ɣeyiɣi ƒe didime, ale be woate ŋu awɔe be
amesiame nase egɔme. Miete ŋu…Miete ŋu le ekpɔm tso megbe ɖaa
o, mesusui nenema, nuŋɔŋlɔa le sue akpa. Ke Becky ƒe nuŋɔŋlɔe ma.
Mesusu be…Ke, nutata ma, ƒe bubu gale asinye si vlui wu ema. Ke,
Becky ye ta esia, legba si nye Nebukadnezer ƒe drɔẽ lae. Ke mesusu be,
Becky, eɖi nyɔnuvi tsɔwu esi wòaɖi ŋutsu. Gake, alekekee hã, esia—
esia ana mí nyanyanana si dim míele la.
57 Azɔ, ne míexlẽ le Biblia me bena kwasiɖa blaadre ye woɖo ɖi na
dukɔ la, azɔ, esia…esia meɖo naneke awɔ kple Hame la o. Kwasiɖa
blaadreawo meɖo naneke awɔ kple Hame la o. Ne miede dzesii,
le nutata la dzi afii la, míeda hamea ƒe agbenɔɣi la ɖe kwasiɖa
blaadreawo ƒe domedome.

58 Ele afisia na mí. Nɔviŋutsua ɖe le Georgia ye tae na mí le afisia,
esime míeto hamea ƒe agbenɔɣiawo me. Ke míeka ɖe dzi be mí katã
míese esia gɔme. Ɣi sia si le hamea me afii la, egɔmee nye be ye katã
nye apostolowo tɔ. Eye emegbe le hamea ƒe agbenɔɣi evelia me la,
woxɔ Nikolaitɔwo ƒe nufiafia, alo, woxɔ Nikolaitɔwo ƒe dɔwɔwɔwo;
nua metrɔ zu nufiafia haɖe o. Le hamea ƒe agbenɔɣi etɔl̃ia me la,
etrɔ zu nufiafia. Eye le hamea ƒe agbenɔɣi enelia me la, wowɔe
ɖoɖowɔhae, ke eyae nye Roma ƒe papaɖuɖu. Eye le—le hamea ƒe
agbenɔɣi enelia me la, emae nye viviti gbenɔɣi la.

Mide dzesii, viviti si katã le afima ɖɔli Nikolaitanism, alo
Romanism. Akpa ɣi tɔ la ɖɔli Gbɔgbɔ Kɔkɔe, Hame la. Eye, abe alesi
wòdze egɔme le Paulo Kɔkɔe ŋɔli la, apostolowo ƒe Hame blibo la
katã yɔ fũ kple Gbɔgbɔ Kɔkɔe. Emegbe agbalẽnyala gãwo de asi gege
ɖe eme. Ale woƒo ƒu hewɔ hame blibo yeye ɖeka kpli. Eye hame sue si
nɔ anyi la wotɔ dzoe, ƒu kpee, tsɔe na dzatawo woɖu, kple nu ɖesiaɖe.
59 Le Luther ƒe nudzadzraɖo me la, eklẽ vie, mikpɔea. Le Wesley
ƒe ŋkekewo me la, egahe kekeli via ɖe va kpee. Gake le hamea
ƒe agbenɔɣi mlɔetɔ sia me le afii la, Nikolait hamea ƒe agbenɔɣi
la, eyae nye agbenɔɣi si me míe…Menye Nikolaitɔwo o, ke boŋ
Laodikea, eyae nye agbenɔɣi si me míele agbe le. Miade dzesi be,
Kekeli sɔgbɔ meli o.
60 Amea ɖe, esime wokpɔ eƒe tata le afima la, egblɔ be, “Ŋu nekpe
wò, Nɔviŋutsu Branham! Le kekeli ƒe ŋkeke gã sia mea!”

Megblɔ be, “Mesusui nenema, esime wotsrae, ema mewɔ
dzɔdzɔenyenye nɛ gɔ̃ hã o, ne miekpɔ dzi dzadzɛ vavã, si wogbugbɔ
dzi to Gbɔgbɔ me.” Miɖo ŋku dzi, eya koe nye hamea ƒe agbenɔɣi
ɖeka si woɖe Kristo do goe le Eya Ŋutɔ ƒe hamea me, le wo katã
me. Emeʋuʋu gãa ɖe le mía si, gake, “Ɖe nane su mía sia?” eyae nye
nusi gblɔm míele. Ɖe Kristo le eƒe hame la me vavã? Anye ame ʋeea
ɖewo ko.
61 Fifia, azɔ mina míaɖo liƒo na Daniel ƒe kwasiɖa blaadreawo. Azɔ
mate ŋu agagblɔ esia ake; mi Nyanyuie ƒe osɔfowɔ, ne miewɔ ɖeka
kplim le esia me o la, esɔ gbe. Womãe ɖe ɣeyiɣi etɔ̃ me, abe alesi
míekpɔe le Daniel 9 me ene. Ɣeyiɣi etɔ.̃ Gbã, kwasiɖa adre ƒe ɣeyiɣi;
emegbe blaeve teƒe etɔ̃ kple eve, esi ke le blaadẽ vɔ eve; emegbe
kwasiɖa ɖeka ƒe ɣeyiɣi. Womãe ɖe ɣeyiɣi vovovo etɔ̃ me.
62 Azɔ, memãe ɖe taflo dzi afii. Ɣeyiɣi gbãtɔ; ɣeyiɣi evelia; eye le
nye nugɔmesese nu, to Nyanyuia, kple Gbɔgbɔ Kɔkɔe me la, bena, le
nuwuwuɣi la, Mawu agagbugbɔ yi Yudatɔwo gbɔ.
63 Azɔ, míenya, to Nyanyuia katã, si Paulo, kple ame mamleawo fia
me, bena Mawu agatrɔ yi Yudatɔwo gbɔ ake. Enyo, ekema, ne Egale

tɔtrɔ ge ayi Yudatɔwo gbɔ la, aleke míate ŋu atsɔe da ɖe tsã gbaɖegbe
le Daniel ŋɔli? Ele na mí be míatsɔe ada ɖe agbenɔɣi mamle sia me.
Eye le esime Trɔs̃ubɔlawo ƒe Hame la dzo megbe ye, elabena Ewɔa dɔ
kple Israel abe dukɔ ene, kple míawo abe ame ɖeka ɖesiaɖe ene.
64 Azɔ, nuŋɔŋlɔa ɖewo le asinye le afii si medi be maxlẽ na mi ne
míele yiyim. Azɔ:

…gbeƒãɖeɖe sedede be woagatrɔ tu Yerusalem…
Esi va me, le Tedoxe ƒe ŋkeke 14 lia dzi. Ne amea ɖe le mia dome

di be yeaŋlɔe daɖi la, ele Hebrigbe me miakpɔ woyɔe be N-i-s-a-n,
Nisan, esie nye “Tedoxe.” Wona sedede la le Tedoxe ƒe ŋkeke 14 lia
dzi, B.C. 445, sedede la yi be woagbugbɔ, tu gbedoxɔ la. Mise esia me,
mi amesiwo xlẽ Ŋɔŋlɔawo. Vaseɖe esi woawu enu la, exɔ ƒe blaene
vɔ asieke be woawu gbedoxɔ la kple du la nu, be woagbugbɔ gatui.
Abe alesi Biblia gblɔ le afisia ene, Daniel le nu ƒom, alo Mawudɔla la
na Daniel, bena:

…gliawo, eye woaɖɔe ɖo le xaxaɣi.
Eye mía dometɔ geɖewo míeɖo ŋku edzi be, esime wonɔ etum

la, wolé gati ɖe asi ɖeka me eye yi ɖe evelia me, henɔ ŋudzɔ le futɔ
la ŋu. “Ke woagbugbɔ tui le xaxaɣiwo me.”
65 Ekema, afiie nye teƒe si mekpɔ esia le, alesi mekpɔ nye
ŋkekeawoe. Azɔ, kalendar vovovo eve, etɔẽ le mía si. Ne míetrɔ
yi ɣletivimenunya ƒe kalendar gbɔ la, ke míakpɔ bena le Yulian ƒe
kalendar me la ŋkeke alafa etɔ,̃ blaadẽ vɔ atɔ̃ kple ŋkeke eneliawo
ƒe ɖekae li le ƒe ɖeka me. Wobu ɣeyiɣi la ɖe Sardis kple ɣletivi
vovovowo ƒe zɔzɔ nu, kple nu bubuwo. Wobu ɣeyiɣi la ɖe esia nu.
Azɔ míekpɔ, le Romatɔwo ƒe kalendar esi te míele agbe le fifia la me
bena, ŋkeke alafa etɔ̃ blaadẽ vɔ atɔ̃ ye le ƒe me, le kalendar nu. Gake
le Kristotɔ, alo le nyagblɔɖi ƒe kalendar me la, míekpɔe bena ŋkeke
alafa etɔ̃ kple blaadẽ koe le ƒe ɖeka me. Azɔ, miate ŋu abia se bena
aleke tɔtɔtɔtɔ sia vae.
66 Azɔ, esia ko mate ŋu agblɔe abe nye ŋutɔe le nu ƒom ene. Mexɔe
se be tsã xoxo doŋgɔ na tsiɖɔɖɔ ƒe tsɔtsrɔ̃ la, gbaɖegbe le Hiob, kple
etɔeawo ƒe ŋkekewo me la, woxlẽa ɣeyiɣiwo ɖe ɣletiviwo nu. Eye
míese, alo le tsã doŋgɔ na ɣeyiɣi ma la, bena xexeame li dzɔ kã.
Eye emegbe le amegbetɔ ƒe nuvɔ̃ me la, xexeame trɔ bu, hegli le eƒe
sɔti nu eye tsiɖɔɖɔ va, eyaŋuti míekpɔ tsikpekɔ gãwo, kple bubuawo,
eye tsikpe xɔ anyigba ƒe tame kple eƒe tume katã. Míenya nenema.
Eye anyigba megatɔ te dzɔ kã o. Egli. Eyae ʋãe ɖa le afisi ɣleti kple
ɣletiviwo nɔ, afisi amewo nɔ wo kpɔm tsoe, ke esia ɖee le enɔƒe le
ɣemaɣi. Alo—alo la, miagate ŋu axlẽ ɣeyiɣi kpakplii azɔ o, elabena
ebi ɖe aga, egli tsã ma. Eyaŋuti, magate ŋu adze game ɖeka dzi le

ɣletivi mawo nu tututu o, elabena edo—edo le ɣletivi mawo ƒe ɖoɖo
me. Mise egɔmea? Mexɔ se be numae wònye.
67 Emlɔ anyi le nɔnɔme ma me. Ke efia ko be esia nye ɣeyiɣi aɖe
sinu ko. Miate ŋu akpɔe oa? Mawu mewɔna nusiwo do le ɖoɖo me
o. Ɖeko wòɖe asi le eŋu wòyi dzi nenema hena ɣeyiɣi ʋeea ɖe. Ke
mexɔe se vavã be nusiae wònye dzɔ.

Eye ŋkeke mamle siawo mee Mawu le nyaɣaɣla siawo ɖe ge afia
Hame la. Mewɔe kpɔ tsã o. Eye nusitae Mewɔe o lae, nye be Hamea
nanɔ ŋudzɔ anɔ gbe dom ɖa ɣeawokatãɣi, esi menya ɣekaɣie wòava
vae me o la ta. Gake miɖo ŋku dzi, le Daniel 12 me la, Egblɔ be,
“Nunyalawo ase egɔme le ŋkeke mamle, mamle sia me.” Mikpɔea?
Wotsɔ esia nɛ.
68 Nunya ƒe Gbɔgbɔ va Hamea me, be wòana Hamea nanya nu, to
Gbɔgbɔ Kɔkɔe ƒe ɖeɖefia dzi, si akplɔ Hame la age ɖe ŋkeke si me
míele agbe le la ƒe ɖeɖefia me. Tututu abe alesi Gabriel va—va Daniel
gbɔ ene la, Gbɔgbɔ Kɔkɔe va Hamea gbɔ le ŋkeke mamleawo me, be
wòaɖe nuɣaɣla gã, deto, siawo afiae. Mise egɔme azɔa?
69 Azɔ, ema ƒo ɣletivimenunya ƒe alo Yulia ƒe, ƒe kalendar la ƒu
gbe, mikpɔea, masɔn ƒe, elabena xexeame gli le eƒe sɔti nu. Mí katã
míenya nenema, le suku nusɔsrɔ̃ me. Ke edo le ɖoɖo me, eyaŋuti wo,
ɣletivi mawo, magate ŋu azɔ ɖe anyigba ƒe fli me le ɣeyiɣi ɖeka dzi o.
Eyaŋuti, Roma kalendar la hã, da ƒu, elabena mate ŋu aɖo ŋkekeawo
ɖe wo nɔewo nu pɛpɛpɛ o. Nu geɖewo li si mate ŋu agblɔ le afisia
tututu. Nusiwo míekpɔ, be dzɔdzɔmea ŋutɔ gɔ̃ hã fia mí bena ŋkeke
blaetɔ̃ pɛpɛpɛe le ƒe ɖeka me.
70 Azɔ, mina míatsɔ Nyaɖeɖefia ne míayi aɖakpɔ nyagblɔɖila
eveawo ƒe ŋkekewo me le afisia. Biblia gblɔ be, “wogblɔ nya ɖi ŋkeke
akpe ɖeka alafa eve kple blaadẽ.” Azɔ, ne mitsɔ ɣletivimenunya ƒe
kalendar la, kakaɖedzitɔe la ada ƒu le ƒe etɔ̃ kple afã nyenye gbɔ le
adzɔge ɖaa ke. Eye ne mietsɔ Roma kalendar si le mía si egbe la, eda
ƒu tso egbɔ le adzɔge ke. Gake ne mietsɔ nyagblɔɖi kalendar la, ke
eya le ŋkeke akpe ɖeka alafa eve kple blaadẽ pɛpɛpɛ, ne wotsɔ ŋkeke
blaetɔ̃ na ɣleti ɖeka. Mikpɔea?
71 Míekpɔ be ŋkeke blaetɔ̃ le ɣleti aɖewo me, blaetɔ̃ vɔ ɖekɛ le
ekemea me, blaeve vɔ enyi le ɖewo me. Mikpɔea, míele tsakatsaka
me blibo. Gake Mawu tɔ mele klosa-klosa, dzi kple anyi, ŋgɔ kple
megbe nenema o. Ewɔe wòsɔ pɛpɛpɛ. Ẽ, amegã. Ɖeka ma pɛpɛpɛ,
ŋkeke blaetɔẽ le ɣleti ɖeka me; menye blaetɔ̃ vɔ ɖekɛ, emegbe blaetɔ,̃
kple nu bubua ɖe o. Mikpɔea? Gake ema katã la wowɔe le Mawu ƒe
nudzraɖoƒe gã la, be wòana be Hamea nanɔ ŋudzɔ ado gbe ɖa, anɔ
gbesɔsɔ me, anyã miaƒe awuwo le Alẽvi la ƒe Ʋu me. Gake, oo, le

ŋkeke mlɔe siawo me la, Edo ŋugbe! Uh-huh. Azɔ míekpɔ afisi míele
agbe le. Azɔ, miɖo ŋku dzi, taɖodzinu la, taɖodzinu ɖeka hɔ̃ la, enye
be woawɔ esia.
72 Azɔ, nenye ŋkeke adre wònye la…Mikpɔ ɖa, ŋkeke blaene vɔ
asieke pɛpɛpɛe li…ƒe blaene vɔ asieke, boŋue, le gbedoxɔ la tutu ŋɔli.
Adreawo la, wonye nyagblɔɖi kwasiɖa adre, kwasiɖa adre, elabena
kwasiɖa adre woɖo ɖi na gbedoxɔ la, na gbedoxɔ la tutu. Eye wotui
le ƒe blaene vɔ asieke me tututu. Azɔ gɔmesese su mía si le ɣeyiɣi
si kwasiɖawo wɔ la ŋu, elabena ne Biblia gblɔ be, Mawudɔla la gblɔ
be, exɔ kwasiɖa adre vaseɖe gbedoxɔ la ƒe tutu la. Eye wònye ƒe
blaene vɔ asieke tututue wotsɔ tu gbedoxɔ la, tso—tso le Tedoxe
14 lia dzi vaseɖe B.C. 5—538. Vaseɖe esi wogbugbɔ tu gbedoxɔ la
ake, hedzra mɔdodoawo ɖo la, ele ƒe blaene vɔ asieke tututu. Ekema,
nuka míekpɔ? Nuka míekpɔ? Elabena, ne kwasiɖa adre gɔmee nye
ƒe blaene vɔ asieke la, ekema kwasiɖa ɖeka le ƒe adre. Eye adre teƒe
adre le blaene vɔ asieke. Eyae ma tututu. Miekpɔe vɔ.
73 Ke azɔ la edadakpɔ megali o. Míenya azɔ bena kwasiɖa ɖeka
gɔmee nye ƒe adre. Mise egɔmea? Mina mí katã míagblɔe ɖedu:
“Kwasiɖa ɖeka le ƒe adre.” Azɔ míenya be míese eme. Kwasiɖa
le ƒe adre.
74 Afiie míeɖo, le afisia tututu, kwasiɖa gbãtɔ la. Ƒe blaene vɔ asieke
be woatsɔ gbugbɔ tu gbedoxɔ la. Azɔ, fli si le tame afii la ɖɔli Yuda
dukɔa alesi wotso eme va yi. Esia nye ɣeyiɣi la ɖeɖeko. Eye esime
wòɖiɖi ɖe gɔme afii la, ɖe wòge le Yuda dukɔa dzi, ɖo Trɔs̃ubɔlawo
ƒe ɣeyiɣi me. Emegbe egafɔ yi dzi ake ɖatu Israel, eyi edzi.
75 Azɔ, womeɖo ɣeyiɣi aɖeke tɔxea ɖeke na Trɔs̃ubɔlawo o. Ɖeko
wogblɔ be, “Trɔs̃ubɔlawo ƒe ɣeyiɣi.” Eye míekpɔ bena, Yesu gɔ̃ hã
meɖo ɣeyiɣi na wo o. Elabena míekpɔ le afisia, le Luka 21:24, Wògblɔ
be, “Woatu afɔ Yerusalem ƒe gliwo dzi vaseɖe Trɔs̃ubɔlawo…” Mina
magaxlẽe. Ɖeko menɔ egblɔm le susu me. Agoo maxlẽe, elabena wole
elé ge ɖi ɖe mɔ̃ dzi le afisia, eye míedi be míaka ɖe dzi be esɔ gbe.
Esɔ gbe, ne miadi be miaʋui kplim la, le Luka Kɔkɔe 21:24. Mesrɔ̃
nusia eme kɔ nyuie, alesi mate ŋui.

Eye woadze yi nu eye woaɖe wo aboyo…
Amekae nye Amesi gblɔm wole? Yudatɔwo. Emae nye gbedoxɔ

la tsɔtsrɔ,̃ le A.D. 70.
…eye woaɖe wo aboyo ayi ɖe dukɔwo katã dome:…

Azɔ miɖo ŋku dzi, menye ayi ɖe Babylonia ko o, menye ayi Roma
ko o, ke boŋ ayi “dukɔwo katã dome.” Afimae Yudatɔwo le egbe,
“dukɔwo katã dome.”



96 DANIEL ƑE KWASIƉA BLAADREAWO

…eye Trɔs̃ubɔlawo atu afɔ Yerualem dzi, halase esime woawu
Trɔs̃ubɔlawo ƒe ɣeyiɣi la nu.

76 Ekema, ɣeyiɣia ɖe li si woɖo, gake amea ɖeke menya ɣekaɣie
wòanye o. Mikpɔea? Nyaɣaɣlae, mikpɔea, Trɔs̃ubɔlawo ƒe ɣeyiɣi.
Gake, Yudatɔwo…Ekema, míate ŋu atsɔ nusi Hame la nye agblɔ
ɣeyiɣi la afia o, ne Eɖade megbe alo Eɖale ŋgɔgbe yim, alo ɖesiaɖe si
wɔm Wòle o. Miate ŋu atsɔe ema agblɔe fia o. Gake, mikpɔ Yudatɔwo,
eyae nye kalendar na ɣeyiɣi la. Ɖe miekpɔea? Mawu ɖo ŋkeke aɖe,
gaƒoƒo, kple ɣeyiɣi la tututu ɖi na wo, gake Mewɔe na Trɔs̃ubɔlawo
kura o. Ewɔe na Yudatɔwo, eyata mina míakpɔ Yudatɔwo, ekema
míanya afisi míeɖo.
77 Azɔ, azɔ, kwasiɖa adreawo nye ƒe blaene vɔ asieke. Míekpɔ esia
eme kɔ azɔ, bena kwasiɖa ɖeka le—kwasiɖa ɖeka le ƒe adre; kwasiɖa
ɖeka, ƒe adre.
78 Azɔ wogblɔ na mí be, “Tso esime sedede la yi…” Azɔ, afisiae kuxi
la va le. Azɔ wogblɔe na mí be:

…tso ɣeyiɣi si me wode se be woagatso du la vaseɖe Mesia
dzi (eye Mesia enye Kristo, eme kɔ ƒã) anɔ kwasiɖa adre,
eye woatsɔ kwasiɖa blaeve teƒe etɔ̃ kple kwasiɖa eve: (esi le
kwasiɖa blaadẽ vɔ asieke)…
Mikpɔea? Esɔ gbe. Ke adre teƒe blaadẽ vɔ asieke la le ƒe alafa ene

blaenyi vɔ etɔ.̃ Azɔ, miele eŋlɔm daɖia? Ne miedi be magato edzi ake
la, anye dzidzɔ nam be mawɔe.
79 Azɔ wogblɔ na mí be, “Tso ɣeyiɣi si me wode se be woagatso du
la, vaseɖe Mesia dzi la, anɔ adre,” (adre, eyae nye nu gbãtɔ—gbãtɔ
la, si le afii tututu) “kwasiɖa adre, eye blaeve teƒe etɔ̃ kple eve,” ewɔ,
blaadẽ vɔ eve eye adre enye blaadẽ vɔ asieke, kwasiɖa blaadẽ vɔ
asieke. Adre teƒe blaadẽ vɔ asieke ana ƒe alafa ene blaenyi vɔ etɔ.̃
Eyaŋuti, vaseɖe Mesia dzi…Azɔ míeva ɖo akpa sia le afisia. Halase
Mesia dzi, anɔ ƒe alafa ene blaenyi vɔ etɔ,̃ ƒe alafa ene blaenyi vɔ etɔ.̃
80 Azɔ, azɔ, Yesu, Mesia la, ge ɖe Yerusalem du la me, dziɖulae, nɔ
anyi ɖe tedzisɔ ɣi aɖe dzi, le Debaya Kwasiɖagbe, Afɔfiɛ 2 lia, A.D. 30.
Yesu ge ɖe Yerusalem le Debaya Kwasiɖagbe A.D. 30. Ke azɔ, azɔ, tso
B.C. 445 ɖo A.D. 30, le ƒe alafa ene blaadre vɔ atɔ̃ tututu.
81 Gake, alesi míekpɔe xoxo, bena kwasiɖa blaadẽ vɔ asieke le ƒe
alafa ene blaenyi vɔ etɔ.̃ Azɔ, afimae kuxi la va le, le afima tututue.
Míekpɔea? Míekpɔ, le Biblia ƒe dzesidede ɣeyiɣi nu, bena le afii la,
ele ƒe alafa ene kple blaadre vɔ atɔ̃ ɖeɖeko. Ke, ne woagblɔe la, enye
ƒe alafa ene blaenyi vɔ etɔ,̃ ƒe enyi tsi wo dome.
82 Azɔ, Mawu mate ŋu awɔe wòada ƒu o. Ne Egblɔ be ŋkeke ale
sinue la, ŋkeke ma sinu wòanye. Ne Egblɔ be esɔ gbɔ ale sinu la,

nenema sinu wòsɔ gbɔ. Ke nuka wɔ ge míala? Azɔ, B.C. 475 ɖo A.D.
30 la, wonye Yulian ƒewo alo ɣletivimenunya tɔwo, esiwoe le ŋkeke
alafa etɔ̃ blaadẽ vɔ atɔ̃ kple eneliawo ƒe ɖeka le—le ɖesiaɖe me. Gake
ne míeɖe ŋkeke mawo dzi kpɔtɔ ɖe míaƒe nyagblɔɖi kalendar nu la…
83 Azɔ mina matɔ te ɖe afisia minuti ɖeka ko. Bena miate ŋu anya
ɖikeke ƒe vɔvɔl̃i aɖeke manɔmee la, Menye teƒe ma ɖeka ko metsɔe
o. Mate ŋu akplɔ mi to Ŋɔŋlɔ bliboa me aɖo kpe edzi na mi be ŋkeke
adre mawo nye adre ma, kwasiɖa ɖeka nye—nye ƒe adre, le Biblia
me. Mewɔe le afii fifi laa, le Nyaɖeɖefia ta 13, alo ta 11 lia eye
kpukpui 3 lia me. Nyagbɔɖila mawo lagblɔ nya ɖi ŋkeke akpe ɖeka
alafa eve blaadẽ, esie nye Yudatɔwo ƒe kwasiɖa susɔea ƒe domedome,
ekema wolã wo ɖa eye Armagedon ɖi anyi. Ekema ne ele alea la,
eyae nye ema gale afima ake, ŋkeke blaetɔ̃ tututue le ɣleti ɖeka
me. Mikpɔea? Ekema, me—menye ŋkeke blaetɔ̃ vɔ ɖekɛ kple ŋkeke
blaeve vɔ enyi, kple bubuawo ye o. Enye ŋkeke blaetɔ̃ tututu le ɣleti
ɖeka me, ɣesiaɣi.
84 Míaƒe nyagblɔɖi kalendar la kplɔ mí va ŋkeke alafa etɔ̃ kple
blaadẽ gbɔ, abe alesi míele eŋudɔ wɔm fifia le Ŋɔŋlɔa me ene. Míekpɔ
alafa ene blaenyi vɔ etɔ.̃ Eya tututue ma, alafa ene blaenyi vɔ etɔ.̃
Afiie míekpɔ nyagblɔɖi ƒe kpeɖodzi la le tututu, nyateƒe la pɛpɛpɛ.
Elabena, tso ɣeyiɣi si me wode se be woatu gbedoxɔ la, vaseɖe
etsɔtsrɔ̃ dzi, esi wogbe Kristo hewu Eyama le A.D. 33 sinye, ɣeyiɣi si
me wowu Kristo le la, ele ƒe alafa ene kple blaenyi vɔ etɔ̃ tututu.

Azɔ, tso ɣeyiɣi si wode se be woagatso Yerusalem la, woɖo
kwasiɖa adre ɖi nɛ, esie gale ƒe blaene vɔ asieke. Ke ƒe blaene vɔ
asieke la dze edzi tututu. Enyo, tso esime wogatu gbedoxɔ la va ɖo
Mesia dzi la, ele ƒe alafa ene blaetɔ̃ vɔ enyi. Ale, ƒe alafa ene kple
blaetɔ-̃…alafa ene kple blaetɔ̃ vɔ ene. Eye alafa ene blaetɔ̃ vɔ ene
(teƒe), blaene vɔ asieke la, ele ƒe alafa ene blaenyi vɔ etɔ̃ pɛpɛpɛ.
Edze ŋɔti ta nɛ tututu, dze ŋkekea dzi pɛpɛpɛ, tso ŋkeke yi ŋkeke.
Amen! Mikpɔe vɔ.
85 “Mesia Amegã la ava.” Mikpɔea? Adre teƒe blaadẽ vɔ asieke le ƒe
alafa ene kple blae-…kple—kple blaenyi vɔ ene. Esɔ gbe tututu, edze
ŋɔti ta nɛ tututu. Ekema, ale, míenyae blibo, míenyae tututu, bena
Ŋɔŋlɔ ma le teƒe. Eya esi le afii. Gake, miekpɔa, nusiawo katã la…
86 Esime Mawu kpɔ xexeame doŋgɔ na tsiɖɔɖɔ hetsrɔẽ kple
tsi, heɖɔli ɣletivimenunya ƒe azãgbewo vɔ la; emegbe wòɖe mɔ
Romatɔwo va wɔ woƒe kalendar, esi le nu lɔm le kpo tim, kple
bubuawo. Eye mesusu, bena, gɔ̃ hã le enxiklopedia me afisi menɔ
nu xlẽm le la…

87 Magblɔ, atso me be, Nɔviŋutsu Kenny Collins, ɖe wòle xɔa me ŋdi
sia, Kenneth Collins? Ènyaa esime èɖo enxiklopedia gã ma ɖema?
Èɖo ŋku dzia? Ètsɔ agbalɔʋu ɖeka sinu kloe ɖoɖem. Mesusui be,
“Nuka pɛ bebewu aɖe abe nye ene ate ŋu awɔ kple nusiawo katã?”
Ènyaa, Aƒetɔ lae kplɔ wò, Kenny. Afimae mekpɔ nyanyanana la le,
le enxyklopedia xoxoe ma me le afima tututu, “ɣeyiɣi,” esime menɔ
nu srɔm̃. Ke Becky zãna esiawo le suku. Metsɔ wo da ɖe nye nusrɔƒ̃e,
le anyigbaxɔ la me. Eye míeɖi yi afima ɖatsɔe, hedii le eme, eye
míekpɔe, tututu, le ɣeyiɣiwo katã ƒe kalendar siwo katã nɔ anyi kpɔ
la me. Mikpɔea? Eyata, míekpɔ esia.
88 Ele afima, tututu, ƒe alafa ene blaenyi vɔ etɔẽ. Tso ɣeyiɣi si
wode se be woagaɖɔ—woagaɖɔ xɔtutua ɖo, vaseɖe ɣeyiɣi si wogbe
Mesia Amegã la, ewɔ ƒe alafa ene kple blaenyi vɔ etɔ̃ tututu, le
kalendar la dzi.
89 Azɔ mikpɔea, míegale kalendar ma ke zãm le afisia. Elabena, ne
Mawu zã kalendar sia le afii la, ekema ele Nɛ be wòazãe na ɣeyiɣi
mamleawo hã le Biblia katã me. Esia le teƒea? Mawu metrɔna o.
Ekema, ne kwasiɖa adre nye ƒe blaene vɔ asieke tsã ma la, kwasiɖa
adre ganye ƒe blaene vɔ asieke fifia hã. Kwasiɖa ɖeka enye ƒe adre,
mikpɔea, esia wɔe wòsɔ gbe pɛpɛpɛ. Eye ne edze edzi tututu le afima
la, agadze edzi tututu ake. Amen! Oo, míatɔwo! Esia de dzo lãme
nam. Oo, me—me—melɔñɛ, melɔñɛ be manya nusi ŋu mele nu ƒom
le. Me—me—melɔñɛ.

Elabena, sigbe alesi ametsitsi la gblɔ, nam, le míagbɔ le Kentucky,
bena, “Medina be mase amea ɖe, si nya nusi gblɔm wòle la ƒe nuƒoƒo.”

Megblɔ be, “Nenemae nye, nye hã.”
Egblɔ be, “Ema koe menyo le mia mawunyagblɔlawo ŋu o,

mienya nusi ŋu miele nu ƒom le o.”
90 “Enyo,” megblɔ be, “Mekpɔ ŋudzedze le wò amekafukafu la ŋu,
gake nanewo li siwo me míenya nusi ŋu míele nu ƒom le.” Uh-huh.
Ele teƒe. Menya be wogbugbɔm gadzi. Menya be metso ku me yi Agbe
me. Menya be Mawu li, elabena meƒo nu Kpakpli.

Mekpɔe Wòƒo nu to menye, heƒo nu kplim, heƒo nu na ame
bubuwo, eye wòƒo nu nam kuɖe ame bubuwo ŋu. Eye menya be
Mawu Wònye. Esia le teƒe. Enyo dɔme ale gbegbe be wòɖe mɔ woɖe
nye foto Kpakplii, nusi gbɔ dzɔdzɔmenunya xexeame mate ŋu agbe
ŋu le o. Eye metrɔ kpɔ Ŋɔŋlɔa me hekpɔ bena nenema tututue wòle
be wòawu hamea ƒe agbenɔɣi sia nu, numa tututue dzɔ, ele be manya
be míeɖo afisia. Amen.
91 Azɔ, ate anye be mímenya agbalẽ o. Ate ŋu anye be mímenye
ame kɔsuwo, kple nanewo nenema tɔgbe o. Ate ŋu anye be mímenye

bubumewo o, gake míenya Mawu. Míenya Eyama elabena Gbɔgbɔ
Kɔkɔe aɖe li, mikpɔea, eye wòsɔ kple Ŋɔŋlɔa Nya-ɖe-Nya dzi, ekema
míenya bena eyae nye nyateƒe. Míele agbe le ŋkeke mamleawo me.
92 Azɔ, le afima, miaɖo ŋku dzi azɔ, bena, nyagblɔɖi ƒe sia nye
ŋkeke alafa etɔ̃ kple blaadẽ le ƒe ɖeka me. Mikpɔ nu bubu ɖesiaɖe
ɖa. Dzɔdzɔmea, ne mia dometɔa ɖewo mate ŋu ase egɔme o la, gɔ̃
hã ɖo nyɔnuwo, kple nu bubuwo gbɔ la. Mikpɔea? Blaetɔ,̃ ŋkeke
blaetɔ,̃ mikpɔe ko be esia—esia nye…Dzɔdzɔmea katã le ɖoɖo ma
nu. Mikpɔea? Menye blaetɔ̃ vɔ ɖekɛ, blaetɔ,̃ blaeve vɔ enyi, alo nane
o. Enye ŋkeke blaetɔ̃ pɛpɛpɛ. Na ƒe sia ƒe, nenemae nye nyagblɔɖi
kalendar, ele ŋkeke alafa ene kple blaenyi vɔ etɔ̃ tututu.
93 Afisiae míekpɔ nyagblɔɖi ƒe kpeɖodzi si sɔ gbe tututu le, ƒe alafa
ene kple—kple blaene vɔ atɔ,̃ tsã la, esɔ gbe tututu. Azɔ, esia katã la
wogblɔe daɖi be ava va me. Kwasiɖa blaadre mawo meva me ɣemaɣi
o, eyata wogblẽ wo ɖi hena ŋkeke mamlea azɔ.
94 Azɔ, nɔvinye Pentekosteawo, azɔ, nɔvinye Yehowa Ɖasefowo,
ɖe miede dzesiia? Ɖe mienya afisie ame akpe alafa ɖeka blaene
vɔ eneawo va lea? Ɖe mienya afisie Nyaɖeɖefia ƒe nukunu gãwo
katã va lea? Le Yudatɔwo ƒe agbenɔɣi la mee, menye míatɔ o.
Naneke meli woŋlɔ ɖi ɖe eme o, negbe Hame la ƒe dzadzraɖo kple
dzodzo ko. Kakaɖedzitɔe, míetsɔa Mawu ƒe ŋusẽ, wɔa nukunuwo kple
kalẽwo. Míenya nenema. Gake nu vavãtɔ la le afii na Yudatɔwo;
medi be magblɔ be, dɔwɔŋusẽ, vavãtɔa, si wɔa nukunuwo. Ame akpe
alafa ene…
95 Ame akpe alafa ɖeka blaene vɔ eneawo womeva le afima o.
Wole keke…Womeva le ta 3 lia me o. Wole Ŋɔŋlɔa me, le ŋgɔ ɖaa
ke. Eye míekpɔ bena nusiawo katã si wòle be woava eme la, wole
keke kwasiɖa blaadrelia ƒe ɣeyiɣi sia me, kwasiɖa mlɔetɔ la. Azɔ, ne
woawo wɔ kwasiɖa blaadẽ vɔ asieke xoxo, henɔ agbe pɛpɛpɛ abe alesi
Mawu gblɔ be woanɔe ene la, eye esia va me pɛpɛpɛ alesi Mawu gblɔ
be anɔ la, ekema kwasiɖa ɖeka gasusɔ si ŋugbe wodo na Yudatɔwo.
Azɔ, nɔviwo, minɔ klalo ko. Mikpɔea? Mikpɔea? Miɖo to alesi gbegbe
míete ɖe eŋue. Kwasiɖa mlɔetɔ la, adre, sinye ƒe adrelia.
96 Azɔ, ɖe amesiame se egɔme vaseɖe fifia, ne miese egɔme la?
Amesiame se egɔme vaseɖe fifia, bena enye Nyateƒe bliboa. Biblia
wònye. Nyagblɔɖi ƒewo wònye.
97 Azɔ míeva ɖo, eye míekplɔ wo ʋuu va ɖo afisia le Mesia
ƒe gbegbeɣi, mikpɔea, tso le…va ɖo Mesia gbegbeɣi le kwasiɖa
mlɔetɔ me.
98 Azɔ, medi be matɔ ɖe afisia tututu hena ɣeyiɣi via ɖe ko be maɖe
esia me. Bena, esime wogbe Mesia la, eyae nye esime wo, ele eme ƒã

be, wogbe Yesu abe Ɖela ene, eye woklã Eyama ɖe ati ŋu. Miɖo ŋku
nusi Biblia gblɔ le afisia, “Eye Woalãe ɖa, gake menye na Eɖokui o,
Mesia, Amegã la.” Azɔ mibu alesi nyagblɔɖi sia sɔ ɖe enu tututu la
ŋu kpɔ. Medi be esia naŋɔ ɖe eme na mi. Bena, ne nyagblɔɖi ma sɔ
ɖe azãgbe la nu tututu la, hesɔ ɖe ɣeyiɣi la nu tututu la, eye wòva
me alesi tututu wogblɔ be anɔ la, ekem adrelia bubu sia hã, kwasiɖa
adre sia hã, ƒe adre ɖeka sia hã, boŋu, (ŋkeke adre: ƒe adre la), eya
hã ava asɔ ɖe enu tututu le Ŋɔŋlɔawo nu.
99 Azɔ miɖo ŋku dzi, Wolãe ɖa, Mesia. Yudatɔwo la, Mawu dzudzɔ
dɔwɔwɔ kpli wo. Womegayi ŋgɔ boo o. Emegbe la Roma Fiaɖuƒe la
va kaka wo. Eye, emegbe, ne miede dzesii le nye nutata la dzi le
afisia la, medi be miase esia gɔme azɔ eye miatae. Mide dzesi teƒe si
mete atitsoga le afisia? Afimae wogbee le. Gake ɣeyiɣi la gadzi ɖe
ema dzi yi ŋgɔ vie ko, mikpɔea. Nukaŋutie? Blaetɔ,̃ blaene, blaatɔ,̃
blaadẽ, blaadre. Ƒe blaene megbe hafi, Titus, Roma ʋafia la va tsrɔ̃
Isarel, Yerusalem, hekaka dukɔ la katã ɖe xexeame. Mikpɔea, Titus,
va le ƒe blaene megbe. Eyata, ne woagblɔe la, Yudatɔwo ƒe ɣeyiɣi la
dzi ɖe dzi vaseɖe esi nu blibo la…
100 Mawu menɔ dɔ wɔm kpli wo o. Ewɔ dɔ kple wo vaseɖe ɣeyiɣi
si me wogbe Kristo. Emegbe esi woklã Kristo ɖe ati ŋu la, wodo ɣli
gblɔ be, “Na Eƒe Ʋu nava mía kple mía viwo dzi,” ke eva me nenema
tso ɣemaɣi ke. Gake hafi woakaka wo la…Miɖo to! Oo, nɔviŋutsu!
Hafi woakaka wo ɖe xexeame katã la, exɔ ƒe blaene kloe na Mawu
be woatsɔ gbã gbedoxɔ la eye woakaka wo ɖe xexeame katã. Gake
Mawu gbe eye megawɔ dɔ kpli wo azɔ o. Mawu gbe eye megawɔ dɔ
kpli wo azɔ o.

Eyi ɖale dɔ wɔm kple Trɔs̃ubɔlawo. Minya nenema, mise egɔme
azɔa? Azɔ, míawoe nye si dze egɔme le hamea ƒe agbenɔɣiwo me,
Trɔs̃ubɔlawo ƒe ɣeyiɣi, Mawu le adzɔge tso Yudatɔwo gbɔ.
101 Azɔ, nyɔvinye dɔgbedela, siwo yi ɖe—ɖe—ɖe Yudatɔwo gbɔ,
nɔvi vevi lɔlɔã ɖe nɔ afiaɖe le afisia. Afiie medi be nàlé eye nàse
egɔme. Mikpɔea, Mawu dzudzɔ dɔwɔwɔ kple Yudatɔwo tso gama ke,
elabena Mawu wɔa dɔ kple Israel abe dukɔ ɖeka ene. Mí katã míenya
be Israel nye dukɔ ɖeka. Trɔs̃ubɔlawo nye ameha, eye ele be woayɔ
ameha aɖe tso Trɔs̃ubɔlawo dome, na Eƒe Ŋkɔ. Míava ge ɖe ema me
le minuti ʋeea ɖewo me.
102 Gake azɔ, le hamea ƒe agbenɔɣi adre siawo si me míeto va yi
la, enye Trɔs̃ubɔlawo ƒe ɣeyiɣi, tso Kristo ƒe kaklãɖeatiŋu dzi vaseɖe
hamea ƒe agbenɔɣiawo ƒe nuwuwu. Azɔ míekpɔ esia. Míeto esia katã
me, heɖiɖi va gɔme. Azɔ míele teƒea ɖe ɖom afisi míate ŋu aka nu
nusia ŋu, age ɖe Nutrenu Adreawo, Fuwɔame Adreawo, Kpẽkuku

Adreawo, kple emawo katã me le, eye míakpɔ nua katã ƒoƒu; nua
katã ɖo nya kple Yudatɔwo, kpakple Mawu ƒe ʋɔnudɔdrɔ̃ anyigbadzi
nɔlawo. Kpakple amesiwo susɔ…
103 Miaɖo ŋu dzi be, le yometiti ƒe ɣeyiɣi gã sia me la, Trɔs̃ubɔlawo
ame milionwo le kuku ge le esia me. Ŋugbetɔ ma si wogbe la, nyɔnua
ƒe dzidzime ma ema—ema si susɔ, ɖetugbui siwo dɔ alɔ,̃ eya eto eme
tẽ. Eme—eme kɔ ko abe kwasiɖa blaadreawo hã ene; eme kɔ. Eye
woawo woato eme. Eyata, ne Gbɔgbɔ Kɔkɔe mele asiwò o la, anyo na
wò wu be nàyi ɖadi Esia kaba alesi ko nàte ŋui. Míeɖo nuwuwuɣi.
104 Azɔ mide dzesii, hamea ƒe agbenɔɣi adreawo. Azɔ, mele nam be
magato eme o, elabena wole nyaƒokawo dzi na mí, eye wole ewɔm be
wòazu agbalẽ kple nu ɖesiaɖe. Ema la, eya nye ɣeyiɣi aɖe si Mawu
megblɔ kpɔ gbeɖe be anye ŋkeke sɔgbɔ, gaƒoƒo sɔgbɔ, alo ƒe sɔgbɔ
o; Megblɔ nyaa ɖeke kura o. Egblɔ be, “Vaseɖe esi Trɔs̃ubɔlawo ƒe
ɣeyiɣi nawu nu.” Ebe, “Vaseɖe!” Woatu afɔ gliawo dzi vaseɖe esime
Mawu nadzudzɔ dɔwɔwɔ kple Trɔs̃ubɔlawo.
105 Azɔ, míekpɔ, bena le agbenɔɣi siawo katã me ʋuu va yi la, míekpɔ
Gbɔgbɔ Kɔkɔe si va. Eye emegbe Mawu, trɔ yi gɔmedzedzea hede
asi gbɔgblɔ na wo azɔ, esi wotsɔ Kristo ƒu gbe vɔ la, Mawu tsɔ nusi
tututu ava dzɔ le Trɔs̃ubɔlawo ƒe fiaɖuɣi la fia Yohanes. Azɔ, mikpɔea,
ɣeyiɣi ƒe seɖoƒea ɖeke mele mía si, abe Yudatɔwo ene o, gake dzesi
le mía si. Dzesifiasɔti aɖe le—le mía si. Enyo, Mawu wɔ nusi tututu
Wògblɔ be Yeawɔ kple Yudatɔwo pɛpɛpɛ abe alesi wògblɔ be yeawɔ
le ƒe blaadẽ vɔ asieke mawo me ene, alo, ƒe alafa ene blaenyi vɔ
etɔẽ, gake enye kwasiɖa blaadẽ vɔ asieke. Ke kwasiɖa ɖeka gasusɔ,
kwasiɖa ɖeka gasusɔ si woɖo ɖi.
106 Azɔ, míate ŋu atsɔe ade eme le afisia o, elabena esia nye
Trɔs̃ubɔlawo, Hame la. Azɔ, ame nenie le egɔme sem? [Ƒuƒoƒea gblɔ
be, “Amen.”—Tala.] Azɔ, esia nye Nyaɖeɖefia, adze egɔme tso ta 1tɔ
dzi, vaseɖe ta 3 lia dzi si kplɔ mí ɖo Laodikea me. Azɔ, míekpɔ esia
kɔtɛ alesi nua katã nye Hame la, Hame xexeme la ŋutɔ. Mawu mede
nuvɔw̃ɔla eme kura o, ɖeko eya…negbe dzaa ɖe wòdi be yeakpɔ
ɖeɖe. Gake, Hame xexeme la katã nye ɣi; emegbe Nikolaitɔwo va
amesiwo nɔ didim be yewoawɔ ɖoɖowɔha. Bubumewo va ge ɖe eme.
Esia va me le Nikea, Roma, esime wowɔ Nikea Takpekpe la. Ke
nuka wowɔ? Wowɔ hame la ɖoɖowɔhae, emegbe wode asi Kristotɔwo
yome titi me. Emegbe, le hamea ƒe agbenɔɣi, si dze ema yome me la,
Kristo subɔsubɔ, le Gbɔgbɔ Kɔkɔe ƒe nyɔnyrɔ̃ ƒe mɔnu, bu petɛ kloe.
107 Gake azɔ, mi amesiawo mienya, bena megbugbɔ yi ɖatsɔ
ŋutinyawo, Nikea Fadawo, kple Doŋgɔ Na Nikea Fadawo, kpakple
hamea ƒe ŋutinyawo katã, kple blema nuŋlɔŋlɔ siwo katã mete ŋu kpɔ

la, eye wo dometɔ ɖesiaɖe ɖo kpe edzi na mi bena Hame si ŋu Mawu
nɔ nu ƒom le la menye Katoliko hame ye o alo ema si wɔ ɖoɖo ye alo
ɖoɖowɔha bubua ɖeke ye o. Mawu nɔ nu ƒom kuɖe, eye agbenɔɣia
ƒe ɣletivi gã mawo katã la, wonye amesiwo fia nu kuɖe Gbɔgbɔ
Kɔkɔe ƒe nyɔnyrɔ,̃ nyɔnyrɔ̃ le Yesu Kristo ƒe Ŋkɔ me, kple Mawu ƒe
Gbɔgbɔ ƒe vava ŋuti, kple—kple aɖeyeye dodo, kple gbegbɔgblɔwo
ƒe gɔmeɖeɖe, kple dɔyɔyɔ, kple nukunuwo, kple dzesiwo. Woawoe
nye nusiwo Mawu nana. Mate ŋu atrɔ Eƒe susu o, agblɔ be, “Azɔ,
esiae nye Nye susu kuɖe Hamea ŋu, enye apostolowo ƒe Hame; azɔ
Nye susu enye be ezu bubumewo ƒe hame.” Mawu metrɔna o! Eganye
nye Gbɔgbɔ Kɔkɔe kokoko.
108 Eye míele ŋku ɖe eŋu hehee vɛ, emegbe, esime míekpɔ Mawu
ƒe dzɔdzɔme kple nusi Wòa…eye emegbe míehe Eƒe Ŋɔŋlɔ la ɖe go.
Eye emegbe la míetsɔ ŋu—ŋutinya hefia bena esɔ ɖe enu pɛpɛpɛ;
esɔ ɖe azãgbe la nu pɛpɛpɛ, ɖe ɣeyiɣi la nu pɛpɛpɛ, nu ɖesiaɖe si
Mawu gblɔ to Yohanes dzi, be ava va eme la, dzɔ le Trɔs̃ubɔlawo ƒe
agbenɔɣi la me.
109 Azɔ, míekpɔ mía ɖokuiwo, ɖikeke ƒe vɔvɔl̃i aɖeke manɔmee bena,
míele Laodikea ƒe agbenɔɣi me. Míenya be míele eme. Míeva to
Lutheranwo ƒe Agbenɔɣia me; míeva to Wesley ƒe agbenɔɣi me; azɔ
míele Laodikea ƒe Agbenɔɣi me, sinye agbenɔɣi mlɔetɔ la. Eye míekpɔ
de dzesi bena hame siawo dometɔ ɖesiaɖe la gbedeasitsɔla aɖe le esi.
Míekpɔ esia. Ɣletivi adre siwo le Eƒe asi me, esiwo nye Gbɔgbɔ Adre
siwo yi le Mawu ƒe ŋku me. Wo dometɔ ɖesiaɖe ɖo gbedeasitsɔla
aɖe. Eye míeɖiɖi, to Biblia me hekpɔ, alesi gbedeasitsɔla ma ƒe
dzɔdzɔme anɔ, nusi wòle be gbedeasitsɔla ma ƒe dzɔdzɔme nanye.
Eye míetia amesi ƒe dzɔdzɔmee le nenema le ŋutinya me. Eye emegbe
esi míekpɔ ame ma le ŋutinya me, si si dzɔdzɔme ma le vɔ la, míeva
kpɔe bena eyamae nye gbedeasitsɔla na hame ƒe agbenɔɣi ma. Ale
míekpɔ Gbɔgbɔ si tɔgbe ye, kple nusi ame la wɔ. Eye míekpɔ bena
enye amekɔkɔe si Gbɔgbɔ Kɔkɔe yɔ fũ, Iranaeus Kɔkɔe, kple ame
mamleawo katã, kple—kple Columba Kɔkɔe, kple nenem mewo katã
siwo yɔ fũ kple Gbɔgbɔ la. Eye míenya, to Ŋɔŋlɔawo me, bena nenem
Gbɔgbɔ ma tɔgbe anɔ ame ma tɔgbe dzi hena ɣeyiɣi ma ke. Yee
nye ma, ekema mate ŋu anye alakpa o. Amen! Ŋutikɔkɔe na Mawu!
Ɖeko ema…
110 Nyemenya o, nɔviŋutsu. Esia wɔ dɔ ɖe dzinye wu nusianu si
menya, mikpɔea, elabena Mawu ƒe Nya la Ŋutɔe le nu ƒom. Ne mese
Mawu gblɔ nyaa ɖe la, megblɔna be, “Amen! Eyae nye nyateƒe. Eyae
le teƒe.” Mikpɔea? Eyae ɖɔ nya la ɖo. Evɔ. “Mawu gblɔ nenema.”
Bena, ema wu enu.

Enyo, Mawu gblɔ be numa ava dzɔ le nɔnɔme ma me, eye míekpɔ
le ŋutinya me eye to Ŋɔŋlɔ la me. Míxlẽ nu kuɖe hame ƒe agbenɔɣi
sia ŋu, nusi wɔ ge wòala, nusi adzɔ, gbedeasitsɔla si ƒomevi ava na
hame ƒe agbenɔɣi ma. “Na—na hame si le Laodikea ƒe dɔla. Na hame
si le Sardes, si le Tiatira ƒe dɔla,” ame vovovo siawo. Eye míetrɔ yi
ɖe ŋutinya me hekpɔ hame ma—ma ƒe gbedeasitsɔla, hekpɔ amesi
wònye. Ke ale míeta esia keŋ, hetsɔ woƒe ŋkɔwo ɖo ete, eye woawoe
kem. Mikpɔea, míenya bena esia sɔ ɖe enu pɛpɛpɛ.
111 Azɔ, míenya bena Mawu tsia tre ɖe subɔsubɔ wɔɖoɖo ŋu, etsia
tre ɖe eŋu ɖaa, eye ɣesiaɣi, etsia tre ɖe eŋu. Ẽ, amegã. Egblɔe.
“Nikolaitɔwo, nusi melé fu!” Nikao gɔmee nye be “aɖu hameviwo
dzi.” Hameviwo enye, hameviwo enye, “hame la, ŋutilã la.” Nikao
gɔmee nye be “aɖu dzi, azu edziɖula,” le gbɔgblɔ bubu me la, “awɔ
amekɔkɔa ɖe, wòazu amea ɖe ɖe ame mamleawo nu.”

Viwo mí katã míenye. Fia ɖekae le mía si, eya nye Mawu.
Amekɔkɔe Ɖekae le mía si, ke eyae nye Mawu. Amen! Ke Ele mía
titina, le Gbɔgbɔ Kɔkɔe ƒe nɔnɔme me. Eyae nye Ame Kɔkɔe la.
112 Azɔ, míeɖiɖi va ɖo afisi míeka ɖe dzi kɔtɛ bena esi míeto—to
Yudatɔwo ƒe agbenɔɣi me la míekpɔ kwasiɖa blaadẽ vɔ asieke mawo
tututu, ɖe ŋutinya nu, ɖe kalendar nu, ɖe Mawu ƒe nyagblɔɖi ƒe la
nu, esi míehe nyagblɔɖi ƒe kalendar la vɛ le ŋutinya me, tso Nubabla
Xoxoa me va ɖo Yeyea me, hefia bena nu ɖeka ma tututue. Mikpɔea?

Azɔ míekpɔ Trɔs̃ubɔlawo ƒe hame la tso gɔmededzea me, keke va
ɖo ŋkeke mamlea me, eye míenya bena míele agbe le ŋkeke mamlea
me. Amen! Mise egɔmea? [Ƒuƒoƒea gblɔ be, “Amen.”—Tala.] Azɔ, ale,
ne míele agbe le ŋkeke mamle sia me, le agbenɔɣi sia ƒe nuwuwu ɖe,
ekema afikae míeɖo?
113 Mide dzesi, le megbe afii la, mikpɔ fli sia si wote le afisia, afisi
Mawu wɔ dɔ kple Yudatɔwo…Alo, megawɔ dɔ kple Yudatɔwo gbeɖe
o, exɔ ɣeyiɣi didia ɖe Nɛ hafi kplɔ wo vɛ. Exɔ ƒe blaene sɔŋ na Eyama
be wòakplɔ wo va nɔnɔme si me Wòate ŋu atsrɔ̃ wo le, yi dukɔ ɖesiaɖe
me. Le afiwo katã, le Trɔs̃ubɔlawo ƒe ŋkekewo me, ele Nɛ be Wòakplɔ
wo va nɔnɔme ma me hafi ko Wòte ŋu na Eƒe Nya la va me. Mikpɔ
nusi gblɔm melea? Amesiwo katã se egɔme la, negblɔ be, “Amen!”
[Ƒuƒoƒea gblɔ be, “Amen.”—Tala.] Mikpɔea, medi be maka ɖe edzi
be miese egɔme.
114 Azɔ nukae dzɔ? Miekpɔ dzia le hamea ƒe agbenɔɣi mamle sia
ƒe tame. Mikpɔ dzigbɔgbɔ sue sia? Trɔsubɔlawo ƒe ŋkeke le enu
wum. Eye le ƒe blaene mamle siawo me la, Yudatɔwo le tɔtrɔm yi
Yerusalem, hegbugbɔ yina wo denyigba dzi. Aleluya! Mikpɔ afisi
míeɖoa? Exɔ ƒe blaene, tso esime wolã Mesia ɖa, vaseɖe esi Titus

tsrɔ̃ gbedoxɔ la hekaka Yudatɔwo. Egawɔ ƒe blaene bubu esi si Mawu
sẽ Farao ɖesiaɖe ƒomevi ƒe dzi me le afisiafi, hekplɔ Yudatɔwo gbɔe
va wo denyigba dzi. Gake egbe la wogale woƒe denyigba dzi ake, eye
Hame la ɖo nuwuwu. Amen! Oo, me—me—medi be maxlẽ nu; ke
nyemete ŋu le exlẽm o.
115 Mide dzesi, Yudatɔwo le woƒe denyigba dzi, eye wogbugbɔ
le yiyim. Ne mietsɔ Xexeame Ʋa Ƒe Nuwuwu, volume evelia,
esime Aʋafia Allenby, le Xexeme Ʋa Gbãtɔ megbe la, tsɔ yameʋu
va Yerusalem tame heɖee aboyo, hexɔ Yerusalem. Eye nenem
Kristotɔwo ɖe woƒe kukuwo ɖe asi hezɔ azɔli ge ɖe Yerusalem me
la. Eye Allenby ɖe asi le eɖokui ŋu tu aɖeke madamada, alo—alo,
woɖe asi le wo ɖokui ŋu na Allenby, Turkiawo. Eye tso ɣemaɣi dzi
la Mawu yi edzi sẽ dzime na Mussolini, sẽ dzime na Hitler, sẽ dzime
na Stalin, sẽ na ame geɖewo ƒe dziwo le anyigba la katã dzi, be woalé
fu Yudatɔwo.
116 Eye emegbe xe gã glodzo mawo yi ɖe afima, woyɔ be
Eastern Airlines, alo, Pan American Airlines, alo, ɖesiaɖe si wònye,
mexɔ se be woyɔe be TWA, esia le—le nyadzɔdzɔgbalẽ me, Life
nyadzɔdzɔgbalẽ, mexɔ se be eyae, Look alo Life, mexɔ se be Life
wònye, anɔ ko abe ƒe etɔ̃ alo ene mamle siawo, esi Mawu gbugbɔ
Yudatɔwo yi wo denyigba dzi, esi gbɔ wodzo le anɔ ƒe akpe eve sɔŋ,
ɣeyiɣi si me Trɔs̃ubɔlawo nɔ dzadzram ɖo. Ke azɔ la Trɔs̃ubɔlawo
nya Kristo do goe ɖe hamea godo, le Nyaɖeɖefia ta 3 lia ƒe nya nu.
Magate ŋu atrɔ yi Eƒe hamea me gɔ̃ hã o. Teƒea ɖeke meli Nɛ wòayi
o. Wogbe Eyama.
117 Ke game su na Kɔkɔdzoe. Ɖeɖekpɔla siwo katã nɔ esia me va
yi, tɔtɔdzesi sue siawo abe esia ene, nye amekɔkɔewo ƒe dzodzo yi
tsitretsitsi me. Miekpɔea, mí katã míakpe le afisia tututu. Biblia gblɔ
be, “Mí amesiwo le agbe hekpɔtɔ li vaseɖe Aƒetɔ la ƒe vava la míado
ŋgɔ na alo axe mɔ na amesiwo dɔ alɔ̃ o.” Tso keke afisia, afisia,
kple afisia.
118 Alekee, nɔviŋutsu Pentekostetɔ, aleke nàte atsɔ esia katã aɖo
afisia le Laodikea Hamea ƒe Agbenɔɣi me?

Wole—wole alɔ dɔm, le agbenɔɣi siawo ƒe ɖesiaɖe me, hele
lalam. “Eye mí amesiwo gale agbe, hatsotso sue si kpɔtɔ ɖe afii, siwo
kpɔtɔ le agbe vaseɖe…Aƒetɔ la ƒe vava la maxe mɔ na amesiwo dɔ
alɔ̃ la o; elabena Mawu ƒe kpẽ aɖi, eye amesiwo ku le Kristo me la
atsi tre gbã; eye woakɔ mí kpakple wo katã ayi,” amen, “kpakpli
wo,” afisiae míele go do ge le tututu, “be míayi ɖakpe Aƒetɔ la le
yame.” Ke miekpɔe vɔ. Afikae míele? Afisia tututu. Afika wolã Mesia
ɖa le? Le afisi tututu Nya la gblɔ. Afika kwasiɖa blaadrelia sia adze

egɔme tso? Le Hame la ƒe lalã ɖa megbe tututu. Ekema Mawu atrɔ
ɖe Yudatɔwo ŋu.
119 Ɖe mieɖo ŋku edzia? Ema nye kasia esi Hame la dzo. Hame la
dzo, emegbe Yudatɔwo xɔe, ge ɖe eme. Gake, gbã la, nusi akplɔe ɖo
le ɖoɖoa nu la, menye nyɔnyɔ̃ kpɔŋusẽa ɖe na dukɔ—dukɔ hobli le
Trɔs̃ubalawo dome ye o. Nusi akplɔe ɖo le ɖoɖoa nu lae nye Mawu
Fiaɖuƒe la ƒe vava, Kristo ƒe Vava.
120 Azɔ, ne miadi la, míagate ŋu atrɔ yi Daniel me le afisia azɔ ta 2
lia, kpukpui 34 lia kple kpukpui 35 lia. Eye esime wona Daniel…le
ta 2 lia, 34 kple 35, esime Daniel xɔ ŋutega la bena eƒe dukɔ la ƒe
ŋkekewo wu nu, eye hena ɣeyiɣia ɖe la, eye wòkpɔ Trɔs̃ubɔlawo le
gegem ɖe eme la, eye wòkpɔ kpe gã sia si le afii le ŋutega me, alo,
legba gã kɔkɔ sia, si ƒe ta nye sika, eye eƒe akɔta nye klosalo la (Azɔ
milé ŋku ɖe eŋu, ele sesẽm ɖedzi, tso klosalo dzi ɖo sika dzi.), eyome
atagbawo nye gayibɔ, alo, atagbawo nye akɔbli, eye emegbe gayibɔ
fɔwo kple atawo, gake afɔbidɛwo la, afɔbidɛ ewo anɔ esi, eye afɔbidɛ
mawo nye gayibɔ kple tsu, eye wògblɔ be, “Alesi èkpɔ be gayibɔ mate
ŋu atsaka kple tsu o la, nenema ke fiaɖuƒe siawo la womatsaka kple
wo nɔewo o, gake woƒe nukuwo atsaka, anɔ agbagba dzem be woagbã
ame kemea ƒe ŋusẽ.” Mikpɔea?
121 Azɔ, nusi dzɔ la, sika ta lae nye Nebukadneza, alesi wòɖe egɔmee.
Egblɔ be, “Fia bubu ava si ƒe ŋusẽ made nu wò o,” esi nye Darius,
Media kple Persiatɔwo, siwo xɔ Trɔs̃ubɔlawo ƒe fiaɖuƒe la. Eyome esi
va, le Media kple Persiatɔwo megbe la, enye ka? Helatɔwo, Alexanda
Gã la, kpakple bubuawo; Helatɔwo xɔ fiaɖuƒe ma. Emegbe ekae xɔe le
Helatɔwo si? Romatɔwoe. Ke amekawoe ɖu Trɔs̃ubɔlawo ƒe xexeame
dzi tso keke ɣemaɣi? Romatɔwoe! Romatɔwo, azɔ, emae nye gayibɔ.
122 Emegbe mide dzesi, Roma li va ɖo nuwuwu, elabena eyi ɖe keke
afɔbidɛwo ƒe nuwuwu. Ke ekpɔ anyi, tsu; ke emae nye amewo, nusi
wotsɔ wɔ mí. Ke gayibɔ, si nye Roma ƒe ŋusẽ la yi ɖe dukɔ mawo ƒe
ɖesiaɖe me. Eye Roma kpɔ ŋusẽ le dukɔ ɖesiaɖe me le Dziƒoa te.
123 Ame ɖeka koe li le xexeame si ate ŋu atɔ te aʋa alo adze aʋa
gɔme, esi…le nya ɖeka gbɔgblɔ me. Eyae nye papa. Alekee nenye
be egblɔ be, “Katolikotɔa ɖeke nagatsɔ tu o.” Nya la avɔ, nɔviŋutsu,
migblɔ nusi dzro mi faa. Kristo subɔsubɔ, ƒe akpa gãtɔ le xexeame,
nye Katoliko. Mikpɔea? Esɔ gbe. Mina wòagblɔ nya ɖeka ko, numae
wòanye.
124 Tututu abe alesi wogblɔ le afisia ene, “Amekae…” Míage ɖe eme
emegbe. “Amekae ate ŋu awɔ aʋa kple lã la? Amekae ate ŋu aƒo nu
abe eya ene? Ameka ate ŋu awɔe? Ekema, mina míawɔ legba na lã
la.” Emae nye hamewo ƒe ƒuƒoƒo, “awɔ legba si aɖii.” Mikpɔea? Aƒo

ƒu kɔmatsɔŋkɔwo ɖedu, nusi wowɔ xoxo. Oo, ɖeko míeɖo nuwuwu.
Nusia katã koe le eŋu, xɔñye. Míele afii le nuwuwu. Mikpɔea? “Mina
míawɔ legba aɖe na lã la,” nane si ɖi. Legba la enye nane si ɖi nu
bubu. Mikpɔea? Azɔ míele nuwuwuɣi.
125 Azɔ mide dzesi le afisia, le agbenɔɣi sia ƒe nuwuwu. Azɔ, Daniel,
le ta 2 lia, kple kpukpui—kpukpui 34 lia kple 35 lia me la, enɔ ŋku
lém ɖe legba sia ŋu vevie. Ke elé ŋku ɖe eŋu vaseɖe esi Kpe aɖe kã
tso to dzi, esi amea ɖeke ƒe asi meda o, eye Esia mli va ƒo legba la ƒe
afɔ, hegbãe. Azɔ, Esia meƒo eƒe ta kura o, azɔ. Eƒo eƒe afɔ; emae nye
nuwuwuɣi, afɔbidɛ ewo mawo.
126 Ɖe miede dzesia, le afisia tututu, do ŋgɔ na Am. Eisenhower ƒe
gododo teti la, Amerika ƒe…Protestantɔ mamlea, le—le Dukplɔla zi
dzi, nusi meke ɖi be bubua ɖe agava. Gake—gake esime…ale ko
be mafia bena, ale ko be amewo nanyɔ.̃ Esime wòdo go, le afima…
takpekpe mlɔetɔ ma si (wo) wòdo go kple Russia, Ɣedzeƒe kɔmuniste
dukɔ atɔẽ nɔ afima, Ɣetoɖoƒe dukɔwo hã atɔ.̃ Am. Khrushchev enye
tatɔ na Ɣedzeƒe dukɔwo. Am. Eisenhower nye tatɔ na Ɣetoɖoƒe
dukɔwo. Ke Khrushchev, le alesi mese nu kple alesi wogblɔ nam la,
bena le Russia gbe me la, Khrushchev gɔmee nye “tsu.” Eye Eisenhower
gɔmee nye “gayibɔ,” le Iŋlisigbe me. Afimae miaƒe gayibɔ kple tsu la
le, siwo matsaka o. Eye wòɖe eƒe afɔkpa heƒo kpea dzi kpakpli, kple
nu bubu ɖesiaɖe. Womatsaka o.
127 Gake le fiaɖuƒe siawo ƒe ŋkekewo mee Agakpe sia, Kpe sia si
woda tso to dzi, menye kple asi o la, ƒo legba la ƒe afɔ. Azɔ, “Si kã tso
to la dzi.” Ele be wòanye kpe ƒe to. Wokãe ɖa le kpe ƒe to la ŋu. Azɔ,
mise egɔmea?
128 Azɔ, nɔvi osɔfowo, kple nɔviŋutsuwo kple nɔvinyɔnuwo, le
xexeame katã. Le nye nu gɔmesese nu la, Biblia gbãtɔ si woŋlɔ la,
Mawu ŋlɔe ɖe dziŋgɔli me, elabena ele be woakpɔ yame akpɔ bena
Mawu aɖe—aɖe li le Dziƒo, bena Mawu le wo tame. Ke ne miede
dzesi le dzinuvime dzesiwo me la…Azɔ mia dometɔa ɖeke nagayi…
Mitɔ te ɖe Biblia dzi tututu le afisia. Mikpɔea? Gake, dzi—dzinuvime
dzesiwo la, nusi dze egɔme gbã le dzinuvime dzesiwo me, abe alesi
mese la, enye ɖetugbui leaƒe; ke nu mamlea le dzinuvime dzesiwo
ƒe numba mee nye Leo Dzata. Emae nye Kristo ƒe Vava gbãtɔ, le
ɖetugbui leaƒe me; eƒe Vava evelia, enye Dzata si tso Yuda ƒe to me.
Mikpɔea? Emegbe míekpɔ kansa ƒe gbenɔɣi la, eye, nenema ke, to
dzinuvime dzesiawo me.
129 Azɔ, míekpɔ bena woŋlɔ bubua ɖe, alo wotsɔ bubua ɖe daɖi, ke
eyae nye piramidwo. Ɖe miede dzesi le piramidwo me, alesi wòdze
egɔme, keke le agu nu, sigbe to aɖe, si agakpe sesẽwo wɔ la, hekɔ yi

dzi vaseɖe esi wòɖo etamea? Womeda tatsyɔkpe ɖe piramid la tame
akpɔ o, piramid gã si le Egipte la. Mitsɔ miaƒe…Ne dollar ƒe agbalẽga
aɖe le miaƒe kotoku me la, mitsɔ dollar ƒe agbalẽga ne miakpɔ edzi.
Ke miakpɔ bena le afii la Amerika ƒe nutrenu la le akpa ɖeka, eye le
akpa kemea la, wota piramid, ɖe eƒe gɔme. Eye le piramid la ƒe tame
la, tasyɔkpe la, gake enye ŋku gã loloa ɖe. Eye woyɔe, le piramid sia
ƒe gɔme bena, “Nutrenu gã la.” Nukaŋuti menye Amerika ƒe hɔ̃ lae
nye nutrenu gã oa? Eyae nye Mawu ƒe nutrenu. Miaɖo ŋku dzi be,
míenɔ ha suea ɖe dzim be:

Gbesiagbe ɣesiaɣi le dziƒo mɔ la dzi,
Ŋkua ɖe le ŋuwò;
Ŋku sia le kpɔwòm, ne nènyaɖe afɔ ko,
Ŋkua ɖe le ŋuwò.

Esia le teƒe. Miaɖo ŋku dzi be, esime míeɖu yubili sue—suea ɖe
la? Míegblɔ be:

Ne èfi fi eye èda alakpa, eye èva ɖi ɖase le hamea
me la,

Ŋkua ɖe le ŋuwò.
130 Azɔ, nutrenu gã la. Azɔ, míenyae, ke nyemete ŋu sea eme, alesi
wodzidzea piramid la o. Gake ɖeko menɔ egblɔm na mi amesiawo le,
le nufiafia mlɔetɔ siawo ƒe ɖewo siwo míekpɔ la me, ale be miate ŋu
akpɔ alesi nua katã zɔ nyuie, ɖedu.
131 Azɔ, piramid la le, Hame la teƒe, edze egɔme keke le agu nu. Ke
esi esia le tetem ɖe tame ŋu la, etrɔ zu abe—abe fuɖe ƒe nɔnɔme ene.
132 Azɔ, míekpɔ bena, eyi keke va ɖo eƒe tsyɔẽƒe le tame, eye
womewu enu kura o. Nukaŋutie? Nukaŋutie? Mele ɖokuinye biam
be nukaŋutie! Elabena Biblia gblɔ be wogbe Tamekpe la. Wogbee.
133 Azɔ milé ŋku ɖe eŋu, hamea ƒe agbenɔɣi…Miɖo to nyuie
azɔ. Migada esia ƒu o. Hamea ƒe agbenɔɣi va le Nudzadzraɖo ƒe
gɔmedzedzea, tso Luther dzi, le keke afima si woɖo gɔmeɖokpewo
anyi le, esi nye apostolowo ƒe nufiafia. Emegbe míekpɔ, esime ɣeyiɣia
nɔ edzi yim, tso agbenɔɣi ɖeka dzi yi bubu dzi la, Hamea nɔ tɔtrɔm zu
ʋe ʋe ɣeawokatãɣi, vaseɖe esi wòva wu nu sigbe…Luther ɖe gbeƒã
afiatsotso. Ɣemaɣi la, aʋu eme ko, be ènye Kristotɔ la, woawu wò,
enye le xɔsetaku ƒe ŋkekewo me, xɔsetakulawo.
134 Azɔ míekpɔ bena, le Wesley ƒe ŋkekewo me, ne èʋu eme be
yènye Kristotɔ la ekema èzu mimlila kɔkɔe, ema nye Metodiste yeye.
Amewo do go yi afisia esime Wesley va afisia, kple Asbury, wowɔ
takpekpewo le Amerika afii, menɔ woƒe ŋutinya la xlẽm, ɖo afisi
wowɔe le sukuxɔwo me. Woƒe hamewo melɔ̃ be yeaxɔ wo o. Eye
mlɔeba la wova ɖo afiaɖe si Gbɔgbɔ Kɔkɔe adza ɖe wo dzi le, eye

woadze anyi ɖe anyigba, eye woakɔ tsi ɖe wo dzi, agbɔ ya na wo
kple yagbɔnu, hebu be woku ƒenyi. Eye nye ŋutɔ hã menɔ woƒe
takpekpewo me, le nye ƒe blaatɔãwo me. Eye mekpɔ alesi wodze
anyi ɖe Gbɔgbɔ Kɔkɔe ƒe ŋusẽ te nenema, eye woatrɔ tsi akɔ ɖe woƒe
ŋkume, kple nu ɖesiaɖe, tsã ƒe ablɔɖe Metodisteawo, si nɔ anyi ƒe
geɖewo va yi. Emae nye yometiti.
135 Azɔ, emegbe, esi agbenɔɣi ma va yi vɔ la, Wesleytɔwo ƒe
agbenɔɣi, Pentekosteawo ƒe agbenɔɣi va kple Gbɔgbɔ Kɔkɔe ƒe
nyɔnyrɔ.̃ Mikpɔea, mile nɔnɔme namee ɣeawokatãɣi. Azɔ miɖo ŋku
dzi, bena Tamekpe mele edzi haɖe o. Nukaŋutie? Wona nɔnɔme
Hame la nenema ke, alo wona nɔnɔme piramid la be wòasɔ kple
Tamekpe la, gake Tamekpe la meva haɖe o. Oo, mikpɔ afisi
mele, alo oa!
136 Azɔ, subɔsubɔdɔ la tso Luther dzi va ɖo Pentekoste ƒe nuwuwu,
le ameha sue ʋee si le dzi afisia gbɔ…Numa tae Kekeli la do
go dzo, le agbenɔɣi sia me, hele afisia le kalendar, ƒe nutata
dzi. Enye Pentekoste ƒe agbenɔɣi, na Pentekoste; menye—menye
kɔmahatsɔŋkɔ Pentekosteawo o, elabena ɖeko wowɔe tututu abe
Laodikea ene. Wonye Laodikeatɔwo. Wowɔe sigbe Nikolaitɔwo, ƒe
ɖoɖowɔha ene.

Gake Hame vavãtɔ, le xexeame katã, exɔ nɔnɔme ʋuu va ɖo teƒe si
subɔsubɔdɔa ɖe gbɔna ɖe Edome, abe Yesu Kristo ƒe subɔsubɔdɔ ene
tututu. Azɔ nuka wokpɔ? Wokpɔ nua le gbesɔsɔ me. Azɔ nukae ava
emegbe? Kpe sia si wogbe, le piramid la me la, esi ge tso to la dzi esi
nuka? esi asi ɖeke asi medae o. Mawu ye Dɔe ɖa. Mikpɔea? [Ƒuƒoƒea
gblɔ be, “Amen.”—Tala.] Esi ke wogbe la, Kpe si wogbe la, eyae nye
ta na Esia; eyae nye ta, tatsyɔkpe la. Eye Ɖeka ma tututu si wogbe la,
to Trɔs̃ubɔlawo ƒe agbenɔɣi me la, enye Kristo. Ke menye Kristo ye
wokã heda ɖe afisia sigbe vicar, alo Mawu vi la, alo bubumegã aɖe le
hamea me ene o. Eyae nye Gbɔgbɔ Kɔkɔe la. Eye piramid ƒe ta anye
Kristo ƒe vava. Miele ekpɔma? [“Amen.”]
137 Azɔ, numa tae wole nɔnɔme xɔm ɖo, (Mikpɔ afisi mewɔ esia le
abe piramid ene, sinye amekɔkɔewo ƒe tsitretsitsi lea?) wɔ azɔlizɔzɔ yi
Ŋutikɔkɔe me. Mise egɔme azɔa? [Ƒuƒoƒea gblɔ be, “Amen.”—Tala.]
Kristo, Tamekpe la, Kpe si wogbe la, Ŋku si kpɔa nusianu, gbɔna
abe alesi tututu Biblia gblɔe ene. Ke Daniel gblɔ be yele ŋku ɖe
Trɔs̃ubɔlawo ƒe agbenɔɣi ŋu vaseɖe esi Kpe ge tso toa dzi, si menye
asi wotsɔ kãe ɖa o. Womeda taƒokpe la ɖe piramid la dzi kpɔ gbeɖe
o. Menye ame ƒe asi wotsɔ kãe ɖa o. Enye Mawu si kã Kpe la. Miekpɔ
esia? [“Amen.”] Ke nuka ta Wòwɔe ɖo? Eƒo legba ƒe afɔ tututu,
hekakae keŋkeŋ, hetuie memie. Aleluya! Nukae dzɔ ɣemaɣi, le Kpe
sia ƒe vava? Hamea dzo yi dzi le Ŋutikɔkɔe me, le Kɔkɔdzoe me,

elabena ewu Trɔs̃ubɔlawo ƒe ɣeyiɣi la nu. Mawu wu esia nu, Kpe
ma ƒe vava.
138 Amea ɖewo vana hamea afii tsã, ŋutsu sue ɖe kple srɔã. Woatsɔ
Biblia ada Esia ɖe afiaɖe; eye woanɔ yiyim, anɔ ha dzim:

Oo, mele Kpe ma si le mimlim le Babylonia la dim,
Nɔ mimlim le Babilonia…(Nɔ tsa ɖim, henɔ Numa

dim, mikpɔea.)
Anɔ Kpe ma si mli ge ɖe Babylonia la dim.

139 Eyae nye Esi! Kristo enye Kpe ma. Womedzi tso ame me. Wodzi
tso Mawu me. Egbɔna na Hamea ɖe si wogbugbɔ gadzi, to Mawu ƒe
Gbɔgbɔ me, elabena Tamekpe ma ƒe ŋusẽ to Hame la katã me, le abe
magnèti ene.
140 Meɖo ŋku dzi be menɔ afisia, henɔ ŋku lém ɖe mɔ̃ ma ŋu ɣemaɣi,
afisi wokpana nuwo keŋ le. Eye gbeɖuɖɔ ma katã nɔna afima, eye
wokplɔnɛ ɖa. Kpe gã ma va yina helénɛ, magnèti kpe gã ma lénɛ, léna
wo katã elabena heheŋusẽ lée ɖe eŋu.

Ele be heheŋusẽ nalé mí te ɖe Tamekpe ma ŋu. Tamekpe mae
nye Gbɔgbɔ Kɔkɔe, Kristo. Eye mía dometɔ ɖesiaɖe la Gbɔgbɔ Kɔkɔe
ƒe hehe ma le eme. Ne Kpe ma aƒo legba la la, Hame la asì yi Eme, atrɔ
yi Ŋutikɔkɔe me. Woakɔe yi yame, le Amekɔkɔewo ƒe Kɔkɔdzoeɣi,
esime Wòadzo le gbemagbe.
141 Azɔ, mikpɔ afii. Míekpɔ bena, Yudatɔwo le tɔtrɔm yi, hena ƒe
blaene kloe, ɣeyiɣi ma sinu kloe wotsɔ dzo vaseɖe gbedoxɔ la ƒe
gbagbãɣi. Exɔ ƒe blaene kloe na wo be woatrɔ gbɔ, vaseɖe esi woatrɔ
tu gbedoxɔ bubu. Mikpɔea, míele mɔ la ƒe nuwuwu tututu. Enyo, ne
Trɔs̃ubɔla dukɔwo…
142 Azɔ mina míatsɔ…Mina míakpɔ Hame la, Kpe ma ƒe vava. Mina
míatsɔ agbenɔɣi mlɔetɔ. Míeto me va yi. Míekpɔ azɔ. Mexɔe se be
nuŋɔŋlɔa ɖewo le asinye le afii kuɖe eŋu. Mina míakpɔe ɖa, minuti
ɖeka ko. “Eye amegã si le vava ge, esi nye antikristo la, abla nu
kpakple Yudatɔwo.” Ke le Daniel 7…alo—alo 9:27. “Eye le kwasiɖa
la ƒe domedome, ƒe etɔ̃ kple afã me la, lã la awɔ nubabla kpakpli…”
Me—medi be mage ɖe ema me, emegbe vie, nubabla ma. Míedi be
míadzo…Medi be madze egɔme le afisia tututu azɔ.
143 Trɔs̃ubɔlawo ƒe agbenɔɣi sia dometɔ ɖesiaɖe la ɖe woƒe
gbedeasitsɔla fia madamadatɔe, to eƒe gbedeasi la, kple nusi ava
me la me.

Agbenɔɣi si le afisia la nye agbenɔɣi dzeani aɖe.
Agbenɔɣi si kplɔe ɖo la, egblɔ be nufiafia ɖe anɔ anyi si woayɔ,

alo nane si ava eme, woayɔ be, “Nikolaitɔwo ƒe—ƒe nyagbɔgblɔ.”

Emegbe, esi kplɔe ɖo la, ezu nufiafia.
Eye emegbe, srɔɖ̃eɖe kple…kple Nikolaitɔwo ƒe hame la va me,

eye woti amekɔkɔeawo yome. Nusianu va me nenema pɛpɛpɛ.
Míege ɖe esi kplɔe ɖo la me, eye Kekeli suea ɖe dze egɔme. “Ŋusẽ

suea ɖe le asiwò, eye ŋkɔ le asiwò be èle agbe, gake èku. Do ŋusẽ nusi
le asiwò xoxo la, ne menye nenem o la, mava ɖe wò sikakaɖiti la ɖa.”
144 Le esia megbe la, Wesley va, kple agbenɔɣi sia. Míekpɔ
nusi tututu…Wesley ƒe agbenɔɣi, aleke woyɔnɛ? Filadelfia. Lɔlɔ̃
ƒe agbenɔɣi—agbenɔɣi gãtɔ kekeake si míekpɔ kpɔ, Filadelfia ƒe
agbenɔɣi la, nye John Wesley ƒe ɣeyiɣi la tututu.

Esime wòdzo la, Pentekoste ge ɖe eme, eye ema nɔ yɔyrɔe.
Emegbe míetrɔ yi hekpɔ Gbedeasi si ƒomevi ava na

Pentekosteawo, le nuwuwu.
Miɖo ŋku dzi, wo dometɔ ɖesiaɖe va le agbenɔɣia ƒe nuwuwu.

Paulo Kɔkɔe va le nuwuwu. Wo dometɔ mamleawo hã va le nuwuwu,
Irenaeus Kɔkɔe kple ame mamleawo. Agbenɔɣi ɖeka ge ɖe agbenɔɣi
bubu me, edidi ɖe dzi, eye wòge ɖe agbenɔɣi evelia me kplii.
Mikpɔea?
145 Azɔ, míekpɔ, le agbenɔɣi sia me be, ɣletivi ɖeka li, abe alesi
wòle míasi le afisia. Ɣletivi ɖeka le míasi, gbedeasitsɔla ɖeka. Ame
ɖeka le míasi, Gbe—gbedeasi ɖeka si woɖe gbeƒã na agbenɔɣi la;
amea ɖewo le Egbe ge; amea ɖewo le Exɔ ge. Eye agbenɔɣi sia ƒe
gbedeasitsɔla ava le Eliya ƒe ŋusẽ me. Ele teƒe. Eye be “Wòatrɔ viwo
ƒe Xɔse ɖe fofowo ƒe ŋu, atrɔ pentekoste ƒe ame susɔe, siwo kpɔtɔ ɖi,
va apostolowo ƒe Xɔse vavã gbɔ.”
146 Azɔ, apostolowo ƒe Xɔse vavã la, ne Miexlẽe le Dɔwɔwɔwo ƒe
Agbalẽ me la, miakpɔ bena ɣeyiɣia ɖeke menɔ anyi kpɔ si wonyrɔ̃
amea ɖe, “le ‘Fofo, Vi, Gbɔgbɔ Kɔkɔe ƒe ŋkɔ me o.’” Wo dometɔa
ɖeke meli si ŋu wowu tsi ɖo o. Nusiwo le edzi yim egbe siwo, yɔm
wole be Pentekoste la, ƒe ɖeke medzɔ le tsã ma o. Le wo dome la
ɖeɖeɖegowo, kple Mawu ƒe Gbɔgbɔ nɔ anyi, sie nye Mawu ƒe Vi si le
dɔ wɔm le wo dome madamadatɔe.

Amesia si le vava ge, Gbedeasi sia, boŋ, si le vava ge, anɔ abe
Eliya ene. Ele be Eliya nava zi etɔ.̃

Azɔ miele gbɔgblɔm, be, “Yohanes Amenyrɔl̃ae nye ame ma.” Ne
miade dzesie la, Yesu gbblɔ be Yohanes Amenyrɔl̃ae nye Maleaxi 3 ƒe
gbedeasitsɔla, menye Maleaxi 4 o. “Kpɔ ɖaa, Madɔ Nye gbedeasitsɔla
ɖe ŋgɔ Nye.” Mesusu be Mateo 11:6 ye, miakpɔe le afiaɖe le afima,
le Mateo ta 11 lia me.

147 Azɔ, gake le ŋkeke mamle siawo me la, ele be Eliya ƒe Gbɔgbɔ
nava amewo dome, eye awɔ nu ɖeka ma ke si wowɔ tsã le afima.
Eƒe dzɔdzɔme anye nu ɖeka ma, Hame la ƒe dzɔdzɔme. Ame la ƒe—
ƒe dzɔdzɔme anye nu ɖeka ma ke pɛpɛpɛ. Eye Gbedeasi ma ado go,
adze agbagba…wolé fu Eyama, le amewo gbɔ. Alé fu nyɔnuwo, agbe
gbegblẽtɔwo, alekee hã, vɔɖ̃itɔwo. Gbedadaƒo lɔl̃a; amesi ƒe nɔnɔme
trɔna, bia dzi ɣeawokatãɣi, sigbe alesi Eliya nɔ ene, eye sigbe alesi
Yohanes nɔ ene. Ke míekpɔ nusiawo katã va eme. Ne míexɔ Gbedeasi
la, míekpɔ be wogbe Kristo. Ele be nànɔ ɖoɖowɔha siawo dometɔ
ɖeka me ne menye nenema o la màte ŋu age ɖe wo dome o. Eyata,
wotsɔ Eyama, Eyama ƒu gbe ɖe egodo. Mikpɔea? Kristo mate ŋu awɔ
dɔ le wo dome o.

“Nuka nènye?”
“Kristotɔ.”
“Kɔmahatsɔŋkɔ ka me nèle?”
“Nyemele ɖeke me o.”
“Míate ŋu azã wò o.”

148 Mikpɔea, Wotsɔe ƒu gbe. Esɔ gbe! Mikpɔea, wotsɔe ƒu gbe!
Nenema ke wotsɔ Eliya ƒu gbe, eye nenema ke wotsɔ Yohanes hã ƒu
gbe. Gake, nuka, ɖe wòɖe fu na woa? Ɖe wòɖe fu na woƒe gbedeasi
la? Wogblɔ be, “Oo, mi kɔlialiatɔwo.” Wotrɔe kɔ ɖe wo dzi. Womeŋlɔ̃
kɔ he ɖe megbe o. Woyi ŋgɔ tẽ. Eye Mawu ƒe Gbedeasi la azɔ yi ŋgɔ tẽ,
meka nusi amea ɖe agblɔ o, mikpɔea, vaseɖe nuwuwu, eye esime…
nusi woɖo la woatrɔe kɔ ɖi. Eye míele nuwuwu.
149 Azɔ, míekpɔ mía ɖokuiwo azɔ, le woƒe tɔtrɔgbɔ ƒe blaene megbe,
tso Xexeme ƒe Aʋa Gbãtɔ dzi, esime Yudatɔwo gbugbɔ yi woƒe
denyigba dzi. Mawu mewɔa dɔ gbeɖe kple Israel vaseɖe esi wòanɔ
eya ŋutɔ ƒe anyigba dzi.
150 Azɔ, miɖo ŋku dzi esime Yudatɔwo trɔ yi la, nenem Yudatɔ siwo
tso dukɔ bubu me, eye Look nyadzɔdzɔgbalẽ ŋlɔ nyadzɔdzɔ la. Mexlẽ
mawusubɔsubɔ ƒe nyadzɔdzɔgbalẽa ɖewo ƒe lalẽ, bena esime wo…
Yameʋu mawo yi ɖe afima be yewoakɔ Yudatɔ siawo dzoe le Iran la.
Eye nyemenya teƒe si wo katã wonɔ o, ɖeko wokaka ɖi.

Azɔ, wonye Yudatɔ vavãwo, wo amesiwo si mɔnukpɔkpɔ mesu
kpɔ o. Azɔ, nɔviŋutsu, emae nye wò ame akpe alafa ɖeka blaene vɔ
eneawo. Ne míeva ɖo Nyaɖeɖefia 11 dzi, àkpɔ wo. Egblɔ be, “To
wuieve ye (tso Gad), to wuieve (tso Aser), to wuieve (tso Ruben),
to wuieve…” Ke afika wo katã wotsi tre ɖo? Le Sinai To la dzi.
Yudatɔwo, siwo trɔ yi wo denyigba dzi, woawoe le afima. Woawo

wonye amesiwo menye amebalawo ƒe hatsotso sia si le Wall Street o.
Gbeɖe, amegã. Enye Yudatɔ vavãwo.
151 Eye esi rabi tsitsi la tsitre ɖe afima hekpɔ yameʋu la ɖi ɖe anyigba
la, nenem Yudatɔwo. Mixlẽe le nyadzɔdzɔgbalẽ me. Wokpɔtɔ nɔ nu
ŋlɔm kple agblenu si wowɔ kple ati. Eye esi wokpɔ numa dze ɖe afima
la, womegogoe kura o. Rabi tsitsi la tsitre ɖe afiaɖe hegblɔ be, “Miɖo
ŋku dzi be, míaƒe nyagblɔɖila gblɔ be, ‘Ne míatrɔ yi mía denyigba dzi
la, woakɔ mí ɖe hɔ̃ ƒe aʋalawo dzi.’”

Dukɔwo le gbagbãm, Israel le fɔfɔm,
Dzesi siwo nyagblɔɖilawo gblɔ ɖi.

Míele gbesɔsɔ gɔ̃ hã be míage ɖe woƒe kwasiɖa adrelia ma me.
152 Mesusu, nye ŋutɔ be, esime metsi tre ɖe afima, esime Nɔviŋutsu
Pethrus ɖo Nubablagbalẽ suewo ɖoɖe wo, eye woxlẽ wo. Wogblɔ
be, “Enyo, ne esiae nye Mesia la, mina—mina míakpɔ Eyama
wòawɔ Nyagblɔɖila ƒe dzesi; ne Meku o la, Ele agbe.” Wogblɔ
bena, “Egafɔ ake; Ele agbe le Eƒe Hamea me; mina míakpɔ Eyama
wòawɔ Nyagblɔɖila ƒe dzesi, eye míaxɔ Edzi ase.” Yudatɔwo gaxɔe se
kokoko…Wonya bena Mesia la nye Nyagblɔɖila.
153 Eye esi metsi tre ɖe afima le Nɔviŋutsu Arganbright gbɔ
gbemagbe, le teƒe ma, eye Yudatɔwo tsitre ɖe afima la, hegblɔ be,
“Miva míagbɔ ko, míaƒe dukɔ la gbɔ.”
154 Megblɔ be, “Kakaɖedzitɔe, anye dzidzɔ nam be mava.” Mewɔ
nyametsotso la, kaba akpa.
155 Meva ɖo Cairo, Egipte. Nyitsɔ zãme, esime mekpɔ yameʋu la nɔ
dzedzem ɖe Cairo afima la, eɖo ŋku edzi nam. Ale esime míeva ɖo
afima, ke meƒle nye tiketi be mayi Israel, wole vava ge ava kpem.
Megblɔ be, “Miheyi, miaƒo ƒu nunɔla akpe aɖewo sinu. Mikplɔ wo va
gbadzaƒe afiaɖe, ne míakpɔ ɖa be Eganye Nyagblɔɖila alo menyee o
mahã. Amen. Enyo, mina míakpɔ nusi wɔ ge Wòala.” Oo, esia tsɔ asi
gbɔ na wo. Eyae nye nusi dim wole. Ne woate ŋu akpɔ ema ko la,
woaxɔe se.
156 Ale nuka mewɔ? Meɖo Cairo afima, eye meɖo ta ɖe afima. Meƒle
nye tiketi la vɔ; anɔ minuti blaeve aɖewo do ŋgɔ na ameyɔyɔ. Nane
gblɔ be, “Menye fifia o. Trɔs̃ubɔlawo ƒe nuvɔ,̃ ƒe kplu la, meyɔ haɖe o.
Amoritɔwo mewu nu haɖe o. Nɔ adzɔge na afima!” Mesusu be ɖewohĩ
nye ŋutɔ koe susui nenema, eye meyi ɖe agbadɔa ɖe ƒe megbe hedo
gbe ɖa. Egblɔ be, “Nɔ adzɔge le afima ŋu fifia.” Ale metsɔ nye tiketi
la hetrɔ yi afi bubu. Nyemeyi o, elabena gaƒoƒo la mede haɖe o.
157 Azɔ, ɣekaɣie Mawu le mɔ ɖe ge na Yudatɔwo, be wòagadze
dɔwɔwɔ kpli wo ake, nyemate ŋu agblɔe na mi o. Nyemenya o. Amea

ɖeke menya o. Gake, miɖo to, nenye be Israel le eƒe denyigba dzi xoxo
la, nuwo katã sɔ gbe. Wofɔ kpewo katã, eye wohe tsi vɛ, tsiwo, kple
nu ɖesiaɖe si ŋugbe Mawu do. Woku vudowo kple nuwo ɖe afima,
eye woʋu tɔsisi gãwo, teƒe mae nye teƒe nyakpɔ kekeake si mèkpɔ kpɔ
o. Wotu du aɖe ɖe afima. Wohe tsi vɛ. Woawo si anyigba nyuitɔwo
wu le le xexeame, le afima. Eye míekpɔ bena, le Ku Tsiaƒu la me le
afima tututu la, tomenuwo li, fũ, si ate ŋu aƒle xexea. Mikpɔea?
158 Nusianu dze woƒe asi me. Aleke wowɔe? Elabena wosẽ Hitler ƒe
dzime, wosẽ Mussolini ƒe dzime, abe alesi wosẽ Farao ƒe dzime ene,
Eye wonya wo ɖoɖe anyigba ma dzi. Eye le ƒe blaene me la wonɔ
gbɔgbɔm va anyigba ma dzi. Azɔ wole afima, le lalam.
159 Trɔs̃ubɔlawo ƒe Hame la le Laodikea me, Laodikea ƒe Agbenɔɣi
la ƒe nuwuwu. Ne…Yudatɔwo le woƒe denyigba dzi, le afima xoxo.
Eye Trɔs̃ubɔlawo ƒe megbedede va me xoxo. Eye Dukpɔlaa ɖe abe esi
le míasi la le míasi. Dukɔa ɖe si gba keŋ abe esi le míasi la le míasi.
Míakpɔ tu wowowo ku aɖɔ ɖe agbadɔwo te. Míekpɔ hamea ɖe si le
yɔyrɔe. Míekpɔ Hamea ɖe, amewo, siwo bɔ wo ɖokuiwo ɖedu. Míexɔ
subɔsubɔdɔ ɖe si sɔ kple Yesu Kristo ƒe subɔsubɔdɔ, be ne wòale Kpe
la ne Eva. Nukae gasusɔ? Ate ŋu anye minuti ɖesiaɖe. Nu bubua ɖeke
megasusɔ o. Míele nuwuwuɣi. Oo, ŋutikɔkɔe! Nyemenya ne mate ŋui,
alo nyemate ŋu age ɖe yubili ma me o, gake medi—di be matsɔ eƒe
akpaa ɖe na mi, alekee hã.
160 Miɖo to, ɖe mie…? Ame nenie ate ŋu akpɔ nu azɔ? Ɖe miekpɔ
afisi Ŋɔŋlɔa ɖo kpe edzi le be kwasiɖa blaadre nye ƒe blaene vɔ
asiekea? [Ƒuƒoƒea gblɔ be, “Amen.”—Tala.] Ɖe miekpɔ afisi kwasiɖa
blaadẽ vɔ eve wonye ƒe alafa ene blaetɔ̃ vɔ ene lea? Ɖe miekpɔ afisi
ke—ke kwasiɖa blaadẽ vɔ asieke nye—nye—nye…? Nuka wònye?
Ƒe alafa enyi kple…Alafa ene kple—kple blaenyi vɔ etɔ.̃ Ƒe alafa ene
kple blaenyi vɔ etɔ̃ vaseɖe ɣeyiɣi sia. Mikpɔ afisi wolã Amegã la ɖa
lea? Mikpɔea, ele be miatsɔ ƒe blaene na Yudatɔwo bena woava ɖo
woƒe teƒe mlɔeba, afisi Mawu gblɔ.
161 Miekpɔ afisia si Trɔs̃ubɔlawo ƒe agbenɔɣi la to nusianu si míegblɔ
be awɔ la me; afisi, menye esi míegblɔ be awɔ o; nusi Biblia gblɔ be
awɔ. Nusi Biblia gblɔ be awɔ la, eva keke ɖo agbenɔɣi mlɔe sia me
tẽ; ke hena ƒe blaene la Yudatɔ mawo nɔ tɔtrɔm gbɔ va afisia, hele
klalo be Mawu nawɔ nusi tututu Wòwɔ le afii. Nenemae wodo go, eye
nenema ke wotrɔ gbɔe. Eye Israel trɔ yi edenyigba dzi.
162 Azɔ, ɣekaɣie Mawu le woƒe kwasiɖa mlɔetɔ la gɔme dze ge?
Ɣekaɣie? Ate ŋu anye egbe. Ate ŋu anye hafi ɣe naɖo to fiẽ sia. Mawu
aɖe gbeƒãe. Ɣeyiɣi si wòanye, nyemenya o. Mele ɖokuinye biam se.
Gake mele nane tsɔ ge ade me le afisia, azɔ, le minuti ʋeea ɖewo me,

ke nyemenya ne miaxɔe se alo miaxɔe se o. Gake ele be ma—ma—
magblɔe, alekekee hã, mexɔe se.
163 Míele denyigba dzi. Yudatɔwo le woƒe denyigba dzi. Míele
agbenɔɣi la ƒe nuwuwu, hesɔ gbe na Kɔkɔdzoe. Kɔkɔdzoe ava, Hame
la adzo yi yame, wokɔ mí yi be míaɖakpe Eyama le yame. Mí katã
míenya esia. Kpe si ge tso to la dzi la, le gbesɔsɔ be wòage ga sia
game. Ke ne Eva la, nuka Wòawɔ? Awu Trɔs̃ubɔlawo ƒe agbenɔɣi la
nu. Nusianu awu nu, eye Mawu adzudzɔ dɔwɔwɔ kple wo keŋkeŋ.
“Amesi le ɖinu wɔm la nenɔ ɖinu wɔwɔ dzi; amesi le kɔkɔe la nenɔ
kɔkɔenyenye dzi.” Mikpɔea? Nuka Wòawɔ azɔ? Akplɔ Eƒe Hame la,
amesiwo Gbɔgbɔ Kɔkɔe yɔ fũ.
164 Amekae nye “ɖinuwɔla”? Eyae nye ɖetugbui siwo dɔ lɔ̃ kple
amesiwo va hena ʋɔnudɔdrɔ,̃ le keke afisia. Míakpɔ esia le nutata
bubu dzi, ne míeyi esia dzi wu enu, ɖo afisi wòva ɖo Fiazikpui Ɣi
Ʋɔnudrɔƒ̃e eye amesiwo kpɔ ɖeɖe la wodrɔ̃ ʋɔnui. Paulo gblɔ na mí
bena mígatsɔ nyaa ɖeke yi kodzoɖiƒe o, elabena amekɔkɔewo adrɔ̃
ʋɔnu anyigba. Esia le teƒe. Míeɖo nuwuwuɣi, le afisia, azɔ. Esɔ gbe.
165 Eye le kwasiɖa la titina la…Azɔ, afiie nye blaadreawo. Azɔ, ne
esiawo nye ƒe adre tututu, kwasiɖa ɖesiaɖe, eye míewɔ kwasiɖa
blaadẽ vɔ asieke xoxo la, emegbe míekpɔ Trɔs̃ubɔlawo ƒe agbenɔɣi
la, eye míenya bena míele Trɔs̃ubɔlawo ƒe agbenɔɣi la ƒe nuwuwu,
ekema kwasiɖa ɖeka gasusɔ na Yudatɔ. Ɖe esia le teƒea? Ke ema le ƒe
adre tututu. Ne esia le ƒe adre la, ema hã le ƒe adre, elabena Egblɔ be,
“Kwasiɖa blaadre woɖo ɖi na wò dukɔ.” Eyata míenya be kwasiɖa
adre li na Yudatɔwo. Esia nye nyateƒea? Azɔ mikpɔe ɖa. Ne biabia ɖe
li la, medi be manyae. Mikpɔea?
166 Azɔ, eye le kwasiɖa la titina la, sinye Yudatɔwo ƒe kwasiɖa sia
ƒe domedome la; mikpɔea, emae nye ƒe—ƒe etɔ̃ kple afã; antikristo
la, amegã la, amegã si le vava ge la. Ke miɖo ŋku edzi, edo tso
Roma, amegã si le vava ge la. Ameka wònye? Papa aɖe. Amegãa ɖe
le dukɔwo dome, si le vava ge, Farao aɖe le tsitre tsi ge si menya
Yosef o.
167 Azɔ, mi Protestantɔwo miagblɔ be, “Enyo, azɔ, ye ma.” Gake
milala vie. Míekpɔ bena Protestant nye ɖoɖowɔha aɖe, ewɔ hamewo
ƒe ƒuƒoƒo, sinye lã la ƒe legba, hezɔ tẽ yi kpakpli wo.
168 Eye míekpɔ le afisia be woyɔ Yudatɔwo ɖe hawo ƒe ƒuƒoƒo sia me,
(ẽ, amegã), eye woda asi ɖe edzi. Ke Biblia gblɔ be woda asi ɖe edzi.
Eye wòwɔ nubabla la kpli wo.

Le kwasiɖa blaadrelia ƒe domedome la, egbãe, antikristo gbã eƒe
nubabla kple Yudatɔwo, “wò dukɔ.” Nukaŋutie?

Eye míexlẽ le Nyaɖeɖefia 11, bena, “Madɔ…” Ema nye 11.
Miegbɔna ɖe 19 lia gbɔ azɔ. Bena yeadɔ Yeadɔ Yeƒe nyagblɔɖila eve
ɖoɖa, eye woagblɔ nya ɖi le ɣeyiɣi ma me, eye woado dziku ɖe
nyagblɔɖila siawo ŋu eye woawu wo. Esia le teƒea? Eye woƒe ŋutilã
kukuwo lanɔ gbɔgbɔme mɔdodo dzi si woyɔ be Sodom kple Gomora,
afisi woklã mía Aƒetɔ la ɖo, Yerusalem. Ele teƒea? Eye womlɔ afima
hena ŋkeke etɔ̃ kple zã. Eye le ŋkeke etɔ̃ kple zã megbe la, agbe
gbɔgbɔ ava wo me, eye woatsi tre eye woayi Ŋutikɔkɔe me. Du la ƒe
akpa ewolia dze anyi le ɣemaɣi. Ele teƒea? Mikpɔea? Nuka nye ema?
Kwasiɖa blaadre mlɔetɔ sia ƒe domedome.
169 Esime Hame la dzo yi dzi vɔ la; ekema hawo ƒe ƒuƒoƒo la, ɖetugbui
alɔd̃ɔlawo, Metodiste, Baptiste, Presbiterian, kple Pentekoste yɔyrɔe
la, wo katã kpe ɖe hawo ƒe ƒuƒoƒo ŋu. Wònye, woƒe nuɖoanyi la le
wo si vɔ xoxo fifia. Eye ne wowɔe la, woawɔ nubablaa ɖe. Ke, enyo,
azɔ, papa yeye sia si li la di be yeakplɔ wo katã ge ɖe eme. Miele
ekpɔm alesi nu blibo la katã le kɔkɔm ɖe dzi oa? Eyina nu ƒo ge le
eŋuti, be yeakplɔ wo katã age ɖe eme, nusi nye zi gbãtɔ le ƒe alafa
alafa alafawo me; le ƒe akpe ɖeka, alo eve me la, womewɔ esia kpɔ
o. Gake fifia la ele wo katã ƒoƒu ge, ade eme, eye awɔ hawo ƒe ƒuƒoƒo,
eye le eme afima la Yudatɔwo alɔ̃ ɖe edzi. Oo, míatɔwo! Ŋutikɔkɔe!
Aleluya! Kafukafu na mía Mawu Si li tegbe tegbee! Mikpɔe vɔ! Azɔ,
nɔviŋutsu, nua le gblɔe, zi alesi nusianu ate ŋu anɔ gblɔe ale be ɖevi
sue hã ate ŋu akpɔe. Ƒuƒoƒo si akplɔ Yudatɔwo, kple Protestantɔwo,
kple Katolikotɔwo, ƒoƒu.

Ke, miɖo ŋku dzi, nuka nyagblɔɖila eve siawo le wɔwɔ ge
ne wova?
170 Lã sia, amegã sia si akaka amekɔkɔewo ƒe ŋusẽ, nuka wɔ ge
wòala? Eya lagbã eƒe nubabla kpakpli wo. Le ƒe etɔ̃ kple afã megbe
la, aɖe wo le ha me. Azɔ, amewo buna be emae nye kɔmunism. Ema
koe na be mie…Mawu ƒe Gbɔgbɔ mekpɔ wɔ dɔ kpli mi haɖe o. Menye
kɔmunism ye o; mawusubɔsubɔ ye. Biblia gblɔ be, “Ate ɖe wo nɔewo
ŋu ale gbegbe bena ate ŋu aflu Ametiatiawo ne ele bɔbɔe.” Yesu gblɔ
nenema. Mikpɔea, míele nuwuwu.
171 Azɔ, nyagblɔɖila eve siawo la, nuka woawɔ? Enye Mose kple
Eliya siwo atsi tre. Woagblɔ Yudatɔwo ƒe vodada na wo. Eye le
Yudatɔwo ƒe hatsotso si le afima fifia dome lae, woakpɔ ame akpe
alafa ɖeka blaene vɔ eneawo, Mawu ayɔ nyagblɔɖila siawo le. Nuka
wònye? Eliya ƒe Gbɔgbɔ, si dzo le Trɔs̃ubɔla Hame sia dzi, ayi dzi tẽ
le Yudatɔwo ƒe hame ma me, azɔ ge ɖe eme tẽ ayɔ; Mose kpe ɖe eŋu.
Aleluya! Miele ekpɔma? Eye wòaɖe gbe ƒã Pentekoste ƒe Gbedeasi
ɖeka ma, na Yudatɔwo, bena wogbe Mesia la. Amen! Miele ekpɔma?
Anye Pentekoste ƒe Gbedeasi ɖeka ma ke, eya tututue Yudatɔ siawo

laɖe gbe ƒã na wo. Eye woalé fu Yudatɔ mawo ale gbegbe be woawu
wo. Eye dukɔwo katã lé fu wo.

Ke le kwasiɖa la ƒe domedome le esi wofɔ ame akpe alafa
ɖeka blaene vɔ eneawo ƒe ha gã, kpɔŋusẽa ɖe le tsitre ta la…Woxɔ
Gbɔgbɔ Kɔkɔe. Ke, nɔviŋutsu, nàƒo nu tso nukunuwo ŋua, wowɔe.
Woxe dziƒowo nu, eye tsi medza le woƒe nyagblɔɖi ƒe ŋkekewo
me o; woƒo anyigba kple fuwɔamewo, zi geɖe alesinu wodi ko.
Woana fuwɔamewo kple nu bubu ɖesiaɖe. Woana be mɔa nasesẽ
na Romatɔwo. Gake, mlɔeba la, woawu wo. Míaƒe Mawu la nye
Mawu dziŋɔ ŋutɔ ne Edo dziku. Gake miɖo ŋku dzi, ema le kwasiɖa
blaadrelia me afima, ke Hame la le Ŋutikɔkɔe me vɔ, amen, Srɔɖ̃e
Nuɖuɖu la le edzi yim. Ẽ!
172 Azɔ mide dzesi. Afimae míekpɔ Eyama le wògbɔna ɖe Milenium
ƒe Gbedoxɔ la me le afisia le Yudatɔwo ƒe agbenɔɣi la ƒe nuwuwu,
“amesiamina la.” Eyae Esi gbɔna, le sɔ ɣi dzi; kple amesiwo le Eyome,
le sɔ ɣiwo dzi. Sɔ, “ŋusẽwo.” Edo awu ɣi; ʋu, alo, awu si wonyrɔ̃ ɖe
ʋu me; woŋlɔ ɖe Eŋu be, “Mawu ƒe Nya.” Eva abe Dziɖula gã ene,
ẽ amegã, be wòaɖo Milenium anyi, eva Gbedoxɔ la me. Ŋutikɔkɔe!
Afima Wòdo go ame akpe alafa ɖeka blaene vɔ eneawo le, azɔ, le
kwasiɖa blaadrelia megbe afii.
173 Kwasiɖa blaadrelia, nusia le edzi yim le kwasiɖa blaadrelia
me. Le etɔãwo me, le eƒe domedome la, egbã esia, elabena ewu
nyagblɔɖila Pentekostetɔ mawo, ẽ amegã, siwo wɔ vɔ̃ anyigba.

Ke, xɔ,̃ Eƒo fi de hame ma, eye Wòtɔ dzoe. Eye, tsyoo, e…Míekpɔe
le afima bena, gɔ̃ hã tɔdziʋukulawo tsitre ɖe egodo, gblɔ bena, “Baba,
baba, Roma makɔmakɔnyenye du gã ma, eƒe nuwuwu ɖo le gaƒoƒo
ɖeka me.” Wogbãe gudugudu. Mawu nya alesi wòawɔ nuwoe. Eye
Mawudɔla ɖeka kpɔ afima, hegblɔ bena, “Tsyoo, wokpɔ amesiwo ku
ɖe Kristo ta la ƒe ʋu le eme,” ɖe eƒe amefuflu ayi afii eye awɔ ɖoɖo,
eye awɔ nu ƒomevi siawo katã, hegblẽ hame la ta, hekplɔ nu mawo
katã va eme afima, hewu amesiwo ŋutɔ di be yewoalé Eme ɖe asi
henɔ agbagba dzem be yewoaɖe wo do goe.
174 Ŋutikɔkɔe! Oo, nye—nyemenya o. E—e—edzrom be mayi afima.
Mikpɔea? Ɖe dzi medzɔ mi ɖe Vi la ƒe Kekeli ta oa, ɖe zɔzɔ le Vi la ƒe
Kekeli me ta oa! Afisi míeɖo la, nɔviŋutsu? Le nuwuwu gaƒoƒo la me!
Ate ŋu adzɔ ga sia game. Míele afisia!
175 Gbe—Gbedeasi la do go na hame mamlea, hame si gbe eƒe Kristo
la. Yudatɔwo le woƒe denyigba dzi hena ɣeyiɣia ɖe sinu, ƒe blaene.
Wotu du yeye la. Nuka dzɔm wole? Mesia ƒe vava. Ɣekaɣi wòanye?
Nyemenya o. Esime Kpe ma ƒo legba la le afii la, Etɔ vɔ; nusianu
vɔ ekem.

176 Azɔ mide dzesi afisia. Le kwasiɖa la ƒe domedome, ŋkeke etɔ̃
kple afã…ƒe etɔ̃ kple afã, boŋu, egbã nubabla la eye wòtsi vɔsasa kple
nuɖuvɔsa nu…ema la anye wowɔe xoxo.

Elabena, woagbugbɔ tẽ ayi agblɔ be, “Azɔ, kpɔ ɖaa, mi hamewo
katã. Woate ŋu aflu mi le lã ƒe legba sia ŋuti. Míanɔ kadede me.
Míavo tso kɔmunism me. Ɖeko míakplɔ kɔmunism ɖa le mɔ la dzi.”
Mikpɔea? Ke woate ŋu awɔe. Mikpɔea? Eye wole ewɔ ge hã.
177 Ke mile ŋku ɖe esia ŋu. Eye woɖo, eye woɖo esia anyi, gbesiagbe
subɔsubɔ kple vɔsa agatrɔ va du la me ne wotrɔ tu gbedoxɔ la. Ke
amegã sia si ava le kwasiɖa la ƒe domedome la, agbã eƒe nubabla eye
wòatsi vɔsawo nu. Egblɔ be, “Ekaka, ekakae.” Eye nusi wòawɔ la, ke
ayi dzi vaseɖe nuwuwu.
178 Ke mide dzesi:

…didime si le ŋunyɔnu si ana aboyo…
“Didime si le ŋunyɔnu.” Nukae nye ŋunyɔnu? “Ɖiƒoƒo.” Mikpɔea?

“Be wòahe aboyo,” nukae nye ma? “Be wòaɖee ɖa.” Didime si le esia
dzi be, be wòaɖe numa ɖa. Mikpɔea? Roma ƒe ŋusẽ ƒe didime, be
wòaɖu ɖetugbui alɔd̃ɔlawo katã, kple Yudatɔwo katã dzi. “Loo mí
katã míanye Romatɔwo alo mímanya naneke o.” Agbã eƒe nubabla
la le kwasiɖa la ƒe domedome.
179 “Ŋunyɔnu la didime.” Ne enye ŋunyɔnu le Yesu ŋɔli, esime Roma
va afima kple woƒe gbeƒãɖeɖe la, aganye Roma ake, aganye ŋunyɔnu
ake na hame la.

…be wòahe aboyo vɛ, eye wòayi dzi vaseɖe nuwuwu…
Nuka wòawɔ? Ayi dzi ʋuu va ɖo nuwuwu, esie nye, nuwuwuɣi.

180 Azɔ, Yudatɔwo, kple Roma subɔsubɔ, Protestante subɔsubɔ (esiae
nye, ɖetugbui siwo dɔ alɔ)̃, woaƒo ƒu le wo ɖokuiwo dome eye woawɔ
hawo ƒe ƒuƒoƒo la. Ke anɔ abe alesi Yesu gblɔ le Mateo 24 me, kple
Nyaɖeɖefia 13:14 me.

Mina míatsɔ Nyaɖeɖefia 13:14, mikpɔ nusie. Mete fli ɖe ete le
afisia, be makpɔ nusie, 13:14. Esɔ gbe, amegã.

Eye woble anyigbadzi nɔlawo le dzesi si wotsɔ nɛ be wòawɔ
le lã la ƒe ŋkume la ŋuti sinye (ƒuƒoƒo ha siawo) ƒe ŋkume la
ŋuti…hele gbɔgblɔm…le lã la ƒe ŋkume la ŋuti; hele gbɔgblɔm
na anyigbadzi nɔlawo, bena woawɔ legba ɖe lã, si ŋu wode abi
nu kple yi, eye wòle agbe la ƒe nɔnɔme me nɛ.

181 Azɔ, míenya, le vɔvɔl̃i ɖesiaɖe godo, amesi nye lã ma, ŋusẽ ma
si xɔ kubi hele agbe. Enye esime wowu Roma trɔd̃ua, eye Roma
papadua xɔ ɖe eteƒe; esime wowu trɔ̃ ƒe ŋusẽ la, eye papa ƒe ŋusẽ
la xɔ eƒe teƒe.

182 Azɔ, azɔ, Nyaɖeɖefia 13:14. Yesu, le Mateo 24 me, na toklã wo
kuɖe eŋuti. “Legba ɖe le lã la ƒe nɔnɔme nu.”
183 Paulo, le Tesalonikatɔwo II lia ta 2 lia, kpukpui 3 lia kple 4 lia
me. Mina míadi, akpɔ Paulo, nusi le afii kuɖe eŋuti. Gbɔgbɔ Kɔkɔe
gã ma si nɔ Aƒetɔ ƒe nyagblɔɖila gã sia dzi la, míakpɔ nusi wògblɔ
kuɖe eŋuti le ŋkeke mamlea me. Le Tesalonikatɔwo II lia me, ta 2 lia
eyae wònye. Esɔ gbe, amegã. Adze egɔme tso kpukpui 3 lia, mexɔ se
be eyae. Esɔ gbe, mina míaxlẽe azɔ. Miɖo to nyuie, amesiame. Ame
nenie xɔe se bena Paulo yɔ fũ kple Gbɔgbɔ Kɔkɔe? Amen. Milé ŋku
ɖe afisia ŋu.

Migana amea ɖeke nable mi le mɔa ɖeke dzi o: elabena aƒetɔ
la mava o, negbe ɖeko megbedede tso Mawu gbɔ lava gbã,…
Enɔ agbagba dzem be yeaɖee ɖa le woƒe dzime bena Eyama

gbɔna zi ɖeka ma. Bena, “Ele be megbedede le Hamea me nava, gbã,”
mikpɔea, eva ɖo Laodikea ƒe Agbenɔɣi sia gbɔ.

…eye woaɖe nuvɔ̃ me ma ɖe go,…
“Nuvɔ̃ me,” dzimaxɔse ɖe Gbɔgbɔ Kɔkɔe dzi. Dzimaxɔse

aɖe ɖe go.
…sinye gbegblẽ vi la ɖe go;

Abe alesi Yuda nye ene, gadzikpɔla le hamea me.
Amesi tsia tre eye wòdoa eɖokui ɖe dzi ɖe nusianu si woyɔna

be Mawu, alo nusi wosubɔna la dzi; nenem bena wòbɔbɔ nɔ anyi
ɖe Mawu ƒe la me,…
Nɔviŋutsu, ɖe amea ɖe li le anyigba dzi, to vo na Vatican, si wɔ

numa? Afikae wòle?
184 Azɔ, mina míayi ɖe afisia le Nyaɖeɖefia ta 13 me, eye mafia mi
bena amesia nɔ anyi ɖe dua ɖe dzi…le dua ɖe me, eye du la bɔbɔ nɔ
anyi ɖe—ɖe togbe adre dzi. Eye lã la ƒe xexlẽme nye alafa adẽ blaadẽ
vɔ adẽ, si woŋlɔ le—le Latin gbe…Roman ƒe alfabeta, Enya alafa adẽ
kple blaadẽ vɔ adẽ, sinye VICARIVS FILII DEI, esi nye, “Le Mawu ƒe
Vi la ƒe teƒe,” ɖe papa ƒe fiazikpui ŋu. Eye eƒe azikpui la, fiakuku etɔ̃
ƒokpli li nɛ. Ke mekpɔ fiakuku la tututu, enɔ tsitre te ɖe eŋu abe alesi
nye asi didi tso nye mo gbɔ ene, nenema, eye—eye mekpɔ papa ƒe
fiakuku lɔdzɔ la le Vatican afima tututu, nye ŋutɔ, metsi tre hekpɔe,
miekpɔ kakaɖedzi be menya nusi ŋu mele nu ƒom le. “Etsia tre, ɖe
nusianu si woyɔ be Mawu la ŋu, mawume mewo katã ŋu. Eyae nye
amekɔkɔe wu le wo katã dome; si nɔ anyi ɖe Mawu ƒe gbedoxɔ la me,
le eɖokui fiam be yenye Mawu,” tsɔ nuvɔ̃ le kekem le anyigba dzi,
kple bubuawo, minyae. Kakaɖedzitɔe.

185 Paulo gblɔ be, “Megbedede ma ava gbã, bena tsɔtsrɔ̃ vi la
laɖe ɖe go.”

Ɖe mieɖo ŋku dzi, bena, esi menɔ…anyi kpli mi la, megblɔ
nusiawo na mi oa?

186 Oo, edzrom be manɔ afima, aɖo to Paulo wòaɖe gbe ƒã numa,
miawo ya ɖe? Hum! Ale gbegbe wòdzrom be maɖo toe! Oo, míatɔwo!
187 Azɔ nuka wɔ ge wòala? “Legba aɖe na lã la.” Tesalonikatɔwo
II lia. Azɔ miɖo to. Miɖo to nyuie azɔ, miƒu to anyi. Hame la nɔ
papa ƒe vava ŋkɔ sem xoxo. Nuka esia nye? Hamea ƒe agbenɔɣi
ma ƒe nuwuwu, Paulo. Wonɔ Nikolaitɔwo ƒe numawo kpɔm wònɔ
tsitre tsim; woyina be woawɔ amea ɖe amekɔkɔe, (na nuka?) papa.
Xexeame kple bubumewo ta ge ɖe hame la me, henɔ subɔsubɔ ƒe ɖoɖo
la trɔm. Paulo, kpakple Gbɔgbɔ Kɔkɔe la, le esia le Gbɔgbɔ me. Eye
hame la, kple eƒe hatsotso vovovowo kple bubumewo, ameŋkutawo,
kple etɔeawo, si wokpɔ le afima la nɔ nane zum. Eye Gbɔgbɔ le toklã
nam wo kuɖe ŋkeke mamleawo ŋu. Ɖe mieɖo ŋku dzi alesi Yesu ƒo
nu tso eŋu oa? Nikolaitɔwo ƒe dɔwɔwɔ, esi va trɔ zu nufiafia mlɔeba,
eye emegbe trɔ zu ɖoɖowɔha! Nɔviwo, míegale viviti me azɔ o. Miɖo
ŋku dzi, mikpɔea. Afii míeɖo.
188 Nikolaitɔwo ƒe dɔwɔwɔ, ɖoɖowɔwɔ dze egɔme le eme, bubume
gãwo, si woda ɖe hamewo nu, kple bubuawo, emegbe wowɔ Katoliko
hame la. Eye Paulo gblɔ bena nuwuwuɣi la mate ŋu ava o, ɣeyiɣi la
mate ŋu ava o, vaseɖe esi megbedede tso pentekoste ƒe Xɔse vavãtɔ
la gbɔ nava o. Pentekoste ƒe Xɔse la abu ɖa keŋ, eye bubumewo anɔ
anyi ɖe hamea me. Eye woakpɔ amea ɖe si axɔ Mawu ƒe teƒe, anɔ
anyi ɖe Mawu ƒe gbedoxɔ me, eye wòatsi tre, ado eɖokui ɖe dzi ɖe
amesiame dzi nenema. Ke, eya la, mikpɔea, nusi wònyea?Nikao, “aɖu
hameviwo dzi.” Mikpɔea? “Nusianu si woyɔna be Mawu; abɔbɔ nɔ
anyi ɖe Mawu ƒe gbedoxɔ la me, sigbe Mawu ene.” Paulo gblɔ be
megbedede ava gbã, le nuwuwu ŋkekewo me. Ke míawoe nye si, le
afisia tututu azɔ, hele megbedede ma kpɔm, hele hame la kpɔm wòle
tetem ɖa tso Eŋu yi adzɔge ʋĩi ʋĩi, hegatrɔ yi megbe ake. Eye míele
nuwuwu ɣeyiɣi me. Esɔ gbe.
189 Azɔ, ne kwasiɖa blaadẽ vɔ asieke sɔ ɖe enu pɛpɛpɛ, eye Yudatɔwo
le woƒe denyigba dzi azɔ la, eye Trɔs̃ubɔlawo ƒe hame la ƒe agbenɔɣi
sɔ ɖe nuwuwu ɣeyiɣi la nu pɛpɛpɛ, ɖe Nikolaitɔwo ƒe ɣeyiɣi…alo
ɖe Laodikea ƒe ɣeyiɣi nu la; aleke gbegbe Aƒetɔ la ƒe Vava gogo,
nuwo katã ƒe nuwuwu, agbenɔɣi sia ƒe nuwuwu, kple Kɔkɔdzoe la?
Ɣeyiɣi si Wòdze kwasiɖa blaadrelia ma gɔme, alo ƒe adre mawo ko
la, Hame la dzo.

190 Miese egɔmea, xɔñyewo? Mikɔ miaƒe asi yi dzi nenye be miese
egɔme. Miekpɔea? Azɔ, migana míanye ɖeviwo o. Migana míanɔ vi
blem azɔ o. Míeɖo nuwuwuɣi. Nane gbɔna dzɔdzɔ ge kpuie. Míeɖo
nuwuwu. Míawoe nye esi.
191 Kwasiɖa blaadẽ vɔ asieke siawo sɔ ɖe enu pɛpɛpɛ; Yudatɔwo
ƒe tɔtrɔdzo sɔ ɖe enu pɛpɛpɛ; hamea ƒe agbenɔɣi sɔ ɖe enu pɛpɛpɛ.
Míeɖo nuwuwuɣi, nuwuwuɣi si nye, Laodikea hamea ƒe agbenɔɣi, ƒe
nuwuwu. Ɣletivi gbedeasitsɔlawo katã ɖe gbeƒã woƒe gbedeasi. Enu
yi vɔ. Míeɖo tɔkɔ vɔ. Yudatɔwo gbugbɔ yi anɔ ƒe blaene esi. Wole
woƒe denyigba dzi.

Nukae adzɔ ɖe eyome? Kpe la ƒe vava. Afimae míeɖo. Ɣekaɣie
wòanye? Nyemenya o. Gake, nɔviŋutsu, nanye la, medi be manɔ
gbesɔsɔ. Medi be madzra nye awuwo ɖo nyuie.
192 Azɔ, minuti ʋeea ɖewo—ɖewo koe susɔ na mí, eye madi tso
miagbɔ be miaɖo to le ɖoɖoe zizi me hena minuti ɖeka ko.

Ɣeyiɣi si me Wònya dze kwasiɖa adrelia alo ƒe adreawo gɔme
ko la, Hame la dzo. Azɔ miɖo to. Magatɔ asi adzi ake, agbugbɔ tɔ asi
edzi, ale be miagaŋlɔe be o. Nusiae Gbɔgbɔ Kɔkɔe de nye nuŋlɔti nu
esime mele nu ŋlɔm. Míele Laodikea ƒe agbenɔɣi me. Kristo Ƒe hame
Ŋutɔ gbe Eyama. Agbenɔɣi sia ƒe ɣetivi la, Gbedeasi la, do go vɔ. Eye
Israel le eƒe anyigba dzi. Mikpɔ afisi míeɖoa? Míeɖo nuwuwu.

Azɔ, nyaŋukɔkɔ ɖeka alo evea ɖewo ake.
193 Nusiawo katã si kpɔm míele fifia la, akpe ɖe mía ŋuti, to Eƒe
amenuveve me, le esime míele agbagba dzem be míate ɖe Nutrenu
Adre mamle siawo ŋu. Miekpɔ afisi miate ŋu ada esia ƒu lea? Le
Nyaɖeɖefia 6:1 Nyaɖeɖefia 19:21, míate ŋu ada esia ƒu, elabena,
mikpɔea, anye ne míanɔ agbagba dzem be míatsɔe aɖo tsã ma, le
Trɔs̃ubɔlawo ƒe agbenɔɣi me; evɔ, mikpɔea, wònye agbenɔɣi sia ye.
Mikpɔea?

Azɔ, míeɖo kpe edzi kpakple Mawu ƒe Nya, eye kpakple ŋutinya,
kple nu ɖesiaɖe, eye kpakple ɣeyiɣi la ƒe dzesiwo, kple ŋkekewo,
bena naneke megali susɔ o. Míeɖo Trɔs̃ubɔlawo ƒe ɣeyiɣi la ƒe
nuwuwu. Nuka wɔ—nuka wɔ ge míala le eŋu? Nye luʋɔ kple wò
luʋɔ ŋu nyae; nye agbe kple wò agbe ŋu nyae; míaƒe lɔlɔt̃ɔwo ƒe
agbe ŋu nyae. Woble mía nu eteƒe didi. Míekpɔ nu wu nu geɖewo
fũu bɔbɔe akpa. Anyo na mí wu be míaɖe zɔ. Gbada yi alesi míebui,
miɖo ŋku edzi ko.
194 Azɔ, nyagbɔgblɔ sesẽa ɖe si, ne miadi be miaŋlɔe daɖi la. Miɖo
to nyuie, taflatse. Esiae nye nya mamle, alo esi do ŋgɔ na mamlea; le
esia megbe la, nu vi suea ɖe gale asinye afii, dzesidede suea ɖe si ŋuti

medi be maƒo nu le. Azɔ mixɔ gbɔɖeme vie ne miaɖo to nyuie, matsɔ
nane si sesẽ la na mi, be míage ɖe esia me enumake. Mikpɔea?

Gɔ̃ hã geluhe ƒe kekeme mele agbenɔɣi sia kple Kristo ƒe Vava
dome o. Nu ɖesiaɖe, naneke megali susɔ o. Ɖe Israel le eƒe denyigba
dzia? Míenya esia. [Ƒuƒoƒea gblɔ be, “Amen.”—Tala.] Ɖe míele
Laodikea ƒe agbenɔɣi mea? [“Amen.”] Ɖe woɖe gbeƒã Pentekoste ƒe
agbenɔɣi sia ƒe Gbedeasia, be wòate kpɔ aʋuʋu dukɔ sia atrɔ gbɔe
va pentekoste Yayra gɔmedzetɔa gbɔa? [“Amen.”] Ɖe gbedeasitsɔla
ɖesiaɖe va to agbenɔɣi la me, nenema ke tututua? [“Amen.”] Ɖe
dukɔwo tsitre ɖe dukɔwo ŋua? [“Amen.”] Dɔ vɔw̃oa? Ɖe dɔwuame
le anyigba dzi egbea, ɖe Hame vavã la le ʋu kum agbadroƒe alafa
nanewo hele didim be woase Mawu ƒe Nya laa? [“Amen.”] “Menye
ɖe abolo ɖeɖe ta o, ke boŋ ɖe Mawu ƒe Nya la sese ta.” Dɔwuame
ava. Ɖe esia le teƒea? [“Amen.”] Tsyoo, míele agbe le etitina tututu,
le afisia enumake fifia. Mikpɔ afisi míeɖo ɖa? Míele Kpe ma lalam.
195 Nyagbɔgblɔ wɔdɔɖeamedzi aɖe! Tso ɣeyiɣi si me Mawu do ŋugbe
na Abraham…Migada esia ƒu o. Tso ɣeyiɣi si me Mawu do ŋugbe
na Abraham, Mose I 12:3, vaseɖe ɣeyiɣi si me wogbe Kristo le A.D.
33, to Yudatɔwo dzi; le Galatiatɔwo 3:16 kple 17 nu, kple le Usher,
U-s-h-e-r-s, Usher ƒe Hebriviwo ƒe ɣeyiɣixexlẽ nu la; Mawu ƒe ŋusẽ
nɔ anyi kple Hebritɔwo le ƒe alafa wuiasieke kple blaatɔ̃ vɔ ene me
tututu. Mawu wɔ dɔ kple Yudatɔwo ƒe alafa wuiasieke kple blaatɔ̃ vɔ
ene, le Yudatɔwo ƒe ɣeyiɣixexlẽ, kple Galatiatɔwo ta 3:16 kple 17 nu.
Ŋɔŋlɔkpukpui geɖewo gale asinye, gake esia ko mena.

Ale, esime wogbe Kristo vɔ la, Etrɔ ɖe Trɔs̃ubɔlawo ŋu, be
wòatia dukɔ aɖe na Eƒe Ŋkɔ. Ɖe miedi Ŋɔŋlɔwo ɖe edzia, teƒe la?
Dɔwɔwɔwo 15:14.
196 Azɔ, le ɣeyiɣixexlẽ me la, míekpɔ bena míekpɔe tututu (miɖo to)
ƒe wuiadre si susɔ, bene míaƒe ɣeyiɣi nadidi asɔ kple ɣeyiɣi si wona
mí, abe alesi Mawu wɔ dɔ kple mí le Gbɔgbɔ Kɔkɔe ƒe ŋusẽ me, tso A.D.
33 vaseɖe 1977. Ɣeyiɣi ƒe didime ɖeka ma, si nye ƒe alafa wuiasieke
kple blaatɔ̃ vɔ ene, Mawu wɔ dɔ kple mí tututu abe alesi Wòwɔ dɔ
kple Yudatɔwo ene. Nukae kuɖe ema ŋu!
197 Azɔ, mide dzesi sia ɖe miaƒe agbalẽ me, Ŋɔŋlɔ sue sia si medi be
matsɔ na mi. Mose III 25, adze egɔme tso kpukpui 8 lia. Mawu yɔa
yubili, ƒe blaene vɔ asieke ɖesiaɖe. Ƒe blaatɔl̃ia enye yubili la. Míenya
nenema. Míese esia gɔme. Tso yubili gbãtɔ dzi, le Mose III 25:8 me
la, ƒe 1977 me anye yubili blaadrelia, nusi awɔ ƒe akpe etɔ̃ alafa ene
kple blaetɔ̃ tututu. Yubili, gɔmee nye, “Dziyiyi! Asiɖeɖe le eŋu!”

Oo, Ƒe akpe ɖeka Fiaɖuƒe vava ma lalam míele,
Ne Aƒetɔ yayra la ava kplɔ Eƒe Ŋugbetɔ la dzoe;

Oo, xexea le ŋeŋẽm, hele ɣli dom ɖe gaɖeɖe ŋkeke
vivi ma ŋu,

Esime mía Ɖela agatrɔ va anyigba dzi ake.
198 Ɖe miese esia gɔmea? [Ƒuƒoƒea gblɔ be, “Amen.”—Tala.] Mawu
tsɔ ɣeyiɣi ɖeka ma sinu si Wòtsɔ wɔ dɔ kple Yudatɔwo la wɔ dɔ
kple míawo hã. Tso ɣeyiɣi si me Wòdo ŋugbe na Abraham, vaseɖe
ɣeyiɣi si me wotsɔ Mesia la ƒu gbe le A.D. 33, ewɔ ƒe alafa wuiasieke
kple blaatɔ̃ vɔ ene. Ke azɔ la ƒe wuiadre gasusɔ na mí. Míewɔ abe ƒe
alafa wuiasieke kple blaetɔ vɔ nanewo xoxo. Esusɔ ƒe wuiadre na mí,
vaseɖe ’77 me, si anye yubili blaadrelia tso keke esime yubiliwo dze
egɔme. Ke nuka nye ge wòala? Oo, nɔviŋutsu! Lé ŋku ɖe eŋu nyuie.
Mègadae ƒu o. Eyae lanye Trɔs̃ubɔlawo ƒe Ŋugbetɔ la ƒe dzodzo yi
dzi ƒe yubili, kple Kristo ƒe tɔtrɔva na Yudatɔwo, esime woado tso
kluvinyenye me. Amen! Ɖe miekpɔe oa? Tso xexea katã me la, wova
ƒoƒu ɖe afima na ŋkeke ma. Oo, míatɔwo! Mikpɔ afisi míeɖo ɖa?
Míenya ɣekaɣi esia ate ŋu adzɔ o. Míeɖo nuwuwuɣi.
199 Azɔ miɖo to. Na mi ame xoxoawo si le—le hamea me afisia,
amesiwo le afisia eteƒe didi, medi be miade dzesi nane. Nyemesrɔ̃
esia kpɔ vaseɖe etsɔ si va yi ɖeka o; meɖee tso blemanyaŋlɔlawo tɔ
me, Paul Boyd, eye ale…Meyi ɖadii to Ŋɔŋlɔawo me, hetia azãgbe
bubu sia le afisia, kple bubuawo, heke ɖe eŋu, eye medii, dzro eme
keke va yi.
200 Azɔ, le ƒe 1933 me, esime míenɔ subɔsubɔ wɔm le Masonic ƒe
gbedoxɔ me le afisia, si Kristo ƒe hamea la le egbe la, le ŋdi aɖe me
le Afɔfiɛ me la, hafi madzo le aƒe me la, menɔ nye ʋu ŋu kɔm (meƒle
’33 me ƒe ʋu, eye menɔ eŋu kɔm na Aƒetɔ la ƒe dɔ.) eye le ŋutega
aɖe me la, mekpɔ nuwuwuɣi la (Azɔ mide dzesi alesi gbegbe esia wɔ
dɔ ɖe ame dzie, tsã xoxo ma esi meganye ŋutsuvi ko, ke miate ŋu
asusui kpɔ alesi 1933 ƒe ʋu ƒe nɔnɔme le, azɔ, alesi eƒe nɔnɔme le.),
eye meyi ɖe afima le Masonic gbedoxɔ me, afisi, mi ame xoxoawo
dometɔa ɖewo miaɖo ŋkui, woŋlɔe ɖe agbalẽ xoxoa ɖe dzi le aƒe me,
wotae xoxo eye wòɖi tsa le xexeame, mikpɔea, emae nye 1933 me,
eye megblɔe do ŋgɔ daɖi bena dzɔgbevɔẽ gã aɖe adzɔ ɖe Ameika
Dukɔ Ƒoƒuawo dzi hafi, alo, le ƒe 1977 me lɔƒo. Ame nenie ɖo ŋku dzi
be megblɔ nenema? Mikpɔ asiwo ɖa. Kakaɖedzitɔe.
201 Azɔ milé ŋku ɖe eŋu, nu adree megblɔ daɖi siwo ava me be
woawɔ…do ŋgɔ na tsɔtsrɔ̃ gã sia alo na nu gã sia si ava me le Amerika
Dukɔ Ƒoƒuawo me, nu dziŋɔ̃ gã aɖe.

Megblɔ be, azɔ miɖo ŋku dzi, esia do ŋgɔ hafi wòdze egɔme,
megblɔ be míava yi Xexeame Ʋa Evelia. Ame nenie ɖo ŋkui be
yese be megblɔ nenema? Migblɔ be, “Amen.” [Ƒuƒoƒea gblɔ be,



DANIEL ƑE KWASIƉA BLAADRELIA 123

“Amen.”—Tala.] Esɔ gbe. Xexeame Ʋa Evelia! Megblɔ be, “Dukplɔla
esi azɔ nye…” Mekpɔ esia ŋlɔ̃ le Ŋɔŋlɔ̃ xoxoa me, gake, nu xoxoe la
etsɔ si va yi, bena, “Dukplɔla si le mía si fifia la,” esi ke nye…Ame
nenie ɖo ŋku dzi amesi wònye? [Nɔviŋutsua ɖe gblɔ be, “Franklin
Roosevelt.”] Franklin D. Roosevelt. Megblɔ be, “Dukpɔla si le mía si
fifia la aɖu akɔ dzi zi ene,” ɣemaɣi lae nye zi gbãtɔ nɛ, “aɖu akɔ dzi
zi enelia, eye míage ɖe Xexeme Ʋa gã Evelia me.”
202 Megblɔ be, “Akpasesẽ dziɖula si le tsitre tsim fifia le Italy, esie
nye Mussolini, ava xɔ zi la. Eye ayi ɖe Etiopia, eye Etiopia adze anyi
ɖe eƒe afɔɖeɖe nu.” Amewo nɔ anyi ɖe afisia fifia, siwo nya, bena ame
hatsotsoa ɖe va tsitre, esime menɔ nye takpekpe wɔm le Redman ƒe
Xɔ gã me le afima zã ma me, esi wòle be mayi afima aɖagblɔ nya ma,
le Redman ƒe Xɔ gã me, eye wodi be yewoaɖem do goe le xɔ gã la
me ɖe nenem nuwo gbɔgblɔ ta. [Nɔvinyɔnu Wilson gblɔ be, “Amen.
Esia le teƒe.”—Tala.] Ẽ ɖe. Ẽ ɖe. Aƒn. Wilson, menya be èle…Esia le
teƒe. Esime megblɔ nya ma…Gake ɖe wòwɔea? “Gake,” megblɔ be,
“eƒe nuwuwu ava nye ŋukpe,” eye enyee hã. Eya kple nyɔnu si wòle
zɔzɔm kple la, wode ka wo le mɔdodo dzi trɔ woƒe ta de agu, eye woƒe
afɔwo le yame, woƒe awuwo tsi sege. Esɔ gbe, ema ya va eme.
203 Eye ɣemaɣi la megblɔ bena, “Woɖe mɔ na nyɔnuwo be woada
akɔ. Nusi nye ŋukpe blibo na dukɔ la. Eye, le akɔdada me la,
gbeɖeka woava tia ame baɖa.” Ke wowɔ esia le akɔdada mamle
sia me. Míatɔwo, míatɔwo! Ene…(megblɔ be, “Dzɔdzɔmenunya akpɔ
ŋgɔgbedede ale gbegbe be…”) O, le afii la, emae nye etɔl̃ia. Taflatse.
204 Esiae nye kplɔeɖoa, ema, nye enelia. Megblɔ be, “Mía kple
Germania ye lawɔ aʋa, eye woawo atu gli sesẽ kɔkɔ gã aɖe eye woatu
mɔ ƒoxlã wo ɖokui le afima, eye Amerika lakpɔ gege si teƒe mekɔ
o.” Mawu Ŋusẽkatãtɔ, Amesi ŋkume mele tsitre ɖo fifia nya bena,
mekpɔ ablɔɖe Nazis mawo ƒo Amerikatɔwo kple afɔ nenema, kple
nuwo keŋ, le gli la dzi. Eye ŋutsuvi geɖewo le tsitre ɖe afisia fifia
siwo nɔ Siegfried Gli la dzi, amesiwo nya nusi wònye. Ke miɖo ŋku
dzi, bena emae nye ƒe wuiɖekɛ do ŋgɔ na Siegfried Gli la ƒe tutu. Ɖe
Mawu to nyateƒea? Ɖe Wògagblɔ nuwo do ŋgɔ siwo ava dzɔa? Milé
ŋku ɖe eŋu. Emae nye, emae nye enelia.
205 Azɔ nu atɔl̃ia. “Dzɔdzɔmenunya akpɔ ŋgɔgbedede ale gbegbe be
woava awɔ ʋu aɖe esi manye sitiya woatsɔ aɖɔe o. Eye ʋuawo ayi
dzi ava nɔ abe koklozi ƒe nɔnɔme ene, vaseɖe nuwuwu, nuwuwuɣi.
Mekpɔ Amerika ƒome aɖe le wole yiyim le mɔ gã, gbadza aɖe dzi, le
ʋua me hede megbe sitiya nɔƒe, ewɔ abe wonɔ aɖi alo sipa dam ene.”
Ke ele mía si. Ele televizin dzi. Popular Science, alo boŋ, Mechanics,
ele wo katã si. Ʋu la le mía si. Didiƒe nuɖɔnue le eɖɔm, kple—kple
radar. Womehiã gɔ̃ hã be sitiya nanɔ eme o. Ɖeko nàƒo wò numba, abe

alesi nàƒo wò telefoni numba ene, eye wò ʋu la nakɔ wò tẽ ayi; afɔku
madzɔ, alo naneke o, ʋu bubuwo meli o. Magnèti la ate susɔea ɖa
be woanɔ adzɔge tso gbɔwò. Mikpɔea? Ele wo si. Oo, míatɔwo! Mibu
eŋu kpɔ. Wogblɔe daɖi ƒe blaetɔ̃ do ŋgɔ hafi wòdzɔ!
206 Azɔ, esia kplɔ mí yi ɣemaɣi si woda akɔ na Dukplɔla Kennedy.

Eye ʋu sia va ɖo—ɖo kpea dzi, hehe nu atɔ̃ vɛ (tso adreawo me)
nusiwo dzɔ tututu.
207 Azɔ, megblɔe daɖi, eye megblɔ be, “Mekpɔ nyɔnu gã aɖe tsitre,
si nyakpɔ ŋutɔ, do awua ɖe abe fiawu hẽ biabiã.” Eye mewɔ kpɔtɔtɔ
via ɖe ɖe gɔme afima, “(Enye dziɖula gã aɖe le Dukɔ Ƒoƒuawo me;
ɖewohĩ Katoliko hamee.)” Nyɔnu, nyɔnua ɖe; nyemenya ne anye
Katoliko hamea ye o. Nyemenya o. Nyemate ŋu agblɔe o. Nu ɖeka si
mekpɔ la, mekpɔ nyɔnu sia, ema vɔ nya.
208 Gake esia nye nyɔnu ƒe dukɔ. Dukɔ sia ƒe numba ye nye wuietɔ,̃
le nyagblɔɖi me. Fli wuietɔ̃ le esi, kple ɣletivi wuietɔ.̃ Edze egɔme
kple dukɔ wuietɔ.̃ Wuietɔ,̃ wuietɔ,̃ nusianu nye wuietɔ.̃ Woɖee fia le
Nyaɖeɖefia ta 13 me, gɔ̃ hã. Enye wuietɔ.̃ Eye enye nyɔnu dukɔ.
209 Srɔg̃begbe ʋɔnu si le Amerika la hea srɔg̃begbe geɖewo vɛ, to
míaƒe nyɔnuwo dzi, tsɔwu dukɔ mamleawo katã. Agbenyuienɔnɔ le
míaƒe dukɔwo me ɖiɖi, kple srɔg̃begbe, tsɔwu le France alo Italy, afisi
gbolowɔwɔ le mɔdodo dzi le. Eyata, wonye gbolowo; míaƒe nyɔnu
srɔt̃ɔwo le agbagba dzem be yewoanɔ agbe kple ŋutsu geɖewo, eye
ŋutsu srɔt̃ɔwo hã le agbagba dzem be yewoanɔ agbe kple nyɔnu
bubuwo.
210 Le dukɔ siwo me srɔg̃eɖeɖeɖe la, enyo zigbɔ zi akpe ɖeka wu. Ke,
hã, srɔgeɖeɖeɖe menyo o, míenya nenema. Gake, ɖeko esia fia alesi
gbegbe míeɖiɖi kpɔtɔ.
211 Nyadzɔdzɔgbalẽ lãlẽ aɖe le asinye le afisia, afisi wofia le bena
esime míaƒe Amerika ɖekakpuiwo yi ƒugodo, le aʋa mamle sia me
la, esi wu nu, mexɔe se be anye blaadre ɖe alafa ɖeka dzi lɔƒo…
Nukaŋutie, azɔ, milala vie, mexɔ se be ame etɔ̃ ɖe ame ene dzi siwo
yi ƒugodo la, wo srɔw̃o gbe wo hafi wotrɔ gbɔ. Eye eƒe tanya gã la gblɔ
bena, “Nukae dzɔ ɖe Amerikatɔwo ƒe agbenyuienɔnɔ dzi?” Mieɖo ŋku
dzi be miekpɔ esia? Mi katã mikpɔe, mesusu nenema. “Nukae dzɔ ɖe
Amerika nyɔnuwo ƒe agbenyuienɔnɔ dzi?” Le adzɔnuwo wɔƒe la, wole
dɔ wɔm le afima kple ŋutsuwo. Dukɔ sia nye nyɔnuwo ƒe dukɔ. Nuka
kpɔ ge wòle? Nyɔnu-mawu aɖe, alo mawunɔ aɖe.
212 Azɔ, ale, le esia megbe la, metrɔ hekpɔ. Kasia mekpɔ Amerika
Dukɔ Ƒoƒuwo le fiafiam abe nakekpowo ene, agakpewo wó. Eye wònɔ
fiafiam abe na—naketa aɖe si wotɔ dzo ene, alo nane si me wode
dzoe. Eye mekpɔe yi adzɔge ʋĩi alesinu mate ŋu akpɔ, eye nua katã

wó. Eye ŋutega la dzo le gbɔnye. Atɔ̃ ɖe etɔãwo dzi va me…alo atɔ̃
ɖe adreawo dzi, boŋ, va me.
213 Ke eva gbɔnye heɖe fia. Eye ale megblɔe daɖi. Nyemegblɔ kpɔ
be Aƒetɔ lae gblɔe nam o, gake, menɔ tsitre ŋdi ma ɖe hamea me,
Megblɔ be, “Le alesi nuwo le edzi yim nu la…” Mezɔ gbugbɔ yi glia
ƒe nuwuƒe, hegatrɔ va yi glia ƒe nuwuƒe kemea. Megblɔ be, “Le alesi
nuwo le yiyim nu la, megblɔe do ŋgɔ bena ɣeyiɣi la…Nyemenya
nusita mele egblɔm o. Gake megblɔe daɖi bena esia katã ava me le
fifi laa, 1933, kple 1977 dome.”

Ke esi nyemenyae hafi o, Mawu nya nye dzi, nyemenyae kpɔ
tsã vaseɖe etsɔ si va yi o, bena 1977 nye yubili o, eye ɣeyiɣi ma
ke sinu si Wòna Israel la tututu ava yi o, kple nusianu le nuwuwu.
Eyata míeɖo…Ke míawoe nye esi le agbenɔɣi la ƒe nuwuwu, le
kwasiɖa blaadrelia ƒe vava ŋɔli. Míenya ɣekaɣie Hame la adzo o. Oo,
míatɔwo! Nuka míate ŋu awɔ, xɔw̃o? Afika míeɖo?
214 Ɖe miekpɔ nusi míenye azɔa? [Ƒuƒoƒea gblɔ be, “Amen.”—Tala.]
Ɖe miese Daniel ƒe kwasiɖa blaadrelia la me azɔa? [“Amen.”]

Mikpɔe, azɔ, ne míeyi edzi ɖo Nutrenu siawo me kple nuwo keŋ,
heʋu Nutrenu siawo la. Ame gbãtɔ si do go, sɔ-ɣi dola, eye dati le esi
me. Milé ŋku ɖe amesi ŋutsu ma nye ŋu. Milé ŋku ɖe sɔ liti dola ma si
va le emegbe ŋu. Mikpɔea? Milé ŋku ɖe amesi wònye ŋu, ne miakpɔ
alesi wovae. Milé ŋku ɖe alesi ame akpe alafa ɖeka blaene vɔ eneawo
va la ŋu. Milé ŋku ɖe ɖetugbui alɔd̃ɔlawo ŋu esime wova. Milé ŋku
ɖe nusiawo katã ŋu alesi wova me: Kpluawo ƒe kɔkɔɖi, Vɔw̃o, gbɔgbɔ
makɔmakɔ etɔ̃ abe akpɔkplɔwo ene. Milé ŋku ɖe nenem nuwo ŋuti
alesi wosɔ ɖe fuwɔamewo me, tututu le esime wotrɔ wo kɔ ɖi la.
Ɣesiaɣi si Nutrenu aɖe ʋu la, fuwɔame trɔna kɔ ɖi, eye gbegblẽ vana.
Ke milé ŋku ɖe nusi va me fifi laa le nuwuwu la ŋu.
215 Eye, oo, milé ŋku ɖe nyagblɔɖila etɔ̃ siawo ŋu…alo nyagblɔɖila
eve siawo ŋu, esime wotsi tre. Ke le kwasiɖa la ƒe domedome la, wolã
wo ɖa nenema, eye Armagedon ƒe Aʋa la dze egɔme. Eye Mawu de asi
nuƒoƒo me, Eya ŋutɔ, ale Wòtsi tre hede asi aʋawɔwɔ me. Nyagblɔɖila
mawo la anyigba ƒom. Wole gbeƒã ɖem Yesu Kristo ƒe Ŋkɔ. Eye wole
ame nyrɔm̃ nenema ke. Wole nu ɖeka ma ke si pentekostetɔ gbãtɔwo,
fofoawo wɔ la wɔm, eye ame geɖe kplɔ wo ɖo. Gake amesiwo wɔ
bɔbɔ, ɖoɖowɔha, zɔ tẽ heyi, eye gɔ̃ hã nyagblɔɖila mawo ƒe ŋusẽ
mete ŋu gbãe o. Eye mlɔeba la wogblɔ bena, “Míawɔ nua katã wòazu
ɖoɖowɔha ɖeka.” Eye esia he (nuka vɛ?) ŋunyɔnu, Roma subɔsubɔ, be
wòakeke axɔ nu blibo la, nusi he gbegblẽ vɛ. “Ŋunyɔnu si he gbegblẽ
vɛ,” esi xɔ nua katã, “ɖiƒoƒo.”

216 Miɖo ŋku dzi, vidada gbolo xoxo ma si bɔbɔ nɔ lã la dzi, hedo nu
dzẽ nenema, ta adre kple dzo ewo le esi. Miɖo ŋku edzia? “Eye kplu
aɖe le esi me, si nye eƒe ŋunyɔnuwo ƒe makɔmakɔnyenye.” Emae nye
eƒe nufiafia si wòkpe na amewo. Ke míawoe si, nɔvinyewo. Míeɖo
nuwuwuɣi la.
217 Ɖevi suewo, amea ɖe menya o, ɖewohĩ míegale agbe nɔ ge
agatrɔ va fiẽ sia ake o. Ɖewohĩ míaganɔ agbe akpɔ mía nɔewo ake
o. Nyemenya o. Gake, nuwuwu la gogo ale gbegbe, nuwuwu la te ɖe
mía ŋu ale gbegbe. Ŋɔŋlɔ lae si le afii. Ɖeko Ŋɔŋlɔame ƒe kpeɖodzi
la li nɛ, blibotɔe, koŋ.
218 Azɔ, ne nane li si gɔme miese o la, miŋlɔ nu nam ne miana manya
nu kuɖe eŋuti. Mikpɔea? Migblɔ nyaa ɖe. Nɔviawo dometɔa ɖewo
siwo le nyaƒokawo sem, le teƒe bubuwo, ne nane li mate ŋu atsɔ kpe
ɖe mia ŋu la, mina manya. Ate ŋu anye be miawɔ ɖeka kplim o, eye
nye hã nyemawɔ ɖeka kple miaƒe ɖoɖowɔha la o; menye miawo o, ke
boŋ miaƒe ɖoɖowɔha la ƒe nuɖoanyi. Nyemehea nya ɖe Katolikotɔwo
ŋu o. Nyemegblɔna be nyemelɔã Katolikotɔ ƒe nyagbɔ o, nyemelɔã
ɖoɖowɔha me tɔwo o. Menye nenemae o. Melɔã amewo katã, gake
mehea nya ɖe nuɖoanyi ma si bla mi daɖi la ŋu. Eyae nye nua,
nuɖoanyi lae. Eyae wònye.
219 Nyemetsi tre Germania ŋu o; Nazism ŋue metsi tre ɖo. Nyemetsi
tre ɖe Italiatɔ ŋu o; Fascism ŋue—ŋue metsi tre ɖo. Ke miɖo ŋku dzi,
mewɔ nyagbɔgblɔ do ŋgɔ bubu le ɣeyiɣi ma me, enye nyagbɔgblɔ
do ŋgɔ ko, eye mi ame xoxoawo dometɔ geɖewo miaɖo ŋku edzi.
Megblɔ be, “Ism gã etɔẽ le agbagba dzem be woaxɔ xexeame egbe:
Fascism, Nazism, kple Kɔmunism.” Ke nuka megblɔ? Wo katã woava
wu nu ɖe Kɔmunism me.
220 Ɣemaɣi la mena mi katã miegbugbɔ gblɔe, “Mida ŋku ɖe Russia
dzi.” Miɖo ŋku edzia? “Mida ŋku ɖe Russia dzi. Yekatã ava wu nu ɖe
Kɔmunism me.”

Eye emegbe yekatã ava wu nu, mlɔeba, ɖe Katolicism me. Miɖo
ŋku dzi be, yekatã ava wu nu ɖe Katolicism me le nuwuwu ɣeyiɣi
me. Esɔ gbe pɛpɛpɛ. Ema anye le Armagedon ƒe Aʋa la me, le emegbe
vie le afisia, ne Kristo va, Eya ŋutɔ.
221 Gake nyagblɔɖila etɔ̃ siawo…Ƒe etɔ̃ kple afã siawo, boŋ la, emae
nye Nyaɖeɖefia 11:3, miexlẽe zi geɖe, “Mena ŋusẽ Nye ɖaseɖila
eve, bena woagblɔ nya ɖi ŋkeke akpe ɖeka kple alafa eve kple
blaadẽ.” Ele neni, ŋkeke akpe ɖeka alafa eve kple blaadẽ? Ƒe etɔ̃
kple afã. “Eye woawu wo ɖe mɔdodo dzi,” le kwasiɖa blaadrelia sia
ƒe domedome tututu.

Ekema, mikpɔ afisie Daniel ƒe kwasiɖa blaadreawo lea? Mikpɔ
afisi míele agbe lea? Míeɖo nuwuwu, xɔñye lɔlɔãwo. Míeɖo nuwuwu.
Ŋkekewo…

Dukɔwo le gbagbãm, Israel le fɔfɔm,
Dzesi siwo nyagbɔɖilawo gblɔ ɖi; (Míeɖo gbɔ vɔ.)
Trɔs̃ubɔlawo ƒe ŋkekewo le xexlẽ, (Le afii.) ŋɔdzi

ɖeto ɖe wo;
“Mitrɔ gbɔ, mi amesiwo kaxlẽ, va aƒe.”

Mina míadzi:
Míaƒe xɔxɔgbe la gogo,
Ŋɔdzi ɖeto ɖe dziwo;
Yɔ fũ kple Gbɔgbɔa, na wòa kaɖi naklẽ,
Kɔ ta dzi! Wò xɔxɔgbe la ɖo.

Oo, míatɔwo! Ɖe esia menyo ŋutɔ oa?
Dukɔwo le gbagbam, Israel le fɔfɔm,
Dzesi siwo nyagblɔɖilawo gblɔ ɖi;
Trɔs̃ubɔlawo ƒe ŋkekewo le xexlẽ, ŋɔdzi ɖeto ɖe

wo,
“Mitrɔ gbɔ, mi amesiwo kaxlẽ, va aƒe.”

Azɔ mí katã ɖedu:
Míaƒe xɔxɔgbe la gogo,
Ŋɔdzi ɖeto ɖe dziwo;
Yɔ fũ kple Gbɔgbɔa, na wòa kaɖi naklẽ,
Kɔ ta dzi! Wò xɔxɔgbe la ɖo.

Mina madzi kpukpui suea ɖe na mi.
Aʋatso nyagblɔɖilawo, gbe Mawu ƒe Nyateƒe la,
Be Yesu Kristo nye míaƒe Mawu;

Wotsɔe Wɔ Ame etɔl̃ia aɖe. Minya nenema. Gake, menye Eya
wònye o. Enye míaƒe Mawu.

Gake míazɔ apostolowo ƒe toƒe.
Elabena míaƒe xɔxɔgbe la ɖo,
Ŋɔdzi ɖeto ɖe dziwo;
Yɔ fũ kple Gbɔgbɔa, na wòa kaɖi naklẽ,
Kɔ ta dzi! Wò xɔxɔgbe la ɖo.

222 Dzi mele miadzɔm oa? Atrɔ yi ɖe Gbedeasi la gbɔ, nɔviŋutsu!
Trɔ yi ɖe gɔmedzetɔa gbɔ! Trɔ yi ɖe pentekoste! Mitrɔ yi ɖe yayra
vavãwo gbɔ! Mitrɔ yi ɖe Yesu Kristo ƒe Ŋkɔ gbɔ! Mitrɔ yi ɖe gbɔ Kɔkɔe
ƒe amenyɔnyrɔ̃ gbɔ! Mitrɔ yi ɖe dzesi kple nukunuwo gbɔ! Mitrɔ yi

pentekoste! Mite ɖa le ɖoɖowɔhawo ŋu! Mitrɔ yi Gbɔgbɔ Kɔkɔe gbɔ!
Eyae nye míaƒe Nufiala.

Elabena míaƒe xɔxɔgbe la gogo,
Ŋɔdzi ɖeto ɖe dziwo;
Yɔ fũ kple Gbɔgbɔa, na wòa kaɖi naklẽ,
Kɔ ta dzi! Wò xɔxɔgbe la ɖo.

223 Ɖe esia menyo ŋutɔ oa? Nuka nyagblɔɖila la gblɔ? “Ɣeyiɣia ɖe le
vava ge esi anye be, màte ŋu agblɔ be zãe alo ŋkeke o.” Mikpɔ alesi
wònɔ ɖa. Mikpɔea? Oo, evɔɖ̃i ŋutɔ, le hamea ƒe agbenɔɣiawo me!

Gake Kekeli a—ado le fiẽwɔɣi,
Mɔ si yi Ŋutikɔkɔe me míakpɔ tsã;
Tsimemɔ lae nye egbe ƒe Kekeli,
Woɖi mí ɖe Yesu ƒe Ŋkɔ xɔasi la me.
Sue kple amegã, mitrɔ mia dzime,
Gbɔgbɔ Kɔkɔe ava akplɔ mí ge ɖe eme me;
Fiẽsi Kekeli lado,
Nye kpeɖodzi be Mawu kple Kristo nye Ɖeka.
Kekeli lado…

Mí katã ƒoƒu.
…le fiẽwɔɣi,
Mɔ si yi Ŋutikɔkɔe me míakpɔ tsã;
Tsimemɔ lae nye egbe ƒe Kekeli,
Woɖi mí ɖe Yesu ƒe Ŋkɔ xɔasi la me.
Sue kple amegã, mitrɔ tso miaƒe nuvɔ̃ me,
Gbɔgbɔ Kɔkɔe age ɖe eme tsã.
Elabena fiẽwɔɣi ƒe Kekeli la do,
Enye kpeɖodzi be Mawu kple Kristo le Ɖeka.

(Menye etɔ̃ o; ke boŋ Ɖeka!)
224 Mitrɔ yi Gbedeasi la gbɔ! Mitrɔ yi gɔmedzedzea! Mitrɔ yi nusi
Paulo fia gbɔ! Mitrɔ yi nyɔnyrɔ̃ si wòtsɔ nyrɔ̃ amee la gbɔ! Ekpɔ
wonyrɔ̃ amewo le mɔ bubu dzi; egblɔ na wo be woagava xɔ nyɔnyrɔ̃
ake. Egblɔ be, “Ne Mawudɔlaa ɖe va tso Dziƒo, va ɖe gbeƒã nu bubua
ɖe la, Eya netrɔ zu busu.” Eyata, enye tɔtrɔgbɔ va Gbedeasi la gbɔ
ake, xɔñye! Fiẽwɔɣie si.
225 Oo, melɔ̃ Nɛ ale gbegbe, miawo ya ɖe? Ame nenie se Daniel
ƒe kwasiɖa blaadrelia gɔme azɔ, hese nusie nye kwasiɖa blaadrelia
me? Ame nenie xɔe dzi se? Migblɔ be, “Amen.” [Ƒuƒoƒea gblɔ be,
“Amen.”—Tala.] Amen! Kafukafu na Mawu!
226 Azɔ, nukae anye nusi akplɔe ɖo? Nutrenu Adreawo azɔ. Míele
gege ge ɖe wo me enumake, ne Aƒetɔ la ɖe mɔ. Ɣekaɣie wòanye,

nyemenya o. Ɣesiaɣi si Wònya tsɔe na ko, ekema míage ɖe eme
enumake. Ekema míele takpekpe didi, didia ɖe wɔ ge, elabena esia
axɔ tso ta 6 va ɖo 19 lia dzi, be woato yekatã me, eye alesi gbegbe
meyina blewu kpli la.
227 Azɔ, nyemedi be amea ɖeke nadzo esi wòase nusia gɔme baɖa o.
Nyaƒoka la gale ƒoƒom. Nyemedi be amea ɖeke nase egɔme baɖa o.
Migase egɔme baɖa azɔ o, eye miagblɔ be, “Nɔviŋutsu Branham gblɔ
be Yesu lava le ƒe 1977 me.” Nyemegblɔ nenem nu aɖeke o. Yesu
ate ŋu ava egbe. Gake megblɔ do ŋgɔ daɖi bena le ’33 kple ’77 dome
la nane adzɔ, bena nusiawo siwo mekpɔ wova me le ŋutega me la,
woava me. Eye wo dome atɔ̃ va me xoxo. Eye mexɔe se bena, kpakple
nu wowo siawo si le mía si fifia la…
228 Ke miekpɔ nusi míaƒe Dukplɔla gblɔ eteƒe medidi oa? Ele aʋa
bubu dim. Edi be yeatsɔ—yeatsɔ Berlin awɔ kpɔɖeŋue, nenema
wògblɔ. Enɔ didim be yeawɔ kpɔɖeŋu. Ekae kuɖe Cuba ya ŋu le míaƒe
agbo nu le megbe afii? Nukaŋuti matsɔ eya awɔ kpɔɖeŋue oa? Ekae
kuɖe eya ŋu? Oo, enye abunɛnya sɔŋ! Mikpɔea?
229 Oo, nɔviŋutsu, míeɖo nuwuwu la tututu. Wole yiyim…Nua le
yiyim ava wu nu pɛpɛpɛ abe alesi Mawu gblɔ be anɔ ene, ekema viɖe
ka—viɖe ka anɔ eŋu be woawɔ nane tsɔwu be woaxlẽ nusi Eya gblɔ
la ko, eye woadzra ɖo, eye woadzra ɖo nae. Ekema nua neva, azɔ.
Míele elalam.

Ƒe akpe ɖeka Fiaɖuƒe ƒe vava lalam míele,
Ne Aƒetɔ ava kplɔ Eƒe Ŋugbetɔ la dzoe;
Oo, anyigba le ŋeŋẽm, na gaɖeɖe vivi ŋkeke ma,
Ne mía Ɖela agatrɔ va anyigba dzi ake.
Oo! mía Aƒetɔ agatrɔ va anyigba dzi ke,
Ẽ, mía Aƒetɔ agatrɔ va anyigba dzi ake,
Oo, woabla Satana ƒe akpe,
Tela maganɔ anyi o,
Ne Yesu agatrɔ va anyigba dzi ke.

Ame nenie le klalo? Mikɔ miaƒe asi yi dzi. Oo, míatɔwo!
Oo! mía Aƒetɔ agatrɔ va anyigba dzi ake,

Mina míatso ne míana asi mía nɔewo ko.
Mía Aƒetɔ agatrɔ va anyigba dzi ake,
Oo, woabla Satana ƒe akpe,
Tela maganɔ anyi o,
Ne mía Yesu agatrɔ va anyigba dzi ake.

Oo! mía Aƒetɔ agatrɔ va anyigba dzi ake,
Ẽ, mía Aƒetɔ agatrɔ va anyigba dzi ake,
Oo, woabla Satana ƒe akpe,
Tela maganɔ anyi o,
Ne Yesu agatrɔ va anyigba dzi ake.
Yesu ƒe vava ana anyigba ƒe ŋeŋẽ atso,
Sidzedze Aƒetɔ ayɔ anyigba, atsiaƒu kple dziƒo;
Mawu aɖe dɔléle ɖa aɖatsiwo hã aƒu,
Ne Yesu agatrɔ va anyigba dzi ake.
Oo! mía Aƒetɔ agatrɔ anyigba dzi ake,
Ẽ, mía Aƒetɔ agatrɔ va anyigba dzi ake,
Oo, woabla Satana ƒe akpe,
Tela maganɔ anyi o,
Ne Yesu agatrɔ va anyigba dzi ake.

230 Oo, míatɔwo! Ɖe miese le mia ɖokui me nyuie oa? Mibu eŋu
kpɔ, xɔñyewo, esiae nye pentekoste, subɔsubɔ! Esiae nye pentekoste.
Mina míaƒo asikpe adzii. Pentekoste tɔwo, amesiame, miɖe asi le mia
ɖokuiwo ŋu, miɖe Metodiste ƒe gota nuwɔwɔ ma ƒu gbe azɔ. Midzo,
mina míadzi ha!

Oo! mía Aƒetɔ agatrɔ va anyigba dzi ke,
Ẽ, mía Aƒetɔ agatrɔ va anyigba dzi ake,
Woabla Satana ƒe akpe,
Tela maganɔ anyi o,
Ne Yesu agatrɔ va anyigba ake.
Oo! mía Aƒetɔ agatrɔ va anyigba dzi ke, (Biblia

gblɔ nenema!)
Ẽ, mía Aƒetɔ agatrɔ va anyigba dzi ke,
Woabla Satana ƒe akpe,
Tela maganɔ anyi o,
Ne Yesu agatrɔ va anyigba ake.

Ɖe mielɔ̃ Eyama? Esɔ gbe. Melɔ̃ Nɛ. Melɔ̃ Nɛ, Nɔvinyɔnu Gibbs.
Oo, mina míakɔ míaƒe asiwo yi dzi na Eyama.

Melɔ̃ Nɛ, melɔ̃ Nɛ
Labe Etrem lɔlɔ̃
Exe nye ɖeɖekpɔkpɔ (Le afika? Le afisia tututu le

Kalavaria.)
Le Kalvaria ti ŋu.
Melɔ̃ Nɛ, (Gloria!) Melɔ̃ Nɛ
Labe Etrem lɔlɔ̃
Exe nye ɖeɖekpɔkpɔ fe
Le Kalvariati ŋu. 

